ޔައުމިއްޔާ
މާލިއްޔަތު ކޮމިޓީގެ 30 ވަނަ ބައްދަލުވުން. ދެވަނަ ސެޝަން (13.07.2010)

ރިޔާސަތުން ވާހަކަދެއްކެވުން:

`. މާލިއްޔަތު ކޮމިޓީގެ ޖަލްސާއަށް ވަޑައިގެންނެވި އެންމެ މެންބަރުންނަށް މަރުޙަބާ ދަންނަވަން. އަޅުގަނޑުމެން މިރޭ މިއޮތީ އޮޑިޓަރ ޖެނެރަލް ކަމަށް ޢައްޔަންކުރުމަށްޓަކައި ރައީސުލްޖުމުހޫރިއްޔާ ފޮނުއްވި ބޭފުޅާއާ އިންޓަވިއުކުރުމުގެ ކަންތައް. އޭގެ ކުރީގައި މިކަން ގެންދާނެ ގޮތުގެ އެއްވެސް އިދާރީ ކަމެއް އޮތިއްޔާ ވިދާޅުވެދެއްވުން އެދެން. އަޅުގަނޑުމެން ހަމަޖައްސާ ޢަލީ ރަޝީދު ޢުމަރަށް ދަންނަވާލާފައި އޮންނާނެ ފުރަތަމަ 10 މިނެޓު އެ ބޭފުޅާ އަށް. އެ ބޭފުޅާގެ ވިޝަންއާ މިޝަންއާ މިކަހަލަ ކަންތަކާ ބެހޭ ގޮތުން ބަޔާނެއް ދެއްވުމަށް. އޭގެ ފަހުގައި އަޅުގަނޑުމެން ކުރާ ސުވާލުތައް ކުރުމަށް ފަހު ޖަވާބު ދޭ ގޮތަށް. އެހެންވީމާ، އިދާރީ އެއްވެސް މައްސަލަ އެއް އޮވެއްޖިއްޔާ ނެންގެވުން އެދެން. (ވަގުތުކޮޅަކަށްފަހު) އާދެ،`. އާދެ، މާލިއްޔަތު ކޮމިޓީގެ ޖަލްސާ އަށް ވަޑައިގެންދެއްވި ކަމަށްޓަކައި ޢަލީ ރަޝީދު ޢުމަރަށް އަޅުގަނޑު މަރުޙަބާ ދަންނަވައި ޝުކުރުދަންނަވަން. އާދެ، މިރޭގެ ޖަލްސާ ކަން ހިނގާނެ ގޮތް އަޅުގަނޑު ދަންނަވާލާނަން. ދެން، މި ބޭފުޅުންނަކީ އިތުރު ތަޢާރަފަކަށް ބޭނުންވާނެ ބޭފުޅުން ނޫން ކަމަށް އަޅުގަނޑު ދެކެން. އެހެންވީމާ، އެ ބޭފުޅުންގެ ތަޢާރަފެއް އަޅުގަނޑު ނުދަންނަވާނަން. އާދެ، މިރޭގެ މި ޖަލްސާގައި އަޅުގަނޑުމެން މިއޮތީ ޢަލީ ރަޝީދު ޢުމަރާ ޕްރެޒެންޓޭޝަނެއް އެންމެ ފުރަތަމަ. އަޅުގަނޑަށް ހީވަނީ އެކަން އެނގިވަޑައިގެންފައި ހެން އޮންނާނީ. 10 ވަރަކަށް މިނެޓް ވަންދެން އޮޑިޓު އޮފީހުގެ ކަންތައްތަކާއި އެކަން ކުރިއަށް ގެންދަވާނެ ގޮތަކާ ބެހޭ ގޮތުން އެއްޗެއް ވިދާޅުވުން. އޭގެ ފަހުގައި މި މެންބަރުން ސުވާލުކުރުއްވާނެ 4 ދާއިރާއަކުން. އެއީ ތަޢުލީމީ ފެންވަރާއި، ގާބިލިއްޔަތާއި، ތަޖުރިބާ އާއި، އިސްނެގުމާއި، ތަޞައްވުރު. އެއީ ލީޑަރޝިޕް އެންޑު ވިޜަން. ދެން އިންޓަގްރިޓީގެ ކަންތައްތަކާ ގުޅޭ ގޮތުން. އޭގެ ފަހުގައި އަޅުގަނޑުމެން ޢަލީ ރަޝީދު ޢުމަރަށް މާކްސް ދީފައި މި ޖަލްސާ ނިންމާލާނީ. ދެން އެހެންނަމަވެސް، މިދެންނެވި ސުވާލުތައް ކޮށް ނިންމާލީމަ ޢަލީ ރަޝީދަށް ވަޑައިގެންނެވޭނެ. އެހެންވީމާ، އަޅުގަނޑު ޢަލީ ރަޝީދަށް ފުރުޞަތުއަރުވަން، ޢަލީ ރަޝީދު މި ކޮމިޓީ އަށް ހުށަހެޅުއްވުމަށް އޮޑިޓު އޮފީހުގެ ކަންތައްތަކާ ގުޅޭ ގޮތުން އެއްޗެއް ވިދާޅުވުމަށް.
ޢަލީ ރަޝީދު ޢުމަރު ވާހަކަދެއްކެވުން:

`. އާދެ، މި ފުރުޞަތުދެއްވީތީ ހުރިހާ ބޭފުޅުންނަށް ވެސް ޝުކުރުދަންނަވަން. ދެން، އަޅުގަނޑު ޙަޤީޤަތުގައި އެބަ ގަސްތުކުރަން ބައެއް ކަހަލަ ކަންތައްތައް ބައެއް ތަފުސީލު އަޅުގަނޑު ދޭނަން. މި ވަގުތު މައިގަނޑު ގޮތެއްގައި އޮޑިޓަރ ޖެނެރަލް އޮފީހުން ކުރެވެމުން ދާ މަސައްކަތަކީ ޙަޤީޤަތުގައި ފައިނޭންޝިއަލް އޮޑިޓިން. އެހެން ގޮތަކަށް ދަންނަވަނީ ނަމަ ދައުލަތުގެ ފައިސާ ޚަރަދުކުރަމުން މި ގެންދަނީ މާލިއްޔަތު ގަވާއިދާ އެއްގޮތަށްތޯ ޗެކްކުރަމުން މި ގެންދަނީ. ދެން ޙަޤީޤަތުގައި މީގައި ދިމާވާ މައްސަލަ އެއް އެބަ އޮތް. އެއީ މާލިއްޔަތު ގަވާއިދު މިސާލަކަށް ފުރިހަމަ ނުވަނީ ނަމަ އެ ކުރެވޭ އޮޑިޓުގެ ޙަޤީޤަތުގައި މާ ބޮޑު މާނަ އެއް ނޯވޭ. އެހެންވީމާ، މިގޮތުން މިސާލަކަށް ދަންނަވަނީ ނަމަ އެއަރޕޯޓް މައްސަލަ ވެސް މިދިޔަ އަހަރު ޙަޤީޤަތުގައި އަޅުގަނޑު އެންޓިކޮރްޕަޝަން ކޮމިޝަނުގައި އުޅުން އިރު ވެސް ދިމާވި. މީގައި އަޅުގަނޑަށް ލިބުނު މަޢުލޫމާތުގެ އަލީގައި އަދި އެ މަޢުލޫމާތު އަޅުގަނޑު އެހެން މެންބަރުންނަށް ވެސް ހިއްސާކޮށްފައި ބެލިއިރު އެންމެ ބޮޑު މައްސަލައަކަށް ދިމާވެފައި މި އޮންނަނީ ދައުލަތުގެ އާމްދަނީއާ އަދި އާމްދަނީ ނޫން ގޮތްގޮތުން ލިބޭ ފައިސާގައި ޢަމަލުކުރަންވީ ގޮތެއް ޙަޤީޤަތުގައި މާލިއްޔަތު ގަވާއިދުގައި ނެތީ. ދެން، އެހެންނަމަވެސް، އޭގެ ބައެއް ކަންތައްތައް ފާހަގަކުރެވިގެން އަޅުގަނޑުމެން މިނިސްޓްރީ އޮފް ފައިނޭންސަށް އެ ކަންތައްތައް އެންގީ އެކަންތައް ހުއްޓުވާލަން. ދެން އޭގައި ވެސް ޙަޤީޤަތުގައި އަޅުގަނޑަށް އެނގޭ މިދިޔަ އަހަރުގެ ދައުލަތުގެ ބަޖެޓުގައި ވެސް %25 އޮތީ އެއަރ ޕޯޓް ޕްރައިވެޓައިޒްކޮށްގެން ފައިސާ ހޯދިގެންކަން. އެހެންނަމަވެސް، އޭގެ ބައެއް ކަންތައް ފާހަގަކުރެވިގެން އަޅުގަނޑު އެންގީ. ދެން މި ކަމާ ގުޅިގެން ވެސް އަދި އެހެނިހެން މައްސަލައާ ގުޅިގެން ވެސް އަޅުގަނޑުމެނަށް ފާހަގަކުރެވުނު މާލިއްޔަތު ގަވާއިދުގައި ވަރަށް ބޮޑެތި އުނިކަންތައްތަކެއް އެބަހުރިކަން. ދެން މިއާ ގުޅިގެން އަޅުގަނޑު ކުރި މަސައްކަތަކީ އަސްލު ކޮމިޝަންގައި ހުންނަވާ ތަޙުޤީޤުކުރައްވާ ބޭފުޅުންނާ އަދި އޮޑިޓަރުންނާ އެއްކޮށް އަދި ޚުދު އަޅުގަނޑު ވެސް ބައިވެރިވެގެން ގަވާއިދަށް ގެންނަންޖެހޭ 30 އަށް ވުރެ ގިނަ އިޞްލާޙު ވާނެ މިނިސްޓްރީ އޮފް ފައިނޭންސަށާއި އަދި އޮޑިޓަރ ޖެނެރަލް އޮފީހަށް ވެސް އަންގާފައި. ދެން އަޅުގަނޑު ގަސްތުކުރަނީ ޙަޤީޤަތުގައި މި އިޞްލާޙުތައް 30 ނުވަތަ 40 ދުވަހުގެތެރޭގައި އެ މާލިއްޔަތު ގަވާއިދަށް ގެނައުން. ދެން، މީގެއިތުރުން ޙަޤީޤަތުގައި މާލިއްޔަތު ގަވާއިދު ކިތަންމެ ފުރިހަމަވިޔަސް އަޅުގަނޑު ދަންނަވާނީ އެއާ އެއް ގޮތަށް އެ އޮޑިޓުކުރެވުނު ކަމުގައި ވިޔަސް ޙަޤީޤަތުގައި އެބަ ބަލަންޖެހޭ މީގެއިތުރުން ދައުލަތުގެ ތަންތަނުން ކުރެވެމުން ދާ މަސައްކަތް އެކި ތަންތަނާ ހަވާލުކުރެވިފައި ވާ މަސްއޫލިއްޔަތު ކިހާވަރަކަށްތޯ އަދާކުރެވެމުން ދަނީ. އެހެން ގޮތަކަށް ދަންނަވާ ނަމަ އެ ޕަރފޯމަންސް އެބަ ބައްލަވަންޖެހޭ. ދެން މިއީ ޙަޤީޤަތުގައި މަޢުލޫމާތަކީ އެ މަޖިލީހަށް ވެސް އަދި ސަރުކާރު ވެސް ވަރަށް މުހިއްމު މަޢުލޫމާތަކަށް ވެގެން ދާނެ. އެހެންވުމާ އެކު މި 3 ކަންތައް މައިގަނޑު ގޮތެއްގައި އެބަކުރަންޖެހޭ. މާލިއްޔަތު ގަވާއިދު ވެސް އިޞްލާޙުކުރަންޖެހޭ. އަދި އެއާއެއްކޮށް ފައިސާއާ ބެހޭ ފައިނޭންޝިއަލް އޮޑިޓު އެބަޖެހޭ ފުރިހަމައަށް ކުރަން. އަދި އޭގެއިތުރުން ޕަރފޯމަންސް އޮޑިޓު ވެސް ކުރަން. ދެން މީގެއިތުރުން މިހާރު ދުވަހަކުން ދުވަހަކުން ޙަޤީޤަތުގައި ދައުލަތުގެ ތަންތަން މިދަނީ ޕްރައިވެޓައިޒް ކުރެވި އަދި ކުންފުނިތައް ވެސް އުފެދިގެން. ދެން މިއާ ގުޅިގެން ވިސްނާލަން އެބަޖެހޭ މި ކުންފުނިތައް ފައިސާއާ ބެހޭ ގޮތުން މުޢާމަލާތްކުރެވޭނީ ކޮންގޮތަށްތޯ ބަލަން. މިގޮތުން ބަލާއިރު މި ވަގުތުގައި މާލިއްޔަތު ގަވާއިދު ވަރަށް މި ކަމާ ބެހޭ ގޮތުން އެ އިބާރާތް އޮންނަ ގޮތުން ބައެއް ކަހަލަ ކަންތައްތައް އޮޅިގެން އެބަދޭ. އަދި، އަޅުގަނޑުގެ ތަޖުރިބާގައި ވާ ގޮތުން ކުންފުނިތައް ފައިސާގެ މުޢާމަލާތްކުރެވެނީ އެކި ގޮތްގޮތަށް. ބައެއް ކުންފުނިތައް އެބަހުރި ޙަޤީޤަތުގައި ބައިނަލްއަޤުވާމީ ފެންވަރަށް ވުރެ ދަށް ފެންވަރުގައި ވެސް ފައިސާގެ މުޢާމަލާތް ކުރެވިގެން އެބަ ދޭ. ދެން މީގައި ޙަޤީޤަތުގައި މި އެކްސްޓަރނަލް އޮޑިޓުން މިކަހަލަ ކަންތައްތައް ފާހަގަވެގެން ނުދާނެ. އެހެންވީމާ، އެބަޖެހޭ ޙަޤީޤަތުގައި މާލިއްޔަތު ގަވާއިދުގައި ކުންފުނިތައް އެ އާދައިގެން އޮފީސްތައް ހިންގާ ގޮތަށް ނުހިންގެނީ ނަމަ އެއަށް ކަނޑައެޅިގެން ވަކި ގަވާއިދެއް އެބަ އޮންނަން އެބަޖެހޭ. މަދުވެގެން މިވެނި މިންވަރަކަށް އެ ކުންފުނިތައް ފައިސާގެ މުޢާމަލާތް ޢަމަލުކުރަންވީ ގޮތެއް. އެހެންވީމާ، މިއީ އަޅުގަނޑަށް ހީވަނީ ވަރަށް މުހިއްމު ކަމެއްހެން. އެ ސްޓޭންޑަޑައިޒްކުރެވިގެން ކުންފުނިތައް ދައުލަތުގެ ތަންތަން މި ދަނީ ކުންފުނިތަކަށް ބަދަލުވެގެން. އެ ފައިސާތައް މިދަނީ ބަޖެޓުން ބޭރުވެގެން. އެހެން ވެއްޖިއްޔާ އެ ކުންފުނިތައް ޢަމަލުކުރަންވީ ގޮތެއް އެބަޖެހޭ ވަރަށް ސާފުކޮށް ކަނޑައެޅިގެން ހަރުދަނާ ގޮތެއްގައި އޮންނަން. ދެން މިއީ ކޮންމެހެން ކުރަންޖެހޭ ކަމެއް. ދެން އަޅުގަނޑު ދެކޭގޮތުގައި ޙަޤީޤަތުގައި އޮޑިޓަރ ޖެނެރަލް އޮފީސް މަސައްކަތްކުރެވެންވާނީ މިސާލެއްގެ ގޮތަށް ދަންނަވަނީ ނަމަ، ޔޫ.އެސް ގައި މި އޮންނަ ޖީ.އޭ.އޯ އެއީ ގަވަރމެންޓް އެކައުންޓެބިލިޓީ އޮފީސް. މި އޮފީހަކީ ޙަޤީޤަތުގައި އެންމެ ފުޅާ ދާއިރާއެއްގައި ތަފާތު އޮޑިޓުތައް ކުރެވެމުންދާނެ. ޙަޤީޤަތުގައި އެ ވެރިކަންކުރާ ސަރުކާރަށް މި މަސައްކަތް ކޮށްދެވޭ ގޮތަށް ޙަޤީޤަތުގައި އެ ކޮންގްރެޝަނަލް އާރމެއްގެ ގޮތުގައި ޙަޤީޤަތުގައި މި ތަނުގައި މި ޤައުމުގައި ބުނަނީ ނަމަ މި މަޖިލީހުން އެދޭ އޮޑިޓު ވެސް ކުރެވެންވާނެ. މި ދެންނެވީ ވަކިން ކޮރަޕްޝަންގެ އޮޑިޓެއް ނޫން އަޅުގަނޑު މި ދެންނެވީ. އެ ތަންތަނަށް ވަކި މުއައްސަސާތަކެއް ހުރޭ. އެކަމަކު، އެ ނޫނަސް ލިޔެކިއުންތައް ބަލައި އޮޑިޓުކުރަންޖެހޭ ކަންތައްތައް ހާލަތްތައް ދިމާވާނެ. މިކަހަލަ ހާލަތްތަކުގައި މިނިވަން މުސްތަޤިއްލު މުއައްސަސާއަކުން މި މަސައްކަތްކުރަންޖެހޭނީ. އެހެންވެއްޖިއްޔާ ސަރުކާރަށް ވެސް މި މަސައްކަތްކޮށްދެވޭ ގޮތަށް މަޖިލީހަށް ވެސް މި އެހީތެރިކަން ފޯރުކޮށްދޭންޖެހޭ މުއައްސަސާއެއްގެ ގޮތުގައި އަޅުގަނޑު ދެކެނީ. ދެން އަޅުގަނޑު ފާހަގަކޮށްލަންޖެހޭ އަނެއް ކަމަކީ އޮޑިޓަރ ޖެނެރަލް އޮފީހަކީ ޙަޤީޤަތުގައި އެންމެ ފުރަތަމަ ހިނދު ދައުލަތުގެ ހުރިހާ ތަންތަން އޮޑިޓުކުރެވޭ ތަން، އޮޑިޓުކުރާ ތަން. ވުމާއެއްކޮށް ޙަޤީޤަތުގައި އެންމެ ފުރަތަމައިނުން އަހަރުން އަހަރަށް މި އޮޑިޓުކުރެވެނީ އޮޑިޓަރ ޖެނެރަލް އޮފީހުން. ވުމާ އެއްކޮށް މީގައި މި އޮޑިޓުކުރެވޭއިރު އެކަމާ ބެހޭ ހުރިހާ މަޢުލޫމާތެއް އެންމެ ފުރަތަމައިނުން ވެސް އެންމެ ފަސޭހައިން ވެސް ނެގޭނީ އޮޑިޓަރ ޖެނެރަލް އޮފީހުން. މިހާރު ދިމާވާ މައްސަލައަކީ ޙަޤީޤަތުގައި އަދި އެންޓި ކޮރަޕްޝަން ކޮމިޝަނަށް ވެސް ހުށަހަޅާފައި ހުރި އޮޑިޓަރ ޖެނެރަލް އޮފީހުން ފޮނުއްވާފައި ހުރި ރިޕޯޓުތަކުގައި ވެސް ފާހަގަކުރެވޭ ކަމަކީ އަޅުގަނޑުމެންނަކަށް ކޮމިޝަނަކުން ވަގުތަކުން ނުއެއް ދެވޭ ތަޙުޤީޤު މަރުޙަލާއަކަށް. އޭގެ ކުރިން އެބަޖެހޭ ޙަޤީޤަތުގައި ކޮންމެވެސް ވަރަކަށް އެބަ އޮޑިޓު ވެސް ފައިނޭންޝިއަލް އޮޑިޓު ވެސް އެބަ ކުރަންޖެހޭ. މީގެ ނަތީޖާއެއްގެ ގޮތުން އެ ފައިސާގެ އަދަދަށް ވެސް އެބަ ބަދަލު އާދޭ. އެ ހުންނަންޖެހޭ ފުރިހަމަ ޑޮކިއުމަންޓޭޝަން އެ އޮޑިޓު ފިޔަވަހީގައި ހުންނަންޖެހޭ ފުރިހަމަ ޑޮކިއުމަންޓޭޝަނެއް ނުހުރޭ. އެހެންވީމާ، ވާ އެއްޗަކީ ކޮންމެވެސް ވަރަކަށް އެބަ މަސައްކަތް ތަކުރާރުވެގެން އެބަދޭ. މިހެން ނުވާ ގޮތަކަށް އެބަޖެހޭ އޮޑިޓަރ ޖެނެރަލް އޮފީހުން އެ ކުރައްވާ އޮޑިޓުތަކުގައި ވެސް އެ ސްޓޭންޑަޑް ހިފަހައްޓަން އެބަޖެހޭ. ދެން މިއީ ޙަޤީޤަތުގައި ވަރަށް ބޮޑު ދައްޗެއް މިހާރު އެންޓި ކޮރަޕްޝަން ކޮމިޝަނަށް ދިމާވާ. އަދި މައްސަލަތައް ލަސްވުމުގައި ވަރަށް ބޮޑު މައްސަލަ އެއް އެއިން ދިމާވޭ. އެއީ ތަޙުޤީޤު މަރުޙަލާއަށް ނުގޮސް ފައިނޭންޝިއަލް އޮޑިޓަށް ދިޔައިމަ އަނެއްކާ ވެސް ބައެއް އޭގެ މުއްދަތު އިތުރުވެގެން އެބަދޭ. ދެން މީގެއިތުރުން ވެސް އަޅުގަނޑު އެބަހުރި ބައެއް އެހެން ކަންތައްތައް. ދެން މީގެތެރެއިން އަޅުގަނޑު ފާހަގަކޮށްލަން ދެން އޮތް އަނެއް ކަމަކީ މާލިއްޔަތުގެ ގަވާއިދު ދައުލަތުގެ މުވައްޒަފުން، ފައިސާއާ ބެހޭ މުވައްޒަފުންނަށް އެނގިލައްވާ މިންވަރު ވަރަށް ތަފާތު މާލެ އާއި އަދި އަތޮޅުތަކުގައި. މިހެން މި ދެންނެވީ ވަރަށް ބޮޑު ތަފާތެއް ހުރޭ އަތޮޅުތަކުގައި ތިއްބަވާ ފައިސާއާ ބެހޭ މުވައްޒަފުންގެ މާލިއްޔަތާ ބެހޭ ގަވާއިދު ހަމަ ވަރަށް ކުޑަވަރަކަށް މި އިނގެނީ. މީގެ ނަތީޖާއެއްގެ ގޮތުން ވާ ގޮތަކީ އެ މުވައްޒަފުންނާ ބެހޭ ގޮތުން ވަރަށް ބޮޑަށް ޝަކުވާތައް އާދޭ. އަދި ބަލާއިރު ނޭނގުމުގެ ތެރެއިން އެ މުވައްޒަފުންނަށް އެބަ ބައެއް ގޯސްތައް އެބަ ހެދޭ. މީގެ ނަތީޖާއަކަށް ވަނީ އެކިއެކި ތުހުމަތުތަކުގައި އާދައިގެ މުވައްޒަފުން ބެދުން. މީގައި ދެން އަޅުގަނޑަށް ހީވަނީ މީގައި އެންމެ ބޮޑު ރޯލެއް އަދާކުރެވެން މި އޮންނަނީ އަސްލު އޮޑިޓަރ ޖެނެރަލް އޮފީހުގެ މުވައްޒަފުން އެ މުވައްޒަފުން އޮޑިޓްކުރަމުން ދާއިރު ޙަޤީޤަތުގައި އެ މާލިއްޔަތު ގަވާއިދާ ބެހޭ މަޢުލޫމާތު ފުރިހަމަ އަށް މުޅި ޤައުމުގެ ހުރިހާ މުއައްސަސާތަކާއި ހުރިހާ ދައުލަތުގެ ތަންތަނަށް ދެވެނީ ނަމަ ޙަޤީޤަތުގައި މިހާރު ހުށަހެޅޭ މައްސަލަތައް ވަރަށް ބޮޑު އަދަދެއް މަދުވެގެންދާނެ. އެހެންވީމާ، މިއީ ޙަޤީޤަތުގައި މިހާރު އަދި ނުކުރެވެމުން ދާ މަސައްކަތެއް. އެކަމަކު، ވަރަށް މުހިއްމު މަސައްކަތެއް ޙަޤީޤަތުގައި މިފަދަ މުއައްސަސާ އެއް ކުރުމަށް. އެހެންވީމާ، މިއީ އަޅުގަނޑު ވަރަށް ސަމާލުކަންދޭނެ ކަމެއް. އެއީ މައްސަލަ އުފެދުމުގެ ބަދަލުގައި އެކަން އުފެދުމުގެ ކުރިން އެކަން ހައްލަކަށް ގެނައުން. އާދެ، ދެން މިހާ ހިސާބުން އަޅުގަނޑު ނިންމާލާނަން. ވައްސަލާމްޢަލައިކުމް. 

ރިޔާސަތުން ވާހަކަދެއްކެވުން:

އާދެ، އެންމެ ފުރަތަމަ އަޅުގަނޑު ސުވާލެއް ދަންނަވާލާނަން އެއީ ތަޢުލީމީ ފެންވަރާއި، ޤާބިލިއްޔަތާއި، ކޭޕަބިލިޓީ އާއި، މި ދާއިރާ އަށް ވިސްނާއިރު އޮޑިޓަރ ޖެނެރަލްގެ އޮފީސް ވޭތުވެދިޔަ ތާނގައި ހިނގާފައި ވާ ގޮތަކީ ވަރަށް ޢާއްމުކޮށް އިނގެން އޮތް ކަމެއް. އެކަން ހިނގާފައި އޮތްގޮތާއި ދެން އެތަނުގެ ރެޕިއުޓޭޝަން އޮތް ގޮތާއި އަދި އޮޑިޓަރ ޖެނެރަލަށްވެ ނިމިދިޔަ ގޮތާއި މިކަހަލަ ކަންކަމަށް ރިޢާޔަތްކުރާއިރު އޮޑިޓަރ ޖެނެރަލްގެ އޮފީސް ހިންގެވުމަށް ޢަލީ ޢުމަރު ހަވާލުވެވަޑައިގަންނަވާ ގޮތަށް މެދުވެރިވެއްޖެ ނަމަ އެކަން ކުރެވޭނެ ޤާބިލްކަމާއި އެ ތަނުގެ މަސައްކަތްތައް ބައްޓަންކުރައްވާނެ ގޮތަކާއި އެ ތަނަކީ ޢާއްމުން އިތުބާރުކުރާ ތަނަކަށް ހެއްދެވުމަށް ނަތީޖާ ހާސިލުކުރެވޭ ފަދަ ގޮތަކަށް ޢަމަލުކުރައްވަން ގަސްތުކުރައްވާ އުސޫލުތަކަކީ ކޮބައިތޯ. 

ޢަލީ ރަޝީދު ޢުމަރު ވާހަކަދެއްކެވުން:

އާދެ، މިހާރު އަޅުގަނޑު ކުރިން ވެސް ދެންނެވި ގޮތަށް އަޅުގަނޑު އޮޑިޓަރ ޖެނެރަލް އޮފީހުން ނެރުއްވާފައި ވާ ރިޕޯޓުތައް އަޅުގަނޑު ބަލައިލާއިރު އޭގައި ބައެއް ކަހަލަ މައްސަލަތަކެއް ދިމާވޭ. އެއީ ތަޙުޤީޤީ ނަޒަރަކުން ބަލާ ނަމަވެސް. ދެން ޙަޤީޤަތުގައި އެ ރިޕޯޓުތަކަކީ ވަރަށް ޕްރޮފެޝަނަލް އަދި އޭގައި ހިމެނޭ އަދަދުތަކަކީ ކަނޑައެޅިގެން އޭގެ ހެކި ދެއްކޭވަރުގެ އަދަދުތަކަށް ވާންޖެހޭ. މިސާލަކަށް ދަންނަވަނީ ނަމަ، ހަތަރު ލައްކަ މަދު ވާ ކަމަށް ފާހަގަކުރެވިފައި ވާ ނަމަ އެ ހަތަރު ލައްކައަކީ ކޮބައިކަން އެބަ ދައްކުވައިދޭންޖެހޭ ޑޮކިއުމެންޓޭޝަނުން. އެއީ ހަމައެކަނި މި ވަން ފައިސާއަކީ މިހާވަރޭ، މަދުވާ ފައިސާއަކީ މިހާވަރޭ އެހެން ބުނުމަކުން އަދި ނުވާނެ. އެހެންވީމާ، އޭގައި ކޮންމެވެސް ވަރަކަށް އެބަޖެހޭ އޭގައި ޕްރޮފެޝަނަލް ކަމެއް ގެންނަން. ދެން މީގައި މައްސަލަތަކެއް އެ ދިމާވަނީ ޙަޤީޤަތުގައި އޮޑިޓްކުރެވެމުން ދާއިރު އެ މުއައްސަސާއަކާއި އެ އޮޑިޓުކުރާ މުވައްޒަފުންނާ ދިމާވާ ޙަޤީޤަތުގައި މައްސަލައަކީ އެ ދެފަރާތުގެ މުޢާމަލާތް އަދި ނުކުރެވޭ. އެހެންވީމާ، މީގައި އަޅުގަނޑަށް ބޮޑަށް ގެނެވެނީ ބައެއް ކަހަލަ އޮޑިޓުން ފާހަގަކުރެވޭ ބައެއް ކަހަލަ ކަންތައްތަކާއި އެ މުއައްސަސާގެ އިސް ބޭފުޅުންނާ ޙަޤީޤަތުގައި ޑައިލޮގެއް ހިނގަންޖެހޭ. ކޮންމެވެސް ވަރަކަށް މަޝްވަރާ އެބަ ކުރަންޖެހޭ. އެހެންވީމާ، އެ ކޮންމެކަމަކާ އޮޑިޓުން ފާހަގަކުރެވޭ ކޮންމެ ކަމަކާ، އެ ތަނުގެ އިސް ބޭފުޅެއްގެ ބަހެއް ހޯދަން އެބަޖެހޭ. އެހެންވީމާ، މި ކަމަކީ ޙަޤީޤަތުގައި ސީދާ އޮޑިޓް ރިޕޯޓުން ވެސް ފާހަގަކުރެވިފައި އޮންނަންވާނެ ކަމެއް. މިސާލަކަށް، އެ ވަކި ކަމެއް ފާހަގަކުރެވިއްޖިއްޔާ އެ ކަމަކާ ބެހޭ ގޮތުން އެ މުއައްސަސާއެއްގެ އިސް ބޭފުޅުން ދެކެވަޑައިގަންނަވަނީ ކޮން ގޮތަކަށްތޯ. އެހެންވީމާ، އެއީ ފަހު ބަހެއްގެ ގޮތުގައި އެ ހިމެނިފައި އޮންނާނެ އޮޑިޓު ރިޕޯޓުގައި. އަދި އޭގެއިތުރުން އެ އިޞްލާޙުކުރަންޖެހޭ، އިޞްލާޙުކުރުމަށްޓަކައި އަޅަންޖެހެނީ ކޮންކަހަލަ ފިޔަވަޅުތަކެއްތޯ. އެވެސް އޮންނަންޖެހޭނެ އެ އޮޑިޓް ރިޕޯޓުގައި ފާހަގަކުރެވިފައި. އަދި އެ އިޞްލާޙުކުރެވުނީ ކިހާ މިންވަރަކަށްތޯ. އެ އޮޑިޓް ރިޕޯޓް ނުކުންނައިރު އެ ހިސާބުން އެ އިޞްލާހު ގެނެވުނީ ކިހާ މިންވަރަކަށްތޯ އެވެސް އެއީ ފާހަގަކުރެވިފައި އޮންނަންޖެހޭނެ ކަމެއް. ދެން މިހާރު އަޅުގަނޑަށް އަންދާޒާކުރެވޭ ގޮތުގައި ދައުލަތުގެ ގާތްގަނޑަކަށް މިނިސްޓްރީ އާއި، ޑިޕާޓްމަންޓުން އެ ގޮތަށް މައިގަނޑު ގޮތެއްގައި 40 ވަރަކަށް ތަންވާއިރު އޭގެ ދަށުގައި ވެސް އެކިއެކި ޔުނިޓުތައް ހުންނާނެ. އެހެންވީމާ، ޖުމްލަ އަޅުގަނޑަށް ލަފާކުރެވެނީ ގާތްގަނޑަކަށް 200 ވަރަކަށް ދައުލަތުގެ ވަކި ތަންތަން ހުންނާނޭ. ދެން 60 ނޫނިއްޔާ %70 އަޅުގަނޑަށް ލަފާކުރެވެނީ މިހާރު ފައިނޭންޝިއަލް އޮޑިޓު ވެސް މި ކުރެވެނީ. އެހެންވީމާ، ޙަޤީޤަތުގައި އަހަރަކުން އަހަރަކަށް އެބަޖެހޭ ފައިނޭންޝިއަލް އޮޑިޓް އެބަ ކުރަން އެބަޖެހޭ. ދެން އޭގެއިތުރުން އަޅުގަނޑު މި ޚިޔާލުކުރާ ގޮތުން ޕަރފޯމަންސް އޮޑިޓް އެބަ ކުރަންޖެހޭ، މި ޕަރފޯމަންސް އޮޑިޓަކީ ޙަޤީޤަތުގައި އެހާ ފަސޭހަކަމެއް ނޫން. އޭގައި މި އޮންނަ ގޮތަކީ ޙަޤީޤަތުގައި ދައުލަތުގެ ތަނަކަށް ކަނޑައެޅޭ މި ލަނޑުދަނޑިތައް މި ހާސިލުކުރެވެނީ ކިހާ މިންވަރަކަށްތޯ. އެ ކަމަކީ ޙަޤީޤަތުގައި ވަރަށް ބޮޑަށް ދިރާސާކުރެވި ދައުލަތުގެ ތަންތަނާ މަޝްވަރާކުރެވިގެން ފާހަގަކުރެވިފައި އަދި އެއީ އެ ޕްރޮގްރާމުތައް އެ ހާސިލުކުރާ މިންވަރު އެއީ އަހަރަކުން އަހަރަކުން ފާހަގަކުރެވިފައި ވާންޖެހޭނެ ކަމެއް. ދެން މި ކަމުން އަޅުގަނޑަށް ލަފާކުރެވެނީ ޙަޤީޤަތުގައި 18 ވަރަކަށް މަސް ނަގާނެ މި ޕަރފޯމަންސް އޮޑިޓުކުރަން ފެށަން. ދެން މީގައި ގާތްގަނޑަކަށް 200 ވަރަކަށް ދައުލަތުގެ ތަންތަން ވާއިރު ޙަޤީޤަތުގައި އޭގެ މާނައަކީ މީގެ އަހަރެއްގެ ފަހުން ކޮންމެ ދެ ދުވަހުން އެއް ދުވަހު ތަނެއް އޮޑިޓުކުރެވި އޭގެ ރިޕޯޓެއް ނެރެވޭވަރު ވާންޖެހޭނެ. އެއީ ދެން އަޅުގަނޑުގެ ޓާގެޓަކީ.

ބިލެތްދޫ ދާއިރާގެ މެންބަރު އަޙުމަދު ޙަމްޒާ ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑުގެ ނަމަކީ އަޙުމަދު ޙަމްޒާ. އަޅުގަނޑަކީ މިއީ ބިލެތްދޫ ދާއިރާގެ މެންބަރު. ރައީސުލްޖުމްހޫރިއްޔާ ވަނީ މިހާރު ޢަލީ ރަޝީދުގެ ނަންފުޅު މި ކޮމިޓީ އަށް އޮޑިޓަރ ޖެނެރަލްގެ މަޤާމަށް ކަނޑައެޅުމަށްޓަކައި ފޮނުވާފައި. އަޅުގަނޑުމެންނަށް ޢަލީ ރަޝީދު ޢުމަރުގެ ސީވީ އިން އެބަ އިނގޭ ހަމަ ވަރަށް ރަނގަޅު ފާސްތަކެއް ހޯއްދަވާފައި ހުރިކަން. ދެން އެކައުންޓިންގެ ދާއިރާއިންނާއި އަދި އެހެނިހެން ދާއިރާތަކުން ފާސް ހޯއްދަވާފައި އެބަހުރި. ވިދާޅުވެދެއްވަފާނަންތޯ މި ކޮމިޓީ އަށް ޢަލީ ރަޝީދު އޮޑިޓަރ ޖެނެރަލެއްގެ ހައިސިއްޔަތުން އޮޑިޓު ޤާނޫނުގައި ބުނެފައިވާ މަސައްކަތްތައް ކުރުމަށްޓަކައި ޢަލީ ރަޝީދަށް ލިބިވަޑައިގެންފައި ހުރި މަޢުލޫމާތާއި ލިބިވަޑައިގެންފައި ހުރި ފާސްތަކުގައި ރިލަވަންސަކީ ކިހާވަރެއްތޯ، އަދި ދެކެވަޑައިގަންނަވާ ގޮތުގައި ލިބިފައި ހުރި މަޢުލޫމާތާއި ސެޓްފިކެޓުގައި މި މަޤާމަށް އެކަށޭނަ ވާނެ ކަމަށް ނުވަތަ ނުވާނެ ކަމަށް މި ކޮމިޓީން ދެކެވަޑައިގަންނަވަންޖެހެނީ ކީއްވެތޯ ވިދާޅުވެ ދެއްވަފާނަންތޯ.

ޢަލީ ރަޝީދު ޢުމަރު ވާހަކަދެއްކެވުން:

އާދެ، ބޮޑަށް ތަޢުލީމީ ސެޓްފިކެޓެއް ހާސިލުކުރެވިފައި ވަނީ ވަރަށް ބޮޑަށް ބައިނަލްއަޤުވާމީ ފެންވަރުގައި ހުންނަ އެކައުންޓިން ސިސްޓަމްތައް ޙަޤީޤަތުގައި އެއީ ޔޫ.ކޭ އިންޓަރނޭޝަނަލް އެކައުންޓިން ސިސްޓަމުގެ މައްޗަށް ބުރަވެފައި. ދެން މި ތާނގައި ޙަޤީޤަތުގައި މި އޮންނަނީ މި ވަގުތުގައި ޙަޤީޤަތުގައި ސަރުކާރުގައި އަދި އެ ކަހަލަ ސިސްޓަމެއް ތަޢާރަފެއް ނުވޭ. އެކަމަކު، ތަޢާރަފުކުރުމުގެ މަސައްކަތް ކުރެވެމުން މި ދަނީ މިނިސްޓްރީ އޮފް ފައިނޭންސުން. އެއީ ޕަބްލިކް އެކައުންޓިން ސިސްޓަމް. ދެން އެ ބޭފުޅުން އެބަ މަސައްކަތްކުރައްވާ ޙަޤީޤަތުގައި އިންޓަރނޭޝަނަލް ޕަބްލިކް އެކައުންޓިން ސިސްޓަމެއް ތަޢާރަފްކުރަން. ދެން އޭގައި ވާ ގޮތުން ވެއްޖިއްޔާ ޙަޤީޤަތުގައި ދާނީ އެ އިންޓަރނޭޝަނަލް އެކައުންޓިން ސިސްޓަމަކަށް ބަދަލުވެގެން. ދެން އަޅުގަނޑު ޙަޤީޤަތުގައި ވަރަށް ބޮޑަށް އިނގޭ ކަންތައްތަކެއް އެއީ. ދެން މީގައި ޙަޤީޤަތުގައި މި ވަގުތު އޮތް ގޮތުން ވެއްޖިއްޔާ މިހާރު މި އޮންނަނީ ވަރަށް ބޮޑަށް ލިޔެކިއުމުން ކަންތައްތައް ބެލުން. ތަފާތު ކޮންމެ ދައުލަތުގެ ތަނެއް ވަކިން ހިސާބު ބެލެހެއްޓެމުން މި ގެންދަނީ. ދެން މީގައި އަޅުގަނޑު ވޭތުވެދިޔަ ތާނގައި މަސައްކަތްކުރަމުން މި ގެންދިޔައީ ޙަޤީޤަތުގައި އެންޓި ކޮރަޕްޝަން ކޮމިޝަނުގައި. މި މަސައްކަތްކުރުމުގައި ޙަޤީޤަތުގައި އަޅުގަނޑު ހުރިހާ އަތޮޅަކަށް އަދި ގާތްގަނޑަކަށް ހުރިހާ ހަމަ ދައުލަތުގެ ތަންތަން ވެސް އެކިއެކި ތަފާތު އޮޑިޓުތައް ކުރެވިފައި ވޭ. އެއީ ޚާއްޞަކޮށް މި ކޮރަޕްޝަން އާއި ގުޅިގެން މައްސަލަ އެއް ހުށަހެޅުމާ ގުޅިގެން ވެސް އަދި އޭގެއިތުރުން އެ ޖެނެރަލް އޮޑިޓުގައި ވެސް މަސައްކަތްކުރެވިފައި ވާނެ. އެހެންވީމާ، ދައުލަތުގެ ހުރިހާ ތަންތަނުގެ ޙަޤީޤަތުގައި މާލިއްޔަތު ހާލު އަޅުގަނޑަށް އިނގޭ. އެކި ތަންތަން ހަމަ ވަރަށް ތަފާތުކޮށް މި ދައުލަތުގެ މާލިއްޔަތުގެ ފައިސާގެ ހިސާބު ވެސް ބެލެހެއްޓެމުން މި ގެންދެވެނީ. އެއީ ޙަޤީޤަތުގައި އަޅުގަނޑަކަށް ނެތް ދެންނެވޭކަށް ގަވާއިދުގައި އޮންނަ ގޮތަށޭ ހުރިހާ ތަނަކުން ޢަމަލުކުރަމުން މި ގެންދަނީ. މިހާރު ވަރަށް ތަފާތު ގޮތްގޮތަށް މި އޮންނަނީ. ދެން މީގައި އަޅުގަނޑަށް އެހީތެރިވެވިދާނެ މިނިސްޓްރީ އޮފް ފައިނޭންސަށް ވެސް އިންޓަރނޭޝަނަލް ޕަބްލިކް އެކައުންޓިން ސިސްޓަމް ތަޢާރަފްކުރުމުގައި އެ ބޭފުޅުން ކަނޑައަޅާފައި ހުންނަ ލަނޑުދަނޑިތައް ހާސިލުކުރުމަށްޓަކައި އަދި އެ ބޭފުޅުން އެ ބޭނުންވާ ޓެކްނިކަލް ލެވަލް ދައުލަތުގެ ހުރިހާ ފައިސާއާ ބެހޭ މުވައްޒަފުން އެބަޖެހޭ އެ ކަންތައްތަކަށް ޓްރެއިނިންކުރަން. މިކަމުގެ ޓްރެއިނިންގައި ޙަޤީޤަތުގައި ވަރަށް އިސް ދައުރެއް އަދާކުރެވިދާނެ އޮޑިޓަރ ޖެނެރަލް އޮފީހުގައި ތިއްބަވާ އޮޑިޓަރުންގެ ވެސް. އެހެންވީމާ، އެ ބޭފުޅުންގެ މުވައްޒަފުންނަށް އަޅުގަނޑު ވަރަށް ބޮޑަށް މަސައްކަތްކުރާނަން ޙަޤީޤަތުގައި މި ޓްރެއިނިން ދެވި އަދި ސަރުކާރުން ކަނޑައަޅުއްވާފައި އޮންނަ ސިސްޓަމް ތަޢާރަފްކުރުމަށް ވަރަށް ބޮޑު އެހީތެރިކަމެއް ވެވިދާނެ. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން: 

މީގެ ކުރިން އުޅުއްވީ އޭ.ސީ.ސީ ގައި. ދެން އަޅުގަނޑު ހަމަ ބަލައިލަން ބޭނުން ވަނީ ހަމަ ޕަރސަނަލް ޕްރައިވެޓް ނޫނިއްޔާ ޕްރޮފެޝަނަލް އޮޑިޓިންގ އެކްސްޕީރިއަންސް އިނގޭތޯ. އޭ.ސީ.ސީ އަށް އަންނަ މައްސަލަތަކާ ގުޅިގެން ކުރައްވާފައި ހުންނާނީ ފައިނޭންޝިއަލް އޮޑިޓެއްތޯ ނޫނިއްޔާ ކްރިމިނަލް އޮޑިޓެއްތޯ. ދެން ފައިނޭންޝިއަލް އޮޑިޓަކަށް ފަހު ކްރިމިނަލް އޮޑިޓެއް ކުރަން މިހާރު އޮޑިޓް ޤާނޫނު އޮތް ގޮތުން ޖާގަ ލިބޭތޯ އިނގޭތޯ. ދެން އޭ.ސީ.ސީ އަށް މިއަންނަ މައްސަލަތަކާ ގުޅިގެން ހަމަ އައިސްފައި ހުރި މައްސަލަތަކާ ގުޅިގެން އޭ.ސީ.ސީ އިންތޯ ހަމަ ފައިނޭންޝިއަލް އޮޑިޓެއް ކޮށްފައި ހުންނާނީ. އެހެންކަމަށްވަންޏާ ކިހާވަރަކަށްތޯ މި އޮޑިޓުތަކުގައި ޢަލީ ރަޝީދު ޕަރސަނަލީ އިންވޯލްވެފައި ހުންނާނީ. އޯރ ހޭވް ޔޫ ގޮޓް ސަމް ބޮޑީ އެލްސް ޓު ޑޫ ދެޓް ޖޮބް. ދެން ފަހުން ސުޕަރވައިޒް ކުރާ ގޮތަށްތޯ. އަޅުގަނޑު ހަމަ އަންޑަސްޓޭންޑު ވާން ބޭނުންވަނީ ކިހާވަރެއްގެ އޮޑިޓިން އެކްސްޕީރިއަންސެއް ޕްރެކްޓިކަލް އެކްސްޕީރިއަންސެއް ހުރިތޯ. 

ޢަލީ ރަޝީދު ޢުމަރު ވާހަކަދެއްކެވުން:

އާދެ، އެންޓި ކޮރަޕްޝަން ކޮމިޝަނަށް މައްސަލަ ހުށަހެޅުމާ އެއްކޮށް ކުރީގައި ޙަޤީޤަތުގައި އަޅުގަނޑު ސީދާ ހަމަ އޮޑިޓުގައި ބައިވެރިވިން އިނގޭތޯ. ދެން އެހެންވީމާ، އެ ގޮތަށް އަޅުގަނޑަށް ހަވާލުކުރެވެނީ ޙަޤީޤަތުގައި ފައިސާގެ ގޮތުން ބޮޑެތި މައްސަލަތައް. މިގޮތަށް ދަންނަވާ ނަމަ، ސްޓެލްކޯ އާއި، މޯލްޑިވްސް ނެޝަނަލް ޝިޕިން ލިމިޓެޑާ މިގޮތަށް ހުންނަ މަލްޓި މިލިޔަން އޮޑިޓެއް ވެއްޖިއްޔާ ޙަޤީޤަތުގައި އެންމެ އިސް ދައުރެއް އަދާކޮށްފައި ވާނީ އަޅުގަނޑު. ދެން މިގޮތަށް ގޮސް ފަހުން ޙަޤީޤަތުގައި އަޅުގަނޑު ދެން ދިޔައީ އޮޑިޓު މެނޭޖަރެއްގެ ހައިސިއްޔަތުން ހުރިހާ އޮޑިޓުތައް ސުޕަވައިޒްކުރުމުގެ ރޯލެއް އަޅުގަނޑު އަދާކުރީ. އެ ގޮތުން ޙަޤީޤަތުގައި ހުރިހާ އޮޑިޓެއް މަސައްކަތް ކުރެވެމުން ދާނީ އޭ.ސީ.ސީގެ ދެ ސެކްޝަނަކުން. އެއީ އޮޕަރޭޝަން ސެކްޝަނަކީ ޙަޤީޤަތުގައި މައްސަލަ އެއް ހުށަހެޅުމާ ގުޅިގެން ސީދާ އެ މައްސަލައަކާ ގުޅޭ ޚާއްޞަ އޮޑިޓުކުރެވޭ ސެކްޝަން. ދެން އެ ސެކްޝަނުގައި ވެސް އިސްދައުރެއް އަދާކުރީ އަޅުގަނޑު. ދެން ޖެނެރަލް އޮޑިޓެއް ކުރުމުގެ މަސައްކަތް ކުރައްވަމުން ގެންދަނީ ޕްރިވެންޝަން ސެކްޝަނުން. އެއީ މައްސަލަ އެއް ހުށަނޭޅުނު ކަމުގައި ވީ ނަމަވެސް ކޮރަޕްޝަންގެ މައްސަލަތައް ޕްރިވެންޓު ކުރުމުގެ ގޮތުން ކުރެވޭ ޖެނެރަލް އޮޑިޓެއް. މި ކަމުގައި ވެސް އިސްކޮށް އެ ރޯލު އަދާކުރީ ޙަޤީޤަތުގައި އޮޑިޓު މެނޭޖަރެއްގެ ހައިސިއްޔަތުން އަޅުގަނޑު އެ ރޯލު އަދާކޮށްފައި ވާނީ. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
އަޅުގަނޑު ހަމަ ސާފުކޮށްލަން ބޭނުންވަނީ މިހާރު މިދަނީ ތަޢުލީމީ ފެންވަރާއި ތަޖުރިބާއާ ދެ ބައި އެއްކޮށްތޯ؟ އެހެންތޯ. އަޅުގަނޑު ހަމަ ފޮލޯއަޕް ސުވާލެއް ކޮށްލަން އިނގޭތޯ. މިހާރު އޭ.ސީ.ސީން ތި ޕްރިވެންޝަން ޑިޕާރޓްމަންޓުގެ ފަރާތުން ހަމަ އޮޑިޓުކުރާ ކަމަށް ވަންޏާ މިއީ ހަމަ ޖެނެރަލް ފައިނޭންޝަލް އޮޑިޓްސްތޯ މިއީ. އެހެންކަމަށް ވަންޏާ ދެން އޮޑިޓަރ ޖެނެރަލް އެ ތަންތަން އޮޑިޓު ނުކުރަނީތޯ؟ އަންނަ މައްސަލައަކާ ގުޅިގެންތޯ އޮޑިޓުކުރައްވަނީ؟ ނޫނިއްޔާ ހަމަ ބައެއް ތަންތަން ހަމަ ޖެނެރަލް އޮޑިޓެއް ނޫނިއްޔާ ހަމަ ފައިނޭންޝަލް އޮޑިޓެއް ހަމަ އިސްވެ ތިބޭފުޅުން ކުރައްވާފައި ހުންނަ ވާހަކަތޯ ތި ވިދާޅުވީ؟ އެހެންކަމަށް ވަންޏާ ވަކިވަރަކަށް ވުރެ ބޮޑެތި ތަންތަންތޯ ކުރައްވާފައި ހުރީ؟  ދެން ކޮބައިތޯ އޭގައި މިސާލަކަށް ޕްރިވެންޝަން ބަޔަކު ނޫން ކަމަށް ތި ވިދާޅުވީ ޢަލީ ރަޝީދު އުޅުއްވީ. އެހެންކަމަށް ވަންޏާ އެ އޮޑިޓުގައި ކިހާވަރެއްގެ ކޮންޓްރިބިއުޝަނެއް ދެއްވިފައި އޮންނާނެތޯ؟ 

ޢަލީ ރަޝީދު ޢުމަރު ވާހަކަދެއްކުވުން:

އާދެ، މައްސަލަ ހުށަނޭޅުނު ކަމުގައި ވިޔަސް ޙަޤީޤަތުގައި އޭ.ސީ.ސީން އަބަދުހެން ކުރިއަށް ގެންދާ ޕްރޮގްރާމެއް ޙަޤީޤަތުގައި ވޯކް ޝޮޕާއި މިކަހަލަ ކަންތައްތަކާ މަސައްކަތް ބައްދަލުވުމާ. މީގެ އަލީގައި އަޅުގަނޑުމެން މިފަދަ ވޯކްޝޮޕްތަކުގައި މަސައްކަތު ބައްދަލުވުމުގައި ސާރވޭއާ އެއްޗެހިކުރަން. އަދި އޭގެއިތުރުން އިންޓަނެޓު މެދުވެރިކޮށް ވެސް ސާރވޭގެ މަސައްކަތްކުރަން. ދެން މިކަހަލަ ސާރވޭތަކުން އަޅުގަނޑުމެން ފާހަގަކުރެވޭ ރައްޔިތުން ފާހަގަކުރައްވާ މިވެނި މުއައްސަސާތަކުގެ ކޮރަޕްޝަން ހިނގާ ކަމަށް. މިކަހަލަ ކަންތައްތައް. ދެން އެހެންވީމާ، އެކަހަލަ ހާލަތްތަކުގައި ވަކި ކަމެއް ފާހަގަކުރެވިފައި ނެތީމަ ވާ ގޮތަކީ ޖެނެރަލް އޮޑިޓަކަށް މި ދަނީ. ދެން މިފަދަ އޮޑިޓުތައް ކުރެވޭއިރު ބޮޑަށް ބެލުމުގެ މަސައްކަތް މި ގެންދަނީ އެ ރިސްކުވާ ދާއިރާތައް ފާހަގަކުރެވި އެ ބައިތައް މި އޮޑިޓުކުރެވެނީ. ދެން ހުރިހާ މަސައްކަތް ކުރެވެމުން މި ގެންދަނީ ޙަޤީޤަތުގައި އެ ޕްރިވެންޝަން ސެކްޝަނުން. އެކަމަކު އެ ސެކްޝަނުގައި ވެސް އިސްކޮށް އޮޑިޓް މެނޭޖަރެއްގެ ގޮތުން އަޅުގަނޑު މަސައްކަތް ކުރަމުން ގެންދިޔައީ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، އަލީ ރަޝީދު އުމަރުގެ ސީ.ވީން ދައްކާ ގޮތުން 1997 ގައި މި އޮތީ ބެޗްލަރސް އޮފް އާޓްސް އޮނަރސް އިން އެކައުންޓެންސީ ހައްދަވާފައި. ދެން އަދި މި އޮތީ ފުލް މެމްބަރޝިޕް ހޯއްދަވާފައި 2010 ގައި. ޗާރޓަޑް ސެޓިފައިޑު އެކައުންޓްސް އިން. ޔުނައިޓަޑް ކިންގްޑަމް. އަޅުގަނޑު ސުވާލަކީ 1997 ނުވަތަ 2002 އިން ފެށިގެން 2010 ވަނަ އަހަރު ނުވަތަ 2009 ވަނަ އަހަރު ނުވަތަ 2008 އާ ހަމައަށް މި ދެމެދުގައި ކުރައްވާފައި ހުރި މަސައްކަތްޕުޅުތަކަކީ ކޮބައިތޯއޭ؟ އޮޑިޓިން އާއި އެކައުންޓިންއާ ގުޅޭ މަސައްކަތްތަކެއް ކިހާވަރަކަށް ކުރައްވާފައި ހުރިތޯ؟ ނުވަތަ ޢަލީ ރަޝީދު ދެކެވަޑައިގަންނަވާ ގޮތުގައި އެ ޕީރިއަޑުގައި ކުރެއްވި މަސައްކަތުގެ މިހާރު ޢަލީ ރަޝީދު ހުށަހެޅިފައި މިވާ ވަޒީފާއާ ކޮންކަހަލަ ގުޅުމެއް ހުރި ނަމަ އެ ކަމެއް އަޅުގަނޑަށް ސާފުކޮށްލަދެއްވައިފިއްޔާ ރަނގަޅު. 

ޢަލީ ރަޝީދު އުމަރު ވާހަކަދެއްކެވުން:

އާދެ، އެ މުއްދަތު ތެރޭގައި ވެސް ހަމަ އަޅުގަނޑު ބޮޑަށް ހަމަ މަސައްކަތް ކޮށްފައި ވާނީ ހަމަ އޮޑިޓިން މަސައްކަތް ޙަޤީޤަތުގައި. ދެން އެހެންވީމާ، އަޅުގަނޑު ބޮޑަށް ޙަޤީޤަތުގައި ވޭތުވެ ދިޔަ 10 ވަރަކަށް އަހަރު އަޅުގަނޑު ހަމަ ކޮށްފައިވާނީ އޮޑިޓިން މަސައްކަތް. އެއީ ދެން އޭގައި. އެހެންވީމާ، އެއީ ހުރިހާ ޙަޤީޤަތުގައި ދައުލަތުގެ ޙަޤީޤަތުގައި ރާއްޖޭގައި ބޮޑުބައި އަޅުގަނޑު މަސައްކަތްކޮށްފައި ހުންނާނީ. 

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު ސާފުކޮށްލަން ބޭނުންވަނީ ރާއްޖެ އިން ބޭރުގައި އެއްވެސް ކަހަލަ އޮޑިޓިން ތަޖުރިބާއެއް ކޮށްފައި ހުންނާނެތޯ، ނޫނީ މަސައްކަތެއް ކުރައްވާފައި ހުންނާނެތޯ؟ ދެން ރާއްޖޭގައި ވަރަށް ގިނަ ދުވަހު އޮޑިޓިން ދާއިރާގައި މަސައްކަތް ކުރި ވާހަކަ ތި ވިދާޅުވީ. ދެން މި ކުރާ އޮޑިޓެއްގައި ރާއްޖޭގެ ބޭރުގައި އެއްވެސް އޮޕަރޭޝަނެއް އޮޑިޓިން ބައެއް ހިނގަންޖެހޭތޯ؟ އެއީ ފައިނޭންޝަލް އޮޑިޓެއް ވިޔަސް ޕްރިމިނަރީ އޮޑިޓެއް ވިޔަސް ކުރީގެ އެންޓި-ކޮރަޕްޝަން ބޯޑުގައި އުޅުއްވިއިރު ވެސް ނޫނީ އަމިއްލަ ހައިސިއްޔަތުން މަސައްކަތް ކުރެއްވިއިރު ވެސް އޭގެ އެއްވެސް ކަހަލަ ތަޖުރިބާއެއް ހުންނާނެތޯ؟ ދެން އޮޑިޓިން ދާއިރާގައި އެއީ ފުރަތަމަ ސުވާލު. އޮޑިޓިން ދާއިރާގައި އުޅުއްވިއިރު އެއީ ކިހާވަރެއްގެ އެޗީވްމަންޓެއް ލިބުނުކަމަށް ޤަބޫލުކުރައްވަންތޯ؟ މި ދެ ސުވާލު.

ޢަލީ ރަޝީދު ޢުމަރު ވާހަކަދެއްކެވުން:

އާދެ، ފުރަތަމަ ސުވާލަށް ދެންނެވޭނީ ޙަޤީޤަތުގައި އޮޑިޓިންގައި ސީދާ ސްޕެޝަލައިޒް އެއީ ކޮރަޕްޝަނުގެ އިންވެސްޓިގޭޝަން އޮޑިޓެއް އަޅުގަނޑު ރާއްޖެ އިން ބޭރުގަ އެއް ނުކުރަން ޙަޤީޤަތުގަ. އޭގެ ތަޖުރިބާ ހުންނާނީ ރާއްޖޭގައި. ދެން މީގެ އެޗީވްމަންޓަކަށް އަޅުގަނޑަށް ދެންނެވޭނީ ޙަޤީޤަތުގައި އަޅުގަނޑު ކޮށްފައިވާ އޮޑިޓް ޙަޤީޤަތުގައި އަޅުގަނޑަށް ހަވާލު ކުރެވެނީ އެއީ ވަރަށް ބޮޑަށް އެ މައްސަލަ ސާބިތުކުރެވޭ ހެން ހީވާ ކަހަލަ މައްސަލަތަކުގައި ޙަޤީޤަތުގައި ބޮޑެތި މައްސަލަތައް. ދެން އޭގައި އަޅުގަނޑު އޮޑިޓުކޮށްފައި އޭގެން އަޅުގަނޑު އެއީ ޝަރީޢަތަށް ހުށަހެޅޭނެ ކަަމަށް އަޅުގަނޑު ފާހަގަކޮށްފައި ވަނީ ނަމަ ޙަޤީޤަތުގައި އެ ގޮތަށް އެ ނިމިގެން ދަނީ. ދެން އެ މައްސަލަތަކަކީ ޙަޤީޤަތުގައި ޝަރީޢަތަށް ހުށަހެޅޭ މައްސަލަތައް. އަދި އޭގެން ގާތްގަނޑަކަށް 80 ނުވަތަ 90 ޕަސަންޓު ކާމިޔާބު މިހާ ހިސާބަށް ހުންނާނީ އަޅުގަނޑު ހާސިލުކޮށްފައި. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

ތި ލިބިވަޑައިގެންފައިވާ ތަޢުލީމާއި ތަޖުރިބާގެ އަލީގައި މިހާރު އޮޑިޓަރ ޖެނެރަލްގެ އޮފީހުގައި ކުރަމުން ދާ މަސައްކަތްތަކަށް ގެނެވިދާނެ ބަދަލުތަކަކީ ކޮބައިތޯ؟ 

ޢަލީ ރަޝީދު ޢުމަރު ވާހަކަދެއްކެވުން:

އާދެ، އެންމެ ބޮޑު ބަދަލަކަށް އަޅުގަނޑަށް ދެންނެވޭނީ ޙަޤީޤަތުގައި މިހާރު އޮޑިޓް ރިޕޯޓު ނިކުތީމަ ޙަޤީޤަތުގައި އެ އޮންނަންޖެހޭ އިތުބާރު އިނގޭތޯ. މިސާލަކަށް ދަންނަވަނީ ނަމަ އަޅުގަނޑު މުޅި ދައުލަތުގެ ހުރިހާ ތަންތަން އޮޑިޓުކުރައްވާފައި އެ އޮޑިޓް ރިޕޯޓު މައްސަލަ އެއް ނެތް ކަމަށް ފާހަގަކޮށްފައި އޮތިއްޔާ ދެން އޭގެ ފަހުން ބޮޑު މައްސަލަ އެއް ފާހަގަވެއްޖިއްޔާ އެއީ ޙަޤީޤަތުގައި އެ މަސްއޫލިއްޔަތު އަދާ ނުކުރެވެނީ ކަމަށް އަޅުގަނޑު ދެކޭނީ. އެހެންވީމާ، އެ ގެރެންޓީ އެބަޖެހޭ އެ އޮޑިޓް ރިޕޯޓުން ދެވެން. އެހެންވީމާ، އަޅުގަނޑު ޙަޤީޤަތުގައި އެ މައްސަލަ އެއް އޮޑިޓަރ ޖެނެރަލް އޮފީހުގެ މުވައްޒަފުންގެ އިސްތަށިފުޅުގެ މަތީ ނާޅުވާނަން. ޙަޤީޤަތުގައި އަޅުގަނޑު އެ އޮޑިޓުކޮށްފައި އެ މައްސަލައެއް ނެތް ކަމަށް ފާހަގަކޮށްފިއްޔާ ދެން އޭގެފަހުން އޭގެ މައްސަލަ އެއް އޮތް ކަމަށް ވެއްޖިއްޔާމުން އޭގެ ޒިންމާ ޙަޤީޤަތުގައި އަޅުގަނޑު ނަގަންޖެހޭނީ. އެހެންވީމާ، އެ ގެރެންޓީ އެ އަޅުގަނޑު ދޭނަން. ދެން މިހާރު ޙަޤީޤަތުގައި އެ ކުރެވެމުންދާ މަސައްކަތުން އަޅުގަނޑަށް އަންދާޒާކުރެވޭ ގޮތުގައި %100 ޙަޤީޤަތުގައި އަދި ނުކުރެވޭ އަހަރަކުން އަހަރަށް. އެއީ ކޮންމެހެން ކުރަންޖެހޭ ކަމެއް. ދައުލަތުގެ ހުރިހާ ތަންތަން އެބަޖެހޭ ހަމަ  އަހަރަށް %100 އެ އޮޑިޓުކުރެވެން. ދެން މީގެއިތުރުން އަޅުގަނޑަށް ފާހަގަކޮށްލެވޭ އަނެއް ކަމަކީ މި ޕަރފޮމަންސް އޮޑިޓު ވެސް މި ދެބައި އެބަ ކުރެވެންޖެހޭ. އެހެންނޫން ނަމަ ޙަޤީޤަތުގައި އެއްވެސް މާނަ އެއް ނެތް. ސަރުކާރުން ވެސް ޙަޤީޤަތުގައި އެނގިލައްވަންވާނެ އެ ފައިސާ އަހަރަކުން އަނެއް އަހަރަށް އެ ދެވޭ މިންވަރު އިތުރުކުރެވޭއިރު އެ ފައިސާއިން އެ ޚަރަދު އޭގަ ހާސިލުކުރަންޖެހޭ ކަންތައް ހާސިލުކުރެވޭތޯ. އެ ނުވަންޏާ ޙަޤީޤަތުގައި ވެސް ސަރުކާރުން ވެސް ވިސްނާވަޑައިގަންނަވާނެ ޙަޤީޤަތުގައި ދެ ވަނަ އަހަރު އެ ފައިސާ އަނެއްކާ ވެސް އެ ދައުލަތުގެ އިދާރާއަކަށް ދޭންޖެހޭތޯ. އެހެންވީމާ، އެއީ ސަރުކާރަށް ވެސް އެނގެންޖެހޭ ވަރަށް މުހިއްމު މަޢުލޫމާތެއް. އަދި އެއާ ގުޅިގެން މަޖިލީހުން ވެސް އެނގިލައްވަން ބޭނުންވާނެ ޙަޤީޤަތުގައި އެ ފައިސާތައް އެކި ދައުލަތުގެ ތަންތަނަށް ބަހާއިރު އޭގެން އެ ކުރެވެނީ ކޮން މަސައްކަތެއްތޯ. އެއީ ވެސް ޙަޤީޤަތުގައި މަޖިލީހަށް އެނގިލައްވަންޖެހޭ މަޢުލޫމާތެއް. އެހެންވީމަ، އަޅުގަނޑު މި ޚިޔާލު މިކުރަނީ ޙަޤީޤަތުގައި އެ އޮޑިޓުކުރެވިފައި ވަނީ ނަމަ އޭގެން ޙަޤީޤަތުގައި އެ ތަނުގައި ދިމާވާ ހުރިހާ މައްސަލަތައް ވެސް ފާހަގަކުރެވިފައި އޮންނަންޖެހޭނެ. އެ ފާހަގަނުކުރެވެންޏާ ޙަޤީޤަތުގައި އެ މަސްއޫލިއްޔަތު އަދާނުކުރެވެނީ ކަމަށް އަޅުގަނޑު ދެކެނީ. 

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އައްސަލާމް ޢަލައިކުމް. ޝުކުރިއްޔާ މުޤައްރިރު. އެނގިވަޑައިގަންނަވާނެ މާލިއްޔަތު ކޮމިޓީ އަކީ ވަރަށް އޮޑިޓަރ ޖެނެރަލާ ގާތުން މަސައްކަތްކުރާ ކޮމިޓީ އެއް. ނަސީބު ކަންދިމާކުރި ގޮތުން މިފަހަރު އެ އޮޑިޓަރ ޖެނެރަލެއް ޢައްޔަންކުރާއިރުގައި ސީދާ ވާހަކަދައްކާލުމުގެ ފުރުޞަތެއް އަޅުގަނޑުމެންނަށް އަޅުގަނޑަށް ހަމަ ޔަޤީނުން ވެސް ލިބިގެން އައީ. ޤާނޫނު އިޞްލާޙު ކުރަމުންދިޔައިރުގައި އަޅުގަނޑަކީ ދައުލަތުގެ ހުރިހާ ވިޔަފާރިކުރާ ތަންތަނެއް އޮޑިޓުކުރަންޖެހޭނެ ކަމަށް ހުށަހެޅުމެއް ހުށަހަޅާ ޤާނޫނުއަސާސީގައި އަޅުގަނޑު ހުށަހަޅާފައި އޮންނާނެ. އެއީ ކުންފުނިތައް ހިނގަނީ ހަމަ އެ ތަނެއްގައި ތިބޭ ބަޔަކު ހިތަށް އެރި ގޮތަށް ކަމަށް އަޅުގަނޑު ޤަބޫލުކުރަނީ. އެހެންވީމާ، އަޅުގަނޑު ޤާނޫނުގައި ކަނޑައެޅިގެން މިހާރު ލިޔެފައި އޮންނާނެ ވިޔަފާރި ހުރިހާ ކުންފުނިތަކެއް، ސަރުކާރު ހިއްސާވާ ހުރިހާ ކުންފުނިތަކެއް އޮޑިޓުކުރަންޖެހޭނެ ކަމަށް. އެހެންކަމުން ދައުލަތުގެ ވިޔަފާރި ކުންފުނިތަކުން މިހާރު ކުރިން ވިދާޅުވެއްޖެ ވަރަށް ގިނަ ތަފާތު ހަމައެއް އުސޫލެއް ނެތި ކަންކަން ކުރަމުން ދާކަން ފާހަގަކުރެވެއޭ. އެހެންވީމާ، އެ ކަމަށްޓަކައި ކޮންކަހަލަ ފިޔަވަޅުތަކެއްތޯ އަޅުއްވާނީ. އެއީ އަޅުގަނޑުގެ އެއް ސުވާލު. އެކަން ރަނގަޅުކުރުމަށްޓަކައި ކޮބައިތޯ އެ މައްސަލަ ހައްލުކުރެއްވުމަށް ކޮންކަހަލަ ވިސްނުމެއްގައިތޯ މަސައްކަތްކުރާނީ. ކޮންފިޔަވަޅެއްތޯ އަޅުއްވާނީ. ދެން ވިދާޅުވި މާލިއްޔަތު އަޅުގަނޑު ޖުމްލަކޮށް މި ހުރިހާ އެއްޗެއް، މާ ދިގެއް ނުކުރާނަން. މާލިއްޔަތު ގަވާއިދަށް ބޮޑެތި އިޞްލާޙުތަކެއް ގެންނަންޖެހޭ ކަމަށް. ޙަޤީޤަތުގައި އަޅުގަނޑުމެންނަށް ވެސް ޤަބޫލުކުރެވޭ ތިކަން އިނގޭތޯ. އަޅުގަނޑު ހަމަ ޔަޤީނުން ވެސް މި ކަމުގައި އާނ ބަސް ނޫން ނަމަ އަޅުގަނޑުގެ ފަރާތުން ދޭންޖެހޭ ޔަޤީންކަމަކާއި އެއްބާރުލުން އަޅުގަނޑު ދޭނަން. އަޅުގަނޑުމެން ކުރިމަތީގައި މިއަދު ތި ވިދާޅުވާ ގޮތަށް ޢަމަލުކުރާނެކަމުގެ ޔަޤީންކަން އަޅުގަނޑަށް އެބައޮތް އިނގޭތޯ. އެއީ އަޅުގަނޑުމެން މި ދޭ ޔަޤީންކަން ދެމެހެއްޓުމަށްޓަކައި މަސައްކަތް ކުރައްވަންޖެހޭނެ އިނގޭތޯ. އެ ގޮތުން މާލިއްޔަތުގެ ގަވާއިދަށް ގެންނަވާނެ ބަދަލުތަކަކީ ގެންނަން ގަސްތުކުރައްވާ ބަދަލުތަކަކީ ކޮބައިތޯ؟ އަޅުގަނޑަށް ޤަބޫލުކުރެވޭ ގޮތުން މި ކަމާ ދޭތެރޭގައި ކޮންމެވެސް ވަރަކަށް ވިސްނަވާފައި އޮންނާނީ. ދެން އެއީ ދެ ވަނަ ސުވާލަކީ. ދެން ތިން ވަނަ ސުވާލަކީ ދައުލަތުގެ ހުރިހާ މުއައްސަސާތަކަކާއި ހުރިހާ ކުންފުނިތަކެއް ކޮންމެ އަހަރަކު އެބަ ޖެހޭ އޮޑިޓުކުރަންޖެހޭ އެބަ. އެހެންވީމާ، ކަނޑައެޅިފައި އޮންނަ ތާރީޚަށް އެކަން ކުރެވޭނެ ކަމުގެ ކިހާވަރެއްގެ ޔަޤީންކަން އަޅުގަނޑުމެންނަށް ދީފަނަންތޯ؟ ކަނޑައެޅޭ ތާރީޚަކަށް. މިސާލަކަށް މިދިޔަ އަހަރުގެ 2009 ވަނަ އަހަރުގެ އޮޑިޓް ރިޕޯޓު 2010 ވަނަ އަހަރުގެ ކޮން މަހެއްގެ ކުރިން ހުރިހާ އެއްޗެއް ނިންމަން ކިހާވަރެއްގެ ޔަޤީންކަމެއް ދެއްވަފާނަންތޯ؟ އަޅުގަނޑުމެން މިތަން ހަމަ ބަޖެޓު ހަމަ އެކީއެކަން ހަމަ ގަނޑުކޮށް އޮޑިޓަރ ޖެނެރަލް އޮފީހަށް ދޫކުރަމުންދަނީ. އެހެންވީމާ، ފައިސާގެ މައްސަލަ އެއް ދިމާވާނެ ކަމަށް އަޅުގަނޑެއް ޤަބޫލެއް ނުކުރަން. އެހެންވީމާ، ކިހާވަރެއްގެ ޔަޤީންކަމެއް ދީފާނަންތޯ މި ކަންތައްތައް މިގޮތަށް ކުރެވޭނެ ކަމަށް. ދެން އަޅުގަނޑުމެންނަކީ މިހެން ބޭބޭފުޅުން ވިދާޅުވާ އެތި ވަރަށް ހަނދާނުގައި ހުންނަ ބައެއް. އަނެއްކޮޅުން ނުވާ ކަންތައް ވަރަށް ހަނދާނުގައި ހުންނާނެ. އެހެންވީމާ، ކިހާވަރެއްގެ ޔަޤީންކަމެއް ދެއްވަފާނަންތޯ އެ ކަމަށް. ދެން ވިދާޅުވި ދައުލަތުގެ އެކި ދިމަދިމާލުން ތިއްބެވި ފައިސާ ގެންގުޅުއްވާ ބޭފުޅުން އެ ބޭފުޅުންނަކީ ތަމްރީނުލިބިފައި ތިބި ބައެއް ނޫނޭ. އެހެންވީމާ، އެކަން ހަރުދަނާކުރުމަށްޓަކައި ކުރައްވަން ގަސްތުކުރައްވަނީ ކޮންކަންތައްތަކެއްކަން. އަޅުގަނޑަށް އެނގޭ އެކަންތައްތައް ކުރައްވާއިރު އެހެން ފަރާތްތަކުގެ ސަޕޯޓު ވެސް ލިބެން ޖެހޭނެކަން. އެހެންވީމާ، ތި ކަންތައްތަކެއް ކުރަނީ ތި ވިދާޅުވާ ބޭފުޅުން ތަމްރީނު ކުރަން ކިހާ ދުވަހެއްގެ ތެރޭގައި އެކަންކޮށް ނިންމާނަންތޯ؟ މި އަޅުގަނޑުމެން ކަނޑައަޅާ މި މުއްދަތު މިސާލަކަށް އޮޑިޓަރ ޖެނެރަލް 7 އަހަރު ކަމަށް ވެއްޖިއްޔާ 7 އަހަރު ނިމެން 2 ދުވަހަށްވެފައި އިންދަތޯ މި ހުރިހާ ޓްރެއިނިން ނިމޭނީ؟ ކިހާ މުއްދަތެއްގެ ތެރޭގައި މިކަން ނިންމޭނެތޯ؟ އަޅުގަނޑަށް ހީވަނީ މިއީ އަޅުގަނޑުމެން ޙަޤީޤަތުގައި ވެސް ބޭނުންހެން. އަޅުގަނޑުމެން ބޭނުންވަނީ ހަމަ ފައިސާ ޚަރަދުކޮށްގެން ވެސް މިކަން ކުރަން. ކުރެވޭނެ ގޮތެއް ހަދަން. އެ މަސްއޫލިއްޔަތު އެންމެ ފުރިހަމަ ގޮތުގައި އަދާކުރަން. ދެން އަޅުގަނޑަށް ހަމަ ބައެއް ފަހަރު ފެނޭ އަމިއްލަ އެހެން ދިމަދިމާލުން މެދުވެރިކޮށްގެން ވެސް އެކި ދިމަދިމާ އޮޑިޓުކުރާ ތަން ފެނިގެން ދޭ. އެހެންނަމަވެސް އޭގެ ސަބަބުން ވަރަށް ބޮޑެތި ޚަރަދުތައް ދަޢުލަތުގެ ބަޖެޓުން އިތުރުވެގެން ދޭ. އެހެންނަމަވެސް އޮޑިޓަރ ޖެނެރަލުގެ އޮފީހުން މިކަންކުރާ ކަމަށް ވެއްޖިއްޔާ މި ޚަރަދު ވެސް ކުޑަވެގެންދާނެ. އެހެންވީމާ، ވިދާޅުވެދެއްވަފާނަންތޯ މި ސުވާލުގައި މި ބޭފުޅުންނަށް މި ދައުލަތުގެ މި މަޤާމުތަކުގައި ތިބި އަދަދު ބެލުމަށްފަހު އެ ބޭފުޅުންނަށް މަޤާމާ ހަވާލުވާތާ ކިތައް ދުވަހުގެ ތެރޭގައި އެ ބޭފުޅުންނަށް ދޭންޖެހޭ ތަމްރީނު ދީ ނިންމާނަންތޯ؟ ޝުކުރިއްޔާ. 

ޢަލީ ރަޝީދު ޢުމަރު ވާހަކަދެއްކެވުން:

އާދެ، ޝުކުރިއްޔާ. އާދެ، ފުރަތަމަ ސުވާލަކީ ކުންފުނިތައް ކިހިނެއްތޯ ފައިސާގެ މުޢާމަލާތުގެ ކަންތައް ކުރިއަށް ގެންދާނީ. ދެން އޭގައި އަޅުގަނޑު ދަންނަވާނީ ޙަޤީޤަތުގައި މިހާރު އަޅުގަނޑުމެންނަށް މާލިއްޔަތު ގަވާއިދާ އެއްގޮތަށް އެ ކުންފުނިތައް ޢަމަލުކުރަން ވެއްޖިއްޔާ ފުދޭ ވަރަކަށް ދަތިތަކެއް ދިމާވާނެ. އެހެންވީމާ، އޭގައި އެބަޖެހޭ އެ ކުންފުނިތައް ޢަމަލުކުރަންވީ ވަކި މިންގަނޑެއް ވަކި މެނުއަލެއް އޮންނަން. އެހެންވީމާ، އޭގައި އަޅުގަނޑު ބަލާނީ ޙަޤީޤަތުގައި ބައިނަލްއަޤުވާމީ ފެންވަރުގައި އެ ކުންފުނިތައް ފައިސާގެ މުޢާމަލާތް ކުރެވެނީ ކޮންގޮތަކަށްތޯ. އެއީ މި ތަނުގައި އަޅުގަނޑު ތަޢާރަފުކުރާނީ އެ ކުންފުނިތަކުގައި އަޅުގަނޑު މަޝްވަރާކުރާނަން ޙަޤީޤަތުގައި އެ ކުންފުނިތައް ޢަމަލުކުރުމުގައި ދިމާވާ މައްސަލަތަކަކީ ކޮބައިތޯ. އެކަން ފާހަގަކޮށްފައި އެކަން ސްޓޭންޑަޑައިޒުކުރެވޭނީ. މިހާރު އެ އޮތް ގޮތުން ވެއްޖިއްޔާ އަޅުގަނޑު ދަންނަވާނީ ޙަޤީޤަތުގައި ބައެއް ކުންފުނިތައް ޙަޤީޤަތުގައި ވަރަށް ލުއި ގޮތަކަށް އޮންނަނީ ފައިސާގެ މުޢާމަލާތްތައް. އެ ވަރަށް ބޮޑު ފަރަގުތަކެއް އެބަހުރޭ ދޭދޭ ކުންފުނިތަކުގެ ތެރޭގައި. އެހެންވީމާ، މިކަންތައް ވެސް ސްޓޭންޑަޑައިޒުކޮށްގެން ނޫނިއްޔާ ޙަޤީޤަތުގައި މީގަ ހައްލެއް ނާންނާނެ. ދެން ޙަޤީޤަތުގައި މިހާރު އެ އެކްސްޓާނަލް ދެން އެ 3 ވަނަ ސުވާލަށް ވެސް ގުޅޭ ކަމެއް ޙަޤީޤަތުގައި. ދެން ޙަޤީޤަތުގައި އެކްސްޓާނަލް އޮޑިޓް ބޮޑަށް އެ ކުރެވެނީ އެ ކުންފުންޏެއް ހަދާފައިވާ އުސޫލުތަކާ އެއްގޮތަށްތޯ އެ ކުރެވިފައި ވަނީ. ދެން އެހެންވީމާ، އެ އުސޫލުތައް އެއީ ހަރުދަނާ ނޫނިއްޔާ އެ އެކްސްޓާނަލް އޮޑިޓުން އެ ކަމެއް ފާހަގަ އެއް ނުކުރެވޭނެ. އަދި އޭގެއިތުރުން އެކްސްޓާނަލް އޮޑިޓު ޙަޤީޤަތުގައި ބޮޑަށް ވިސްނާވަޑައިނުގަންނަވާނެ ޙަޤީޤަތުގައި އެ ފްރޯޑު ކިހާވަރަކަށްތޯ ހިމެނިފައި އޮންނަނީ. އެހެންވީމާ، މި ބޭފުޅުން ޙަޤީޤަތުގައި ވަރަށް ރެންޑަމުކޮށް ކަހަލަ ގޮތަކަށް އެ ކަންތައް ކުރިއަށް ގެންދާނީ. އެހެންވީމާ، މީގައި އެބަޖެހޭ އޮޑިޓަރ ޖެނެރަލް އޮފީހުން ވެސް ފުދޭ ވަރަކަށް އިސް ދައުރެއް އަދާކުރަން. އެ އެކްސްޓަރނަލް އޮޑިޓު ކުރައްވާ ބޭފުޅުން އެ ކުރައްވަނީ ސީދާ އެ ގޮތަށް ބައްލަވާފަތޯ. އެ ޑިސްކަވަރ ފުޅާ ދާއިރާއެއްގައި ބައްލަވާފަތޯ. އެހެންވީމާ، އެ ކަންތައް ވަރަށް ބޮޑަށް މޮނިޓަރ ކުރަން އެބަޖެހޭ. އެހެންވީމާ، އެކްސްޓަރނަލް އޮޑިޓަރ އެއް އަން ކޮލިފައިޑް ރިޕޯޓެއް ދިނީމަ އެ ހިސާބުން އަސްލުގައި ނިންމަން ނުޖެހޭ އޭގައި ކުރައްވާ މަސައްކަތަކީ ކޮބައިތޯ. އެ ބޭފުޅުންގެ އެވިޑެންސަކީ ކޮބައިތޯ. އެކަން ވަރަށް ބޮޑަށް ޗެކުކުރަން އެބަޖެހެއޭ. ދެން އަޅުގަނޑު ދެންނެވީ މާލިއްޔަތު ގަވާއިދުގައި މި އިޞްލާޙު ކުރަންޖެހޭ ބައިތައް. މައިގަނޑު ގޮތެއްގައި ޙަޤީޤަތުގައި މި ވަގުތުގައި ދަންނަވަނީ ނަމަ އާމުދަނީ އާއި އާމުދަނީ ނޫން ގޮތްގޮތުން ދައުލަތަށް ވަންނަ ފައިސާ، ނޫނިއްޔާ ހޯދުމުގައި ޢަމަލުކުރަންޖެހޭ ގޮތް ޙަޤީޤަތުގައި މިހާރު ގަވާއިދުގައި ނެތޭ ބުންޏަސް އެއީ ތެދަކަށް ވާނެ. މިހާރު އަޅުގަނޑު ދަންނަވާނީ އެއްވެސް ވަރަކަށް ޙަޤީޤަތުގައި ނެތޭ އެ ބައެއް. މުޅި ރެވެނިޔު ސައިޑު އޮތް ގޮތަށް އުނިވެފައި މި އޮންނަނީ. ދެން އޭގައި ކޮންމެވެސް ވަރަކަށް ލިޔެކިޔުންތައް ބަހައްޓަންޖެހޭ ގޮތް. އެހެންނަމަވެސް އެއީ ޙަޤީޤަތުގައި އެއްވެސް މާނަ އެއް ނެތް ކަމެއް. ދެން ޚަރަދުގެ ފަރާތަށް ބެލިކަމުގައި ވިޔަސް ޙަޤީޤަތުގައި ވަރަށް ބޮޑަށް އޮޅުންބޮޅުން އޮވޭ މި ބޮޑެތި ކޮންޓްރެކްޓުތަކުގައި ތަކެތި ގަތުމާއި މަސައްކަތާ އަދި އެކި އެކި ޚިދުމަތް ހޯދުމުގައި މި ތަފާތު ތިން ކަމެއް. މީގެތެރެއިން މާލިއްޔަތުގެ ގަވާއިދުގެ އިބާރާތުން ވެސް ދޭހައެއް ނުވާނެ މި ބައިބައި ވަކި ކުރާއިރު ވަކިކޮށްފައި އަދި މި ބައިތަކުގެ ކޮންޓްރެކްޓު ހަވާލުކުރެވޭ އިރުގައި ހަވާލުކުރެވޭނީ މިވެނި އުސޫލެއްގައިތޯ. އެހެންވީމާ، އޭގައި ވަރަށް ބޮޑަށް އޮޅުން އަރާ. މީގައި ނަތީޖާއަކަށްވަނީ ވަރަށް ބޮޑެތި ޚިދުމަތުގެ ކޮންޓްރެކްޓު އެބަ ދެވޭ. އެކަން ސާފުކޮށް ބަޔާންކޮށްފައި ނެތުމާ އެއްކޮށް. އޭގައި ޙަޤީޤަތުގައި ގަވާއިދާ އެއްގޮތަށް އެ ބޭފުޅުން ޢަމަލުކުރެވެނީ. އެހެންނަމަވެސް އެ ގަވާއިދުގައި ސާފުކޮށް ބަޔާކޮށްފައި ނެތީމަ ވާ ގޮތަކީ އެކަން އެއީ މައްސަލައެއްގެ ގޮތުގައި ނެގޭ ކަހަލަ ގޮތަކަން ނޫން މި އޮންނަނީ ކީ. އެހެންވީމާ، ވަރަށް ސާފުކޮށް ބަޔާންކޮށްފައި އޮންނަންޖެހޭ ތަކެތީގައި ޢަމަލުކުރަންޖެހޭ ގޮތްގޮތާއި މަސައްކަތުގެ ކޮންޓްރެކްޓު ހަވާލުކުރެވޭ އިރު ޢަމަލުކުރަންޖެހޭ ގޮތްގޮތާ. އަދި އެކި ތަފާތު ޚިދުމަތްތައް ހޯދުމުގައި ޢަމަލުކުރަންޖެހޭނެ ގޮތްތައް. އެހެންވީމާ، އެ ކަންތައް ވެސް ބަޔާންކުރަންޖެހޭ. ދެން އެ މަސައްކަތް އަޅުގަނޑު ޙަޤީޤަތުގައި މި އޭ.ސީ.ސީގައި ތިއްބަވާ މައްސަލަ ބައްލަވާ  ބޭފުޅުންނާ އަދި އޮޑިޓަރުން. ސީނިއަރ އޮޑިޓަރުންނާ އަދި ޚުދު އަޅުގަނޑު ވެސް ބައިވެރިވެގެން އޭގައި އިޞްލާޙުކުރަންޖެހޭ ތިރީހަކަށް ވުރެ ގިނަ ކަންތައް ފާހަގަކުރެވުނު. އެ ކަންތައްތައް އެއީ ޙަޤީޤަތުގައި ކޮންމެހެން ހުންނަންޖެހޭ ކަންތައްތައް. އެހެންވީމާ، އެ ކަންތައްތައް ޙަޤީޤަތުގައި  ގަވާއިދަށް ގެނައުމަށް އަޅުގަނޑު ވަރަށް ބޮޑަށް ބާރު އަޅާނަން. ދެން މި ފާހަގަކޮށްލެވޭ އަނެއް ކަމަކީ ޙަޤީޤަތުގައި ޓެރެއިނިން ބައި. މީގައި ޙަޤީޤަތުގައި އަހަރަކުން އަހަރަކުން ޙަޤީޤަތުގައި އޮޑިޓަރ ޖެނެރަލްގެ އޮފީހުން ދައުލަތުގެ ހުރިހާ އަތޮޅުތަކުގައި ހުންނަ ދައުލަތުގެ ތަންތަން ވެސް އޮޑިޓުކުރެވެންޖެހޭނެ. އެ ކުރެވެމުން ދާއިރު ޙަޤީޤަތުގައި  އަހަރަކުން އަހަރަކުން ޙަޤީޤަތުގައި އެ ކޮންމެ ތަނަކަން ޙަޤީޤަތުގައި  އެތާ ތިއްބަވާ ފައިސާގެ މުވައްޒަފުންނަށް އެ ކަމާ ބެހޭ ފުރިހަމަ މަޢުލޫމާތު ދޭންޖެހޭނެ. އެހެންވީމާ، އެއީ ޙަޤީޤަތުގައި މެދުނުކެޑި ކުރެވޭނެ މަސައްކަތެއް އެއީ. 7 އަހަރު މިއީ ވަރަށް ދިގު މުއްދަތެއް. މިި ކަމަކީ ޙަޤީޤަތުގައި ކޮންމެ އަހަރަކު ކުރެވެންޖެހޭނެ ކަމެއް. އެހެންވީމާ، އެ ގަވާއިދަށް އިޞްލާޙެއް އައިއްޔާ އެ އިޞްލާޙު ވެސް އެވަގުތުން އެނގެންޖެހޭ އެ މުވައްޒަފުންނަށް. ދެން މީގައި ޚާއްޞަކޮށް ހުރިހާ ތަނެއް ކޮންމެ އަހަރަކު ކުރެވޭނޭ ބުނި ކަމުގައި ވިޔަސް. އޭގައި ޚާއްޞަ ސަމާލުކަމެއް ދެވޭނެ މިސާލަކަށް އަޅުގަނޑު ދަންނަވާނީ 5 ނޫނީ 6 އަތޮޅެއް. އަހަރަކުން އަހަރަކުން އެ ކަންތައް ކުރަން. އެހެންވީމާ، އަހަރެއްގައި 5 އަތޮޅު ނޫނީ 6 އަތޮޅު. އެހެންވީމާ، އެ ގޮތަށް ދަންނަވާ ނަމަ 4، 5 އަހަރެއްގެ ތެރޭގައި އެ ކަވަރކުރެވޭނެ. އެކަމަކީ އެ ދާއިމީކޮށް ކުރެވޭ ކަމަކަށް ވާންޖެހޭނެ. ދެން މީގައި ވަރަށް ބޮޑު އެހީތެރިކަމެއް ޙަޤީޤަތުގައި ވަކިން އޮޑިޓަރ ޖެނެރަލްގެ އޮފީހުން އެކަޏެއް ނޫން މި މަސައްކަތް މިހާރު މީގައި އޭ.ސީ.ސީ އިން ވެސް މި މަސައްކަތްކުރައްވާ. އެހެންވީމާ، މީ ދެ މުއައްސަސާ ގުޅިގެން ކުރެވޭ މަސައްކަތެއްގެ ގޮތަށް ބައްޓަންކުރެވިގެން ކަމަށް އަޅުގަނޑު މަސައްކަތްކުރާނީ.
ރިޔާސަތުން ވާހަކަދެއްކެވުން:

އަޅުގަނޑު ގަސްތުކުރަނީ މިހާރު އެދިވަޑައިގެންފައި އޮތް ދެ މެންބަރުންނަށް ފުރުޞަތު އަރުވާފައި ދެން އޮތް ދެ ޓޮޕިކަށް ދާން. އެއީ ފުރަތަމަ އިލިޔާސް ލަބީބު ދެން ޔާމީނަށް ފުރުޞަތުއަރުވާފައި ދެން އަޅުގަނޑު ދާނީ އިސްނެގުމާއި ތަޞައްވުރު އަދި އިންޓަގްރިޓީ އެ ދެ ޓޮޕިކަށް. ފުރަތަމަ އިލިޔާސް ލަބީބު.

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ، ވިދާޅުވެއްޖެ އަހަރުން އަހަރަށް އޮޑިޓުކުރައްވަން މަސައްކަތް ކުރައްވާނެ ވާހަކަ. ދެން މިހާރު ވެސް އޮޑިޓުކުރައްވަންޖެހޭ ސްޕީޑުގައި އޮޑިޓިތަކެއް ނެތް ކުރެއްވިފަ އެއް. ނުއެއް ކުރެވޭ. ދެން އެ ކަންތައްތައް އިތުރަށް ފާސްޓުކުރުމަށްޓަކައި ނޫނީ އެ ކުރައްވަން އޮޑިޓުތައް ވީހާވެސް އަވަސް ކުރެއްވުމަށްޓަކައި ނޫނީ ގިނަ ތަންތަން އަހަރުން އަހަރަށް ކުރުމަށްޓަކައި ގެން ގުޅުއްވާނެ ސިސްޓަމަކީ އުސޫލުތަކަކީ ކޮބައިތޯ. އިތުރަށް މަސައްކަތް ކުރައްވާނެ ވާހަކަ ވިދާޅުވެއްޖެ. އެ ކަންތައް އެޗީވްކުރެއްވުމަށްޓަކައި ވިސްނުންފުޅު ހުރީ ކިހިނެއްތޯ. ކޮންކަހަލަ ގޮތަކަންތޯ އަޅުގަނޑު ސާފުކޮށްލަން ބޭނުން ވަނީ.

ޢަލީ ރަޝިދު ޢުމަރު ވާހަކަދެއްކެވުން:

ދެން މި ވަގުތު އަޅުގަނޑަށް އެނގިފައި ވާ މަޢުލޫމާތުން އިނގޭތޯ މިހާރު އޮޑިޓަރ ޖެނެރަލްގެ އޮފީހުގައި ގާތްގަނޑަކަށް 100 އަށް ވުރެ ގިނަ މުވައްޒަފުން މަސައްކަތްކުރައްވާ. ދެން އެ ބޭފުޅުންގެ ތަޖުރިބާ އާއި ތަޢުލީމީ ފެންވަރު ވެސް އަޅުގަނޑަށް އިނގޭ. އެހެންވީމާ، އަޅުގަނޑު އޭ.ސީ.ސީގައި ޙަޤީޤަތުގައި މަސައްކަތްކުރަމުން ގެންދިޔައީ ގާތްގަނޑަކަށް 50 ވަރަކަށް މުވައްޒަފުން. އެހެންވީމާ، އެއީ ދެ ގުނަ އިތުރު އަދަދެއް ޙަޤީޤަތުގައި  އޮޑިޓަރ ޖެނެރަލްގެ އޮފީހުގައި މަސައްކަތްކުރައްވާ. އެހެންވީމާ، އަޅުގަނޑަށް އިނގޭ އެފަދަ މުވައްޒަފުންގެ އަދަދު އެކަށީގެންވޭ. އަދި އެ ބޭފުޅުންނަށް ލިބިފައިވާ ތަޖުރިބާ ވެސް އެކަށީގެންވޭ. އެހެންވީމާ، އަޅުގަނޑަށް ފުދޭވަރަކަށް ޔަޤީންކަން އޮވޭ. މި ދައުލަތުގެ ހުރިހާ ތަންތަން ވެސް އަހަރަކުން އަހަރަކުން އޯޑިޓުކުރެވެމުން ގެންދެވޭނެ ކަމުގެ. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އަޅުގަނޑު އެކްސްޕީރިއަންސް ދެނެގަތުމަށްޓަކައި ބައެއް ސުވާލު ކުރީގައި ކުރީ. ދެން ޢަލީ ރަޝީދު ވިދާޅުވަމުން ގެންދެވީ ސަރުކާރުގެ ބައެެއް ކުންފުނިތަކާއި ބޮޑެތި ކޯޕަރޭޝަންތައް އޮޑިޓުކުރުމުގައި ފުދޭ ވަރަކަށް ފެމެލިއަރ ކަމަށް. ދެން އަޅުގަނޑު ދަންނަވާލަން ބޭނުންވާ ސުވާލަކީ ދެންމެ ވާހަކަފުޅުގައި ތި ވިދާޅުވީ. ދެން އަދި ވަކި ޕަޓިކިއުލަރ އޮޑިޓް ކޯޑެއް ނޫނީ ކޯޕަރޭޝަންސް އޮޑިޓުކުރާނެ ކޯޑެއް އެކުލަވާލެވިފައި ނެތީމަ އެ ސްޓޭންޑަޑައިޒްކުރުމުގެ މަސައްކަތްތަކެއް ކުރެއްވުމަށް ޚިޔާލުކުރައްވާ ކަމަށް. ދެން އޭގައި ތި ވިދާޅުވީ ކުންފުނިތައް ހިންގާ ފަރާތްތަކާ ވާހަކަދައްކައިގެން މިކަން ކުރާނަމޭ. ދެން އަޅުގަނޑު މީގައި ދެނެގަންނަށް ބޭނުންވަނީ، މިހާރު ވެސް ކުންފުނިތައް އޮޑިޓުކުރުމުގައި ވަރަށް ބޮޑެތި ތަޖުރިބާ ހުންނާނެ ކަމަށް ވީމަ، އަމިއްލަފުޅަކަށް އިތުރަށް ކުންފުނިތަކާ ވާހަކަނުދައްކަވާ މި އޮޑިޓު ކޯޑް އެކުލަވާލައިގެން މި ސްޓޭންޑަޑައިޒްކޮށްގެން މިކަން ކުރެވޭ ވަރެއް ނުވާނެތޯއޭ. ނޫނިއްޔާ ކުންފުނިތަކާ ވާހަކަދައްކަވައިގެން މިކަން ކުރައްވާ ކަމަށް ވަންޏާ ކިހާވަރެއްގެ މުއްދަތެއް މި ކަމަށް ނަންގަވާނަންތޯއޭ. އެއީ އަޅުގަނޑުގެ އެއް ސުވާލު. އެއީ ހަމަ ތަޖުރިބާއާ ބެހޭ ގޮތުން. ދެން ދެވަނަ ސުވާލަކީ އަޅުގަނޑަށް ތަންކޮޅެއް އުނދަގޫވެއޭ އެއީ އޮޑިޓު އޮފީހުގައި މުވައްޒަފުން އެބަ ތިބި. އެހެންނަމަވެސް އަޅުގަނޑުމެންނަކަށް މިހާތަނަކަށް އޮޑިޓް އޮފީހަކަށް ދޭ ބަޖެޓައް ބަލައިފިއްޔާ ވެލިއު ފޯރ މަނީ އެއް ލިބިފަ އެއް ނެތް. ދެން ތި ވިދާޅުވަނީ ތިމަންނަގެ ހަމަ ވަރަށް ސާބިތުކަން އެބަ އޮތޭ. ކޮންވިކްޝަން އެބަ އޮތޭ މިކަންކަން ކުރެވިދާނެ ކަމަށް. ދެން އެހެން ވިދާޅުވެފައި ތި ވިދާޅުވަނީ ރަށްރަށުގައި ހުރި ތަންތަނާއި މާލޭގައި ހުރި ހުރިހާ ތަންތަނުގެ ޓްރެއިނިން ޕްރޮގްރާމްތަކާ އެއްޗެހި ވެސް ހަމަ އަމިއްލަފުޅަށް ގެންދަވާ ވާހަކަ. ދެން މެނޭޖުމަންޓުގައި އެއްވެސް ޚިޔާލެއް ނެތީތޯއޭ، މެނޭޖުކުރައްވާއިރު މި އައުޓްސޯސްކޮށްގެން މިކަން ކުރަން. ހުރިހާ ކަމެއް އޮޑިޓް އޮފީހުގެ ތެރެއިން ކުރައްވަން ތި ވިސްނަނީ ކީއްވެގެންތޯއޭ. ފުރަތަމަ އޮޑިޓު އޮފީހުގެ މެނޭޖުމަންޓަށް އެބަޖެހޭ ނޫންތޯއޭ ބަދަލުތަކެއް އަންނަން. އަޅުގަނޑަކަށް ނުވިސްނޭ ކޮންމެހެން އޮޑިޓު އޮފީހުން މިކަން ކުރައްވަންޖެހޭނެ ކަމެއް. ދެން ފަހު ސުވާލެއްގެ ގޮތަށް އަޅުގަނޑު ދަންނަވާލަން ބޭނުންވަނީ އޮޑިޓަރ ޖެނެރަލަކީ ޤާނޫނުއަސާސީގައި އޮންނަ ވަރަށް މިނިވަން މުސްތަޤިއްލު މީހެކޭ، މަޤާމެކޭ. ދެން ޢަލީ ރަޝީދު ޢުމަރުގެ ޚިޔާލުފުޅަކު ނެތްތޯއޭ އޮޑިޓު ކޮމިޝަނެއް ބާއްވަވައިގެން ކޮމިޝަނަރުންތަކެއް ލައިގެން އެ މީހުން ލަފަޔާއި އެއްގޮތް ވާ ގޮތުގެ މަތިން މިކަން ކުރަން. އެހެންނޫނިއްޔާ މި ވާ ގޮތަކީ އަޅުގަނޑުމެންނަށް މީގެ ކުރިން ފެނިގެން މި ދިޔައީ ހަމަ ވަރަށް ސޯލޯ ހަމަ ވަރަށް ޚުދުމުޚުތާރު އޮޑިޓަރ ޖެނެރަލެއް. ދެން އަޅުގަނޑުމެން އެ ޓެނީ ކޮސްޓު ޕްރިވެންޓުކުރަން ބޭނުންވޭ. އެކަން ޓެނީ ކޮސްޓު ޕްރިވެންޓުކުރަން ބޭނުންވޭ. އެހެންވީމާ، އެކަން އެޑްރެސްކުރައްވަން ކިހާ އެމިޔަރބަލްތޯއޭ، ކިހާ ގަޔާވާ ޚިޔާލެއްތޯއޭ. މިކަހަލަ ފަސް ކޮމިޝަނަރުންގެ އޮޑިޓު ކޮމިޝަނެއް ބާއްވައިގެން ދެން އެ ބޭފުޅުންގެ ލަފާގެ މަތިން ޢަލީ ރަޝީދު ޢުމަރު ލީޑަރޝިޕް ނަންގަވައިގެން މިކަން ކުރަން. 

ޢަލީ ރަޝީދު ޢުމަރު ވާހަކަދެއްކެވުން:

އާދެ، ފުރަތަމަ އަޅުގަނޑު ދަންނަވާލާނީ، އެއީ ދެވަނަ ސުވާލު. އޮޑިޓަރ ޖެނެރަލްގެ އޮފީހުން އަސްލު ހުރިހާ ތަންތަން އޮޑިޓުކުރަން. ދެން އޭގައި އަޅުގަނޑު ބޮޑަށް ޙަޤީޤަތުގައި ޚިޔާލުކޮށްފައި އޮތީ ދައުލަތުގެ ޙަޤީޤަތުގައި ބޮޑެތި ތަންތަން އެންމެ އިސްކަމެއް ދޭން. ދެން ދައުލަތުގެ ހުންނާނެ ވަރަށް ކުދިކުދި ތަންތަން އެ ތަންތަނަކީ ޙަޤީޤަތުގައި އައުޓު ސޯސް ކުރެވިގެން ވެސް އޮޑިޓުކުރެވޭނެ ކަންތައްތައް. އެހެންނަމަވެސް އެ ތަންތަން އޮޑިޓް މޮނިޓަރ ކޮންމެވެސް ވަރަކަށް ކުރަން އެބަޖެހޭ. އެ ތަންތަން ރަނގަޅަށްތޯ އޮޑިޓުކުރެވިފައި ހުރީ. މި ގޮތަށް ދަންނަވަން އެންމެ ކުދިކުދި ރަށްރަށުގައި އެކި އެކި ތަންތަން އެއީ ވެސް ޙަޤީޤަތުގައި އައިޓު ސޯސް ކުރެވޭނެ ތަންތަން. އެ ހުރިހާ ތަންތަން އޮޑިޓު ކުރަން ވެއްޖިއްޔާ ވަރަށް ބޮޑު ޚަރަދުތަކެއް ހިނގާނެ. އެހެންވީމާ، އެ ގޮތަށް އައުޓް ސޯސް ކުރެވެން ހުންނަ ތަންތަން އައުޓު ސޯސްކުރުން އަޅުގަނޑު ޚިޔާލުކުރަނީ. ދެން މީގެއިތުރުން ކުންފުނިތަކުގެ ސްޓޭންޑަޑައިޒްކުރުމުގެ ފައިސާގެ މުޢާމަލާތްކުރާނެ ގޮތުގެ ކަންތައްތައް ކޯޑް ސްޓޭންޑަޑައިޒްކުރަން ޙަޤީޤަތުގައި މިހާރުވެސް އަޅުގަނޑުގެ ޚިޔާލުގައި އެބަ އޮތް އެ ވަކި ސްޓޭންޑަޑެއް. އެ ދެން ވަރަށް ބޮޑަށް ރިޢާޔަތް ކޮށްފައި އޮންނާނެ އެ އިންޓަނޭޝަނަލް ސްޓޭންޑަޑަށް. ދެން މީގައި ޙަޤީޤަތުގައި މީގައި މާ ބޮޑު އިޞްލާޙުތަކެއް ގެންނާކަން ނުޖެހޭނެ ކުންފުނިތަކުން. އަޅުގަނޑު ބޮޑަށް މި އެދެނީ ޙަޤީޤަތުގައި އެ ޑައިލޮގް ބާއްވަން. ޙަޤީޤަތުގައި ކުންފުނިތަކަށް ވެސް އެ ކޯޑް އެ ބޭފުޅުންނަށް ވެސް ވަރަށް ބޮޑަށް ސާފުވެފައި އޮތުން. އެއީ ޙަޤީޤަތުގައި ޑައިލޮގުގެ ބޭނުމަކީ. ދެން އެ ބޭފުޅުންގެ ވެސް ހުންނާނެ ކޮންމެވެސް ވަރަކަށް ޚިޔާލުތަކާ އެއްޗެހި. އެހެންވީމާ، އޭގެން އިތުރު ފުރިހަމަ ކަމެއް އަންނަންޏާ އެކަން އަޅުގަނޑު ބަލައިގަންނާނަން. ދެން އެހެންނަމަވެސް މި ކަމަކީ ޙަޤީޤަތުގައި މި އިމްޕްލިމެންޓުކުރެވިދާނެ އަޅުގަނޑު ދަންނަވާނީ ތިން މަސް، 4 މަސް ތެރޭގައި. ދެން ވިދާޅުވެއްޖެ ފަސް މެންބަރުންގެ ކޮމިޝަނެއް. ދެން މީގައި އަޅުގަނޑަށް ހީވަނީ އޮޑިޓަރ ޖެނެރަލްގެ އޮފީސް ޙަޤީޤަތުގައި ޒިންމާކުރުވާނީ މަޖިލީސް. އެހެންވީމާ، އެއްވެސް ވަރަކަށް މިނިވަންކަން ނޫނިއްޔާ މުސްތަޤިއްލުކަން ގެއްލޭ ކަމުގައި ވަނީ ނަމަ ހަޤީޤަތުގައި ފަސް މެންބަރުން ތިއްބެވިޔަސް އެންމެ ބޭފުޅެއް ތިއްބެވިޔަސް ޙަޤީޤަތުގައި ޒިންމާކުރެވެންޖެހޭނެ މަޖިލީހުން. އެހެންވީމާ، މާދަމާ ވެސް ޙަޤީޤަތުގައި ޤާނޫނާ ޚިލާފަށް ކަމެއް ކުރެވުނު ކަމަށް ފާހަގަކުރެވެނީ ނަމަ އެ ކަންތައް ޙަޤީޤަތުގައި ތިބޭފުޅުންނަށް ހަމަ ފުރިހަމަ ބާރު އެބަ އޮތް. އެ ބޭފުޅަކު ޒިންމާކުރުވަން. އެ މަޤާމުން ވަކިވެސް ކުރުވަން. އެހެންވީމާ، އޭގައި އަޅުގަނޑަށް ހިޔެއް ނުވޭ އެ ތަފާތެއް އަންނާނެހެން. ދެން އެހެންނަމަވެސް އޮޑިޓަރ ޖެނެރަލްގެ އޮފީހަކީ މި ރާއްޖޭގައި ޢަދުލުއިންޞާފު ޤާއިމުކުރުމަށް ހުންނަ ވަރަށް މުހިއްމު މުއައްސަސާ އެއް. އަދި މިއާ އިތުރުން އަދި އެބަ ހުރި އެހެން މުއައްސަސާތައް ވެސް އެންޓި ކޮރަޕްޝަން ކޮމިޝަނާއި، ޕޮލިހާއި، މިގޮތަށް ޕްރޮސެކިއުޓަރ ޖެނެރަލްގެ އޮފީހާއި އެޓަރނީ ޖެނެރަލްގެ އޮފީހާ. މިގޮތަށް ޢަދުލުއިންޞާފު ގާއިމުކުރުމަށް ހުންނަ ވަރަށް މުހިއްމު މުއައްސަސާތަކެއް. މި މުއައްސަސާތަކާ އަދި އެބަޖެހޭ މީޑިޔާ އާއި އަދި އެހެން ވިޔަފާރީގެ ދައިރާތަކާ ގުޅިގެން މި ވަކިން މަޝްވަރާކުރެވިގެން އެ ދިމާވާ އެކިއެކި މައްސަލަތައް އެބަހުރޭ ޙަޤީޤަތުގައި އެއް މުއްއަސަސާއަކުން މަސައްކަތްކޮށްގެން އޭގައި ހައްލުތަކެއް ނާންނާނެ. އެހެންވީމާ، އެބަޖެހޭ ވަރަށް ބޮޑަށް ހުރިހާ މުއައްސަސާތަކުގެ މެދުގައި ބަހުސްކުރެވި ދިމާވާ އެކިއެކި ހައްލުތައް ހޯދަށް ގަވާއިދުން. އެހެންވީމާ، މި ދިމާވާ އެކިއެކި ގޮންޖެހުންތައް ހުންނާނެ. ބަދަލުވެގެންދާނެ. އެހެންވީމާ، މި ކަމަކީ ގަވާއިދުން ވަކި ފޯރަމެއްގެ ގޮތުގައި މަސައްކަތްކުރެވޭނެ. މިފަދަ ފޯރަމަކަށް އަޅުގަނޑު ވަރަށް ބޮޑަށް ތާއީދު އޮވޭ. މިފަދަ ފޯރަމެއް ޤާއިމުކުރަން އަޅުގަނޑު މަސައްކަތްކުރާނަން. 

ރިޔާސަތުން ވާހަކަދެއްކެވުން:

އާދެ، މިހާ ހިސާބުން އަޅުގަނޑު ދާނަން. ދެން އޮތް ދެ ބަޔަށް އެއީ އިސްނެގުމާއި ތަޞައްވުރަށް. ދެން އިންޓަގްރިޓީގެ ބައި. ދެން އަޅުގަނޑު ފެށުމުގެ ގޮތުން ސުވާލެއް ކޮށްލާނަން. ފުރަތަމަ ސުވާލަކީ ޢަލީ ރަޝީދު ޢުމަރު އެންޓި ކޮރަޕްޝަން ކޮމިޝަންގެ އިންތިޤާލީ މަރުޙަލާގެ ރައީސަކަށް ހުންނަވަނިކޮށް، އަލުން މަޖިލީސް އަށް ނަންތައް ފޮނުއްވި އާ ކޮމިޝަން އެކުލަވާލަން. ދެން އެ ފޮނުއްވި އިރުގައި ޢަލީ ރަޝީދު ޢުމަރުގެ ނަންފުޅެއް ރައީސުލްޖުމްހޫރިއްޔާ މަޖިލީހަކަށް ނުފޮނުއްވާ. ދެން އަޅުގަނޑު ކޮށްލަން ބޭނުންވާ ސުވާލަކީ އެއީ އެ ކޮމިޝަނުގައި ހިމެނުމަށް ޢަލީ ރަޝީދު ޑިކްލައިންކުރެއްވީމަތޯ، އެ ގޮތަށް މަޖިލީހަށް ނަން ނައީ. ނޫނީ ރައީސުލްޖުމްހޫރިއްޔާ އަށް ފޮނުއްވަން ފެނިވަޑައިނުގެން ނުފޮނުއްވީތޯ. ޢަލީ ރަޝީދު ހުންނެވީ އެ ރޮނގުގައި ޚިދުމަތް ކުރައްވަންތޯ. ދެން ދެވަނަ ސުވާލަކީ މިހާރު މި އޮތީ ނަން އައިއްސަ. އެހެން މަޤާމަކަށް. އެހެންވީމާ، މި ދޭތެރޭ މެދުން ޢަލީ ރަޝީދު ޢުމަރު ކުރެއްވީ ކޮން މަސައްކަތެއްތޯ. މިހާރު ނަން އައުމާ ހިސާބަށް. ދެން މިހާރު އެ ފަހަރު ނަން ނައިސް  އެހެން މަޤާމަކަށް ނަން އައިމަ މިހާރު ޢަލީ ރަޝިދު ޢުމަރުގެ ނަން އައިމަ އަޅުގަނޑު ހިތަށް އެ ސުވާލު އެރީ އިނގޭތޯ. އެފަހަރު ނައިސް މިފަހަރު މި މަޤާމަށް މި އައީ ކީއްވެގެންތޯއޭ. މި ކަމާ ބެހޭ ގޮތުން ވިދާޅުވާނެ ކޮމެންޓެއް އެބަ އޮތްތޯއޭ. 

ޢަލީ ރަޝީދު ޢުމަރު ވާހަކަދެއްކެވުން:

އާދެ، ޝުކުރިއްޔާ. އާދެ ޙަޤީޤަތުގައި ތީގެ ޖަވާބު އެނގިލައްވާނީ، ނަން ފޮނުވި ބޭފުޅާއަށް. އޭގައި، ދެން މީގައި އަޅުގަނޑުގެ ވެސް ޚިޔާލެއް އޮތީ ދެން މީގައި. ޙަޤީޤަތުގައި އަޅުގަނޑު އެންޓި ކޮރަޕްޝަން ކޮމިޝަންގައި މަސައްކަތް ކުރި އިރު ވަރަށް ބޮޑަށް އަޅުގަނޑު ބެލިން އެ ހުށަހެޅޭ މައްސަލަތަކާ އަދި މީޑިޔާގައި ކުރެވޭ އެކިއެކި ކޮރަޕްޝަންގެ އެކި ބޭފުޅުންނަށް ކުރެވޭ ތުހުމަތުތައް ބެލުމަށް. އެހެންވީމާ، އެ ގޮތުން އަޅުގަނޑު ހުންނާނެ އެކިއެކި ބޭފުޅުންގެ ވެސް މައްސަލަ ބަލާފައި. ދެން މިއާ ގުޅިގެން އެބަ ހުރޭ ސަރުކާރުގެ ވެސް ބައެއް އިސް ބޭފުޅުން މި ކަމާ ހިތްހަމަނުޖެހިގެން އަޅުގަނޑަށް ފޯނުން ވެސް ގުޅާފައި އެ ކަމުގެ ވާހަކަދައްކާފަ. އަދި އަޅުގަނޑު ޝަރީޢަތަށް ވެސް ގެންދާނެ ވާހަކަ އާއި މިކަހަލަ ވާހަކަތަކެއް ވެސް އެބަހުރޭ. ދެން އެހެންވީމާ، މީގެން އަޅުގަނޑަށް ދޭހަވީ ދެން ސަރުކާރުގެ ބައެއް ބޭފުޅުން އަޅުގަނޑާ މެދު ހިތްހަމަނުޖެހުނީ ކަމަށް. ދެން އެހެންނަމަވެސް އަޅުގަނޑު ހުވަޔާ އެއް ގޮތަށް ދެން މަސައްކަތްކޮށްފައި ވާނީ. ދެން މި ދޭތެރޭގައި އަޅުގަނޑު ވަކިން އިތުރު ކަމެއް ކޮށްފަ އެއް ނުވާނެ. އަޅުގަނޑުގެ ނަން އަނބުރާ ގެނެއްސަ، އަނބުރާ ގެނައުމަށް އިންކާރު ކޮށްފައި އެކަހަލަ ކަމެއް ވެސް އަޅުގަނޑު ކޮށްފަ އެއް ނޯންނާނެ. ދެން އަޅުގަނޑު ހުރީ ޙަޤީޤަތުގައި އެންޓި-ކޮރަޕްޝަން ކޮމިޝަންގެ މެންބަރެއްގެ ހައިސިއްޔަތުން ވެސް މަސައްކަތްކުރާ ގޮތަށް. އެހެންވީމާ، އޭގެއިތުރުން އަޅުގަނޑު މަސައްކަތެއް ކޮށްފަ އެއް ނުވާނެ. ދެން އަޅުގަނޑަށް އިނގޭ އަޅުގަނޑާ ދެ ކޮޅަށް މަސައްކަތްކުރައްވާ. ދެން އޭގައި، އެ ގޮތުން މިދިޔަ އަހަރު ވާނެ މަޖިލީހަށް ވެސް އަޅުގަނޑާ ބެހޭ ގޮތުން ބޭބޭފުޅުން ޝަކުވާކުރައްވާފަ. ދެން އޭގެއިތުރުން އެބަހުރޭ ސަރުކާރުގެ ސީދާ ރައީސުލްޖުމްހޫރިއްޔާ އޮފީހަށް ވެސް އަޅުގަނޑާ ބެހޭ ގޮތުން ބައެއް ކަހަލަ ވާހަކަތަކެއް ދައްކާފަ. އަޅުގަނޑު ކުރީގެ ރައީސުލްޖުމްހޫރިއްޔާ މައުމޫން ޢަބްދުލްޤައްޔޫމުގެ ބައެއް މައްސަލަތައް އޮއްބާލާފައި ހުރި ކަމަށް ވެސް ތުހުމަތުކޮށްފައި އެބަ ހުރޭ. އެހެންވީމާ ދެން އެއީ ސިންގަޕޫރުގައި ބޭސްފަރުވާ އަށް ދައުލަތުން ފައިސާ ނަންގަވާފައިވާ މައްސަލަ އާއި ދެން ޤާނޫނުއަސާސީއާ ޚިލާފަށް ޕެންޝަން ނަންގަވާފައި ވާ މައްސަލަ. މި ކަހަލަ މައްސަލަތައް އަޅުގަނޑު އޮއްބާލީ ކަމަށް ތުހުމަތު ވެސް ކޮށްފައި އެބަ ހުރޭ ރައީސް އޮފީހަށް ވެސް. އެހެންވީމާ، މިހާރުވެސް މަސައްކަތްކުރައްވާ އަޅުގަނޑުގެ ނަން އަނބުރާ ގެންދިއުމަށް. އެހެންވީމާ މީގައި ދެން އަޅުގަނޑަށް ދެންނެވޭނީ މި ބޭފުޅުންގެ ޚިޔާލު ބަދަލުވީ ކޮން ސަބަބެއް ކަމެއް އަޅުގަނޑަކަށް ނޭނގެ. ދެން އޭގެ ބަދަލުގައި އަޅުގަނޑު ނޯންނާނެ އެއްވެސް އެއްޗެއް އެ ބޭފުޅުންނަށް ވިދާޅު ވެސް ވެފަ އެއް.
(ވަގުތުކޮޅަކަށްފަހު)

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އަލީ ރަޝީދު އޭ.ސީ.ސީ ގައި ހުންނެވި އިރު ވިދާޅުވި ތިމަންނަ ބައެއް ކަންތައްތައް ކުރައްވާފައި ހުންނާނީ ދެން މީޑިޔާގައި ބައެއް ކަހަލަ ވާހަކަތައް އައިމައޭ. ދެން ޕްރޮފެޝަނަލީ ކިހާ ރަނގަޅު ކަމެއް ތޯ އޮޑިޓަރ ޖެނަރަލަކަށް ހުންނަވާ އިރު މިސާލަކަށް މީޑިޔާ ޑްރިވަން އެޖެންޑާ އެއް ކަނޑައެޅުއްވުން އެއީ. ޕްރޮފެޝަނަލީ އެކަން ކުރަންވާ ގޮތަކީ އެއީތޯ. މީޑިޔާއަށްތޯ އެންމެ ކަރަޕްޓު ކަންތަން އިނގޭނީ. ނޫނިއްޔާ ކޮމިޝަނުން އެ ކުރައްވާ މަސައްކަތުންތޯ އިނގޭނީ އަޅުގަނޑު ސާފުކޮށްލަން ބޭނުންވޭ. ދެން ދެވަނަ ކަމަކަށް އަޅުގަނޑު ދަންނަވާލަން ބޭނުންވޭ ގުޑް ޕްރެކްޓިސްތޯ އޭ.ސީ.ސީ ކަހަލަ ކްރިމިނަލް އޮޑިޓެއްގައި މަސައްކަތްކުރާ ތަނެެއްގައި މީޑިޔާގައި ޖަހާ ކޮންމެ އެއްޗަކަށް ތި ބޭފުޅުން ޑްރައިވް ނެގުން ތޯ ޕްރޮފެޝަނަލީ އެންމެ ރަނގަޅު ގޮތަކީ. ނޫނިއްޔާ ތި ބޭފުޅުން ސިސްޓަމެޓިކަލީ އެ ކުރައްވާ މަސައްކަތެއްގެ ތެރޭގައި ކްރިމިނަލް އޮޑިޓް ރިކުއަރކުރާ ކަމެއް ވެއްޖިއްޔާ އެކަން ކުރަންތޯ. އެއީ އަޅުގަނޑު އަންޑަސްޓޭޑިން ވާން ބޭނުން މި ޕްރޮފެޝަނަލް އޯގަނައިޒޭޝަނެކޭ. އިމްޕަރޝަލް އޮޑިޓަރ ޖެނަރަލެކޭ ލާން މި އުޅެނީ. އެހެންވީމާ މީޑިޔާ ޑްރިވަން މީހަކަށް ވެގެން ނުވާނޭ. އެ އެޝުއަރެންސް އަޅުގަނޑުމެން އެބަ ބޭނުންވޭ. އެކަމަކު މީގެ ކުރީގައި މަސައްކަތް ކުރެއްވިއިރު ދެންމެ ވާހަކަފުޅުގައި ތި ވިދާޅުވި ގޮތުން އަޅުގަނޑަށް ދޭހަވީ ހަމަގައިމު ވެސް މީޑިޔާ ޑްރިވަން އެޖެންޑާ އެއް ޕުޝް ކުރެވުނު ކަމަށް. ދެން ދެވަނަ ކަމަކަށް އަޅުގަނޑު ދަންނަވާލަން ބޭނުންވަނީ އޭ.ސީ.ސީ ގައި އަޅުގަނޑު މި ސުވާލުކުރީ ކުރީގައި އަޅުގަނޑު ދަންނަވާލިން އަޅުގަނޑަށް ޤަބޫލުކުރެވޭ ގޮތުން ވެއްޖިއްޔާ 5 މެންބަރުން ގެ އޮޑިޓު ކޮމިޝަނެއް އޮވެގެން އޭގެ ހެޑަކަށް މި އޮޑިޓަރ ޖެނަރަލް ހުންނަވާ ކުރައްވާ ކަމަށް ވަންޏާ އަޅުގަނޑު ހަމަ ގައިމު ވެސް ފެނޭ ވޯކް ޝެއަރކުރެވޭނެ ކަމާއި ރެސްޕޮންސިބިލިޓީ ޝެއަރކުރެވޭނެ ކަމާ އަނެއްކާ ކުރާ މަސައްކަތް ރަނގަޅަށް ކުރެވޭނެ ކަމަށް. އެކަމަކު ދެން އޭގައި ތި ވިދާޅުވީ ޒިންމާ އުފުލުމުގައި ޒިންމާދާރު ވުމުގައި އެކަކަކު ހުރުމެކޭ 5 މީހުން ހުރުމެކޭ ތަފާތެއް ނެތް ކަންނޭގެއޭ. އެހެންވީމާ، އަޅުގަނޑު ދަންނަވާލަން ބޭނުންވަނީ އޭ.ސީ.ސީ ގައި ޔޫ އަރ ވަން އަމޯންގް ފައިވޭ އިނގޭތޯ. އެހެންވީމާ، އޭ.ސީ.ސީގައި ވަން އަމޯންގު ފައިވް ވީމަ އެއީ ތަންކޮޅެއް ޑިސްކަމްފަޓް ވި ތަނަކަށް ވާތީ ތޯ މިސާލަކަށް އޭ.ސީ.ސީ އަށް އިންޓްރެސްޓު ނެތީ އިނގޭތޯ. ނޫނިއްޔާ ރައިސުލްޖުމްހޫރިއްޔާގެ ޗޮއިސަކަށް ވެގެން އޭ.ސީ.ސީއަށް ނަން ނުފޮނުވީތޯ. ނޫނިއްޔާ ޢަލީ ރަޝީދުގެ އިންޓްރެސްޓު ނެތީތޯ. ދެން އޮޑިޓަރ ޖެނެރަލް ކަމަށް އަންނަ އިރު އޭ.ސީ.ސީއަށް ރައީސުލްޖުމްހޫރިއްޔާގެ އިތުބާރު ޢަލީ ރަޝީދު ޢުމަރުގެ މައްޗަށް ނެތިފައި އޮޑިޓަރ ޖެނެރަލް ކަމަށް އިތުބާރު އަންނަ ގޮތެއް މިއައީ ކީއްވެގެންކަން އަޅުގަނޑަށް ސާފުކޮށްދެއްވަފާނަންތޯ. 

ޢަލީ ރަޝީދު ޢުމަރު ވާހަކަދެއްކެވުން:

އާދެ، މީޑިޔާ ޑްރީވަންއޭ ވިދާޅުވީމާ އެއަށް އަޅުގަނޑު އެއްޗެއް ދަންނަވާނަން. ދެން ޙަޤީޤަތުގައި އެންޓިކޮރަޕްޝަނުގެ ޤާނޫނުގައި ޙަޤީޤަތުގައި ކޮމިޝަނަށް ލިބިދޭ ޙަޤީޤަތުގައި ކޮރަޕްޝަނާ ބެހޭ ގޮތުން ޕަބްލިކް އިންޓަރެސްޓު ހުންނަ މައްސަލަތައް. މިފަދަ މައްސަލަތަކަކީ އަޅުގަނޑު ޤަބޫލުކުރަނީ ޙަޤީޤަތުގައި މީޑިޔާ ވެސް މިނިވަންކަމާ އެއްކޮށް މަސައްކަތް ކުރެވެނީ ނަމަ ޙަޤީޤަތުގައި އެ ބޭފުޅުންނަށް ވެސް ފާހަގަކުރެވޭނޭ ކޮރަޕްޝަނުގެ މައްސަލަތައް. ދެން ކޮންމެ ފަހަރަކު މީޑިޔާގައި މިހާރު އަޅުގަނޑުގެ ތަޖުރިބާގައި ޙަޤީޤަތުގައި މީޑިޔާގައި ރިޕޯޓުކުރެވޭ މައްސަލަތައް އަޅުގަނޑުމެން ބެލީމާ އޭގެ %50 ޙަޤީޤަތުގައި %50 އަށް ވުރެ ވެސް ޙަޤީޤަތުގައި ބޮޑު އަދަދެއް އެއްވެސް ޙަޤީޤަތެއް ނެތް ވާހަކަތަކެއް މީޑިޔާގައި މި ދެކެވެނީ. ދެން އޭގެ އަލީގައި އަޅުގަނޑުމެން ކޮމިޝަނުގައި ވެސް މަޝްވަރާކޮށްފައި އަޅުގަނޑުމެން ވާނެ ޙަޤީޤަތުގައި މީޑިޔާގައި ރިޕޯޓު ކުރެވުނަކަސް ޙަޤީޤަތުގައި އެއީ ކިހާ އަޅުގަނޑުމެން ބަލާ މިންގަނޑުން ބަލާ ނަމަ އެއީ ޕްރޮސިކިއުޓަބަލް ކޭސްއެއްތޯ އޭގައި ކިހާ ވަރެއްގެ ޙަޤީޤަތެއް ވޭތޯ. މިފަދަ ކަންތައް ބެލުމަށްފަހު ދެން އަޅުގަނޑުމެން މީޑިޔާގެ މައްސަލަތައް ވެސް އަޅުގަނޑުމެން ފަހުން ނަންގަވަމުން ދިޔައީ. ދެން އަޅުގަނޑު ޚިޔާލުކުރަނީ ޙަޤީޤަތުގައި މައްސަލަ ހުށަހެޅީމާ އެކި ފަރާތްތަކުން ވެސް ކޮމިޝަނަށް މައްސަލަ ހުށަހެޅީމާ ޙަޤީޤަތަކީ ކޮމިޝަނުން ބަލަންޖެހޭ. މީގެ އިތުރުން ޕަބްލިކް އިންޓަރެސްޓަށް ވެސް ޙަޤީޤަތުގައި ސަމާލުކަން އެބަ ދޭންޖެހޭ. އެގޮތުން ޕަބްލިކް އިންޓަރެސްޓު އެންމެ ބޮޑަށް ނަންގަވާނީ އެ ބައި އެހެން ޤައުމުތަކުގައި ވެސް އެންމެ ބޮޑަށް ވަރަށް ބޮޑު ދައުރެއް އަދާކުރޭ މީޑިޔާ. އެހެންވީމާ، އެއީ ޙަޤީޤަތުގައި ކޮރަޕްޝަން ނައްތާލުމުގައި ވެސް ކުރެވޭ މަސައްކަތްތަކުގައި ވަރަށް ބޮޑު ދައުރެއް އަދާކުރޭ މީޑިޔާ. އެހެންވީމާ، އެ ކަމަށް ސަމާލުކަން އެބަ ދޭންޖެހޭ އެންޓި ކޮރަޕްޝަން ކޮމިޝަން ފަދަ މުއައްސަސާތައް. ދެން އެހެންނަމަވެސް އޭގެ މާނައަކީ މީޑިޔާގައި ޖެހޭ ކޮންމެ ރިޕޯޓަކީ ތަޙުޤީޤު ކުރަންޖެހޭ ރިޕޯޓެއް ކަމަށް އަޅުގަނޑު ނުދެކެން. ދެން ތި ވިދާޅުވީ އޮޑިޓަރ ޖެނަރަލަށް 5 މެންބަރުން. ދެން އޭގައި އަޅުގަނޑު ދަންނަވާނީ ވަކިން އަޅުގަނޑު އެ ކަމާ ދެކޮޅު ހައްދަވަނީކީ ނޫނޭ. ދެން މެންބަރުން ޙަޤީޤަތުގައި އަޅުގަނޑުގެ ތަޖުރިބާގައި ވާ ގޮތުން ވަނީ ނަމަ އެންޓި ކޮރަޕްޝަން ކޮމިޝަނުގައި އަޅުގަނޑު ރައީސެއްގެ މަޤާމުގައި އަޅުގަނޑު އަދާކުރި އިރު އޭގެ ޙަޤީޤަތުގައި 5 މެންބަރުންގެ އަޣުލަބިއްޔަތުން ކަންތައްތައް ނިމިގެން މި ދަނީ. ދެން އެހެންނަމަވެސް ރައީސަކަށް ހުންނަ ބޭފުޅެއްގެ އިސްތަށިފުޅު މަތީގައި ކޮންމެ ކަމެއްގައި އެޅެނީ. އެހެންވީމާ ނަތީޖާއެއްގެ ގޮތުން ވަރަށް ބޮޑަށް ޕަރސެޕްޝަނުގައި މި އޮންނަނީ ޙަޤީޤަތުގައި ހުރިހާ ކަމެއް ވެސް ކުރައްވަނީ ރައީސޭ. ވަކި މައްސަލަ އެއް މިގޮތަށް ނިންމީމާ ނިންމަނީ ރައީސޭ. އެކަމަކު ޙަޤީޤަތުގައި އެ ކޮމިޝަނުން އެ ނިންމަނީ. އަޣުލަބިއްޔަތުން އެ ނިންމަނީ. އެހެންވީމާ އޭގައި ރައީސަކަށް ހުންނަ ބޭފުޅަކު ހުންނެވި ކަމުގައި ވިޔަސް މެންބަރުންގެ އަޣުލަބިއްޔަތުން ކަންތައް ނިންމި ކަމުގައި ވިޔަސް ޙަޤީޤަތުގައި އޭގައި ޕްބަލިކްގެ ކުރިމަތީގައި ޙަޤީޤަތުގައި އެ ނިންމަވަނީ ރައީސް. އެހެންވީމާ، އޭގައި އަޅުގަނޑަކަށް ފާހަގަ އެއް ނުކުރެވޭ އެ ތަފާތެއް ކަމަށް. އެހެންވީމާ މީގައި ވެސް ވާ ގޮތަކީ އަޅުގަނޑު އެ ކަމާ ދެކޮޅު ހައްދަނީކީ ނޫން. ވަކިން އޭގައި ހަމަ އަޅުގަނޑު ދެކޭގޮތުގައި ކޮންސަލްޓޭޓިވް ސްޓޭޖެއްގެ ގޮތުގައި ހަމަ އެކިއެކި ބޭފުޅުން ލެވިދާނެ. އޭގައި މަސައްކަތްކުރުމުގައި ޕޮލިސީ ކަނޑައެޅުމުގަ އާއި އަދި ޕޮލިސީގައި އިޞްލާޙުކުރަންޖެހޭ ކަންތައްތަކާ އެކަހަލަ ކަންތައްތައް ލަފާދިނުމުގެ ސްޓޭޖެއްގައި މި މެންބަރުން ތިބުމުގެ އެއްވެސް މައްސަލައެއް ނެތް އަޅުގަނޑުގެ. ދެން އޭގައި އަޅުގަނޑު ދެކޭގޮތުގައި މުއައްސަސާ އިން ކުރާ ހުރިހާ ކަމެއްގެ ޒިންމާ ޙަޤީޤަތުގައި ނަގަންޖެހޭނީ އޮޑިޓަރ ޖެނެރަލް. މަސައްކަތް އެ މުވައްޒަފުންނަށް ނޫނީ ދެން ތިބި ކޮންސަލްޓޭޓިވް މެންބަރުންނަށް ވެސް ޒިންމާ އަޅުވައިގެން އެ ސަލާމަތްކުރުމެއް ނޫން ޙަޤީޤަތުގައި އޭގައި މަސައްކަތް ނުކުރެވެންޏާ އޭގެ ޒިންމާ މި އުފުލަން މި ޖެހެނީ އޮޑިޓަރ ޖެނެރަލް. އެހެންވީމާ އެއް ބޭފުޅަކު ހުރުމަކުން އޭގައި އަޅުގަނޑަކަށް ނުފެނޭ އަނެއްހެން އޭގައި ދިމާވާ ދައްޗެއް.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

އޮޑިޓަރ ޖެނަރަލްގެ މަޤާމާ ހަވާލުވެގެން މަސައްކަތް ކުރަމުން ދާއިރު ކުރީގެ އޮޑިޓަރ ޖެނަރަލް ވެސް އެބަހުރި ވަރަށް ބައިވަރު މަސައްކަތްތައް ކުރާނެ ކަމަށް އަމިއްލަ އަށް ވިދާޅުވެފައި. އަދި އެ ގޮތަށް އެކަން އޮއްވާ އަޅުގަނޑުމެން ވާނީ ރައްޔިތުންގެ މަޖިލީހުން ނިންމިނިންމުމެއްގެ މިހާރު އެ މަނިކުފާނު އެ މަޤާމުން ވަކިކުރައްވާފައި. އެ މަސައްކަތާ ދޭތެރޭ އަޅުގަނޑު ހަމަ ފާހަގަކޮށްލަން ބޭނުންވޭ ރާއްޖެ އިން ބޭރުގައި ހުރި ލާރި ގެނަމުގެ ވާހަކަދައްކަވަމުން އޭރުގެ އޮޑިޓަރ ޖެނަރަލް ގެންދެންވި. އެފަދަ މަސައްކަތެއް ކުރުމުގެ އިސްނަގާނީ ކިހާ މިންވަރަކަށްތޯ އާއި ދެން ދަޢުވާކުރުން އޮޑިޓަރ ޖެނެރަލްގެ އޮފީހުން ޤާއިމުކުރަން އުޅުނު ޕްރެސިޑެންސެއް މިއީ ސީދާ އޮޑިޓަރ ޖެނަރަލް ރިޕޯޓްތަކާ ބެހޭ ގޮތުން ކޯޓުތަކަށް ވަޑައިގެން ދަޢުވާކުރުމާ ކަންތައްތަކެއް. އެހެންވީމާ، އެ ކަންތައްތައް ކުރެއްވުމަށް ޚިޔާލުފުޅު ކުރައްވަންތޯ.

ޢަލީ ރަޝީދު ޢުމަރު ވާހަކަދެއްކެވުން:

އާދެ، އަޅުގަނޑު ކުރީގައި އެންޓިކޮރަޕްޝަން ކޮމިޝަނުގެ މަސައްކަތް ކުރެއްވި އިރު އަޅުގަނޑު މަސައްކަތްކުރިން ޙަޤީޤަތުގައި ދައުލަތުން ގެއްލިފައިވާ ފައިސާ އަނބުރާ ހޯދުން. މިގޮތުން އަޅުގަނޑު ބައެއް ރިޕޯޓާ ގުޅިގެން ބައެއް މައްސަލަތައް ހުންނާނެ ޝަރީޢަތަށް ފޮނުވާފައި. އަނެއް ބައި މައްސަލަތައް ޝަރީޢަތަށް ފޮނުވިފައި ނުވަނީ އެ ކަމާ ބެހޭ ބައެއް ފަރާތްތައް ޙަޤީޤަތުގައި ނެތުމުން. އެހެންވީމާ އެ ކަމާ ގުޅިގެން އަޅުގަނޑުމެން ވާނީ ފޮރިން މިނިސްޓްރީގެ ބޭފުޅުންނާ ވެސް މި ކަމާ ބެހޭ ގޮތުން މަޝްވަރާކުރައްވާފައި. ދެން އަދި ބޭރުގެ ބައެއް ޤައުމުތަކާ ވެސް މި ކަމުގައި އެހީތެރިވެވޭނީ ކިހާ ވަރަކަށްތޯ ބެލުމުގެ ގޮތުން ފޮރިން މިނިސްޓްރީ އާއި ޕޮލިހާ މަސައްކަތްކޮށްފައި. އެއީ ސީދާ އެ މައްސަލައަކާ ގުޅިގެން އެ މައްސަލަ ފުރިހަމަ މި ވަނީ ރައްދުވާ ފަރާތުގެ ބަހެއް އޮވެގެން. އެހެންވީމާ އެ ފަރާތްތައް ނުފެނިގެންނާ ދެން އެކަމުގެ ގޮތުން. އެހެންނަމަވެސް އަޅުގަނޑަށް ދެންނެވޭނީ އެންޓި ކޮރަޕްޝަން ކޮމިޝަނުން ކުރައްވާ މަސައްކަތެކޭ. ދެން އޮޑިޓަރ ޖެނަރަލް އަޅުގަނޑުގެ ޚިޔާލުގައި ޙަޤީޤަތުގައި ބޮޑަށް ކުރައްވާނީ އެ ފައިސާ ގެއްލުމުގެ ކުރިން އެ ކަންތައް ހުއްޓުވުމުގެ މަސައްކަތް. ފައިސާ އާއި މުދާ ގެއްލުނީމާ ޙަޤީޤަތުގައި މުދާ ހޯދުމަކީ ޙަޤީޤަތުގައި ވަރަށް އުނދަގޫ ކަމެއް. އަޅުގަނޑުމެން ރާއްޖެ މިހާރު މި ވަނީ ޔޫ.އެން. ކޮންވެންޝަންގެ މުޢާހަދާގައި ސޮއިކުރެވިފައި. ދެން އެ މުޢާހަދާގެ ދަށުން އެސެޓް ރިކަވަރކުރުމުގެ މަސައްކަތް ވޯލްޑް ބޭންކު އަދި ޔޫ.އެން.އޯ.ޑީ.ސީ މެދުވެރިކޮށް މި މަސައްކަތްކުރެވިދާނެ. އެހެންނަމަވެސް އެއީ ދިގު މުއްދަތެއް ނަގާ ކަމެއް. އެހެންނަމަވެސް އެކަހަލަ މަސައްކަތަކީ މައްސަލައަކާ ގުޅިގެން ޙަޤީޤަތުގައި އެންޓި ކޮރަޕްޝަން ކޮމިޝަނުން ކުރައްވާ ޒާތުގެ މަސައްކަތްތައް އެއީ. ދެން އަޅުގަނޑު ބޮޑަށް ޚިޔާލުކުރަނީ އޮޑިޓަރ ޖެނަރަލް އޮފީސް މިއީ ޙަޤީޤަތުގައި ގުޅުން އުފެއްދިދާނޭ ދައުލަތުގެ އެހެން ޤައުމުތަކުގެ އޮޑިޓު އޮފީސްތަކާ. ދެން އެ ބޭފުޅުން އެކިއެކި މައްސަލަތަކާ ގުޅިގެން ބޭނުންވާ މަޢުލޫމާތެއް ވެއްޖިއްޔާ ގުޅުން ހަރުދަނާ ވެއްޖިއްޔާ އެ ފަދަ ލީގަލް އެސިސްޓެންސް ދެވިދާނެ އެ ތަންތަނާ މި ތަނާ ގުޅިގެން. ދެން އެ ދައުރު ސީދާ އިންވެސްޓިގޭޓިވް ދައުރު ކުޑަ ވާނެ ސީދާ އޮޑިޓަރ ޖެނަރަލް އޮފީހުން. އެ ބޭފުޅުންނަށް އެ ކަންތައްތައް ފާހަގަކުރެވޭނެ. އެ ކަމާ ގުޅިގެން ޤާނޫނީ ގޮތުން ކަނޑައެޅިފައިވާ މުއައްސަސާއަކާ އެކަން ހަވާލުކުރެވޭނީ. ދެން އެ ހަވާލުކުރުމުގެ ކުރިން އޮޑިޓް އޮފީހުން އޮޑިޓުކޮށްފައި އިތުރު އޮޑިޓު ނުކުރެވޭ ފެންވަރަށް އެ ކަންތައް ގެންދިއުމަކީ ޙަޤީޤަތުގައި އަޅުގަނޑުމެންގެ މަސައްކަތަކީ. ދެވަނަ ކަމަކީ ދަޢުވާކުރުން. ދަޢުވާކުރުން މި ދެންނެވި ގޮތަށް ދަޢުވާކުރަންޖެހޭ ފަރާތްތައް ހުންނާނެ. ދެން ސީދާ މާލިއްޔަތު ގަވާއިދާ ޚިލާފަށް ކޮށްފައިވާ ކަންތައް އޭގެ ކުޑަ މިނަށް ބަލާފައި ދެން އެ ދަޢުވާކުރަންޖެހޭ ޕްރޮސިކިއުޓަރ ޖެނަރަލް އޮފީހަށް ފޮނުވުމަށް އަޅުގަނޑު ގަސްތުކުރަނީ. 

އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑުގެ ސުވާލަކީ މިނިވަން މުސްތަޤިއްލު މުއައްސަސާއަކާ ހަވާލުވާން ވިސްނަވާއިރު އެ ހަވާލުވާ ބޭފުޅަކު އަމިއްލަ މަޞްލަޙަތެއް އިސްކޮށް ޤާނޫނީ ގޮތުން އަދާކުރަންޖެހޭ މަސްއޫލިއްޔަތު އަދާކުރަން ފަސްޖެހިވަޑައިގަންނަވާ ބޭފުޅަކަށް އޮޑިޓަރ ޖެނަރަލްގެ މަޤާމު އަދާކުރެވޭނެތޯ ނުވަތަ ނޫންތޯ. އެ ކަމާ ދޭތެރޭ ދެކިލައްވާ ގޮތެއް. ދެން ދެވަނަ ސުވާލަކީ އަދި މިޒާތުގެ ޢަމަލެއް ހިންގަވާފައިވާ ބޭފުޅެއްގެ އެއްވެސް މިންވަރެއްގެ އެތިކްސް ނޫނީ އިންޓަގްރިޓީ އެއް ހުރި ކަމަށް ޤަބޫލުކުރައްވަންތޯއޭ. ގައިމުވެސް އަޅުގަނޑު ޤަބޫލެއް ނުކުރަން. އެހެންވީމާ މި ސުވާލުގެ ޖަވާބު އަޅުގަނޑަށް ދެއްވުމަށް. 

ޢަލީ ރަޝީދު ޢުމަރު ވާހަކަދެއްކެވުން:

އާދެ، ތީގެ ޖަވާބު ވަރަށް ސާފު ދެއްތޯ. އަމިއްލަ މަޞްލަޙަތު އިސް ކުރައްވަންޏާ އެއީ ޙަޤީޤަތުގައި އޭގައި ޝަރުތުތަކެއް ފުރިހަމަ އެއް ނުވާނެ އެ މަޤާމު ފުރުމުގައި. އެހެންވީމާ، އެ ފަދަ ކަމެއް ކޮށްފައި އޮތީ ވިއްޔާ އެ ބައެއް ކޮލިފައި އެއް ނުވޭ އެ މަޤާމަށް. އަޅުގަނޑު ވަރަށް ސާބިތުކަމާ އެކީގައި ދަންނަވަން އަޅުގަނޑުގެ އަމިއްލަ މަޞްލަޙަތު ކުރިއަށް ނަގާފަ އެއް ނޯންނާނެ މީގެ ކުރިންނެއް. އަދި އެފަދަ މައްސަލަ އެއް ސާބިތުވެފަ އެއް ވެސް ނޯންނާނެ.

ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:

އާދެ، ޝުކުރިއްޔާ. ފުރަތަމަ ވާހަކަ ދައްކަވަމުން ވިދާޅުވި ސަރުކާރުގެ ބައެއް ބޭފުޅުން ވެސް ބައެއް ކަންކަމާ މެދު ހިތް ހަމަ ނުޖެހިގެން މައްސަލަތަކާ ގުޅިގެން ގުޅުއްވާ އަދި ކޯޓަށް ވެސް ޝަރީޢަތަށް ވެސް މައްސަލަތައް ހުށަހަޅުއްވާނެ ކަމުގެ ވާހަކަ އާއި އެއްޗެހި ވިދާޅުވި ވާހަކަ. ދެން ކުރީގައި އޭ.ސީ.ސީ ގައި އުޅުއްވި އިރު އެއްވެސް ބައެއް ނުފޫޒު ފޯރުވަން ސީދާ ގޮތުން ވެސް ނުސީދާ ގޮތުން ވެސް އުޅުއްވާފައި އެބަ ހުރިތޯ މަސައްކަތްތައް އަވަސްކުރުމަށް ނޫނީ މަސައްކަތްތައް ލަސްކުރުމަށް ނިންމުމަށްޓަކައި. އެއީ ރައްޔިތުންގެ މަޖިލީހުގެ މެންބަރެއް ވިޔަސް ކޮމެޓީއަކުން ވިޔަސް އަދި ސަރުކާރު ބޭފުޅެއް ވިޔަސް އަދި އެހެން މިނިވަން މުއައްސަސާއަކުން ވިޔަސް އެކަހަލަ ކަމެއް ކުރައްވާފައި އެބަހުރިތޯ. ނޫނީ އެކަހަލަ ކަމަކަށް ޤަބޫލުކުރެވޭ ކަންތައްތައް ހިނގާފައި އެބަ ހުރިތޯ. ދެން ގުޅުއްވި ބޭފުޅުންނަށް ދެއްވާ ޖަވާބަކީ ކޮބައިތޯ. ދެން އެ ކަމާ ގުޅިގެން ޢަމަލުކުރައްވާފައި ހުރި ގޮތް ތަކަކީ ކޮބައިތޯ.

ޢަލީ ރަޝީދު ޢުމަރު ވާހަކަދެއްކެވުން:

އާދެ، އެންޓި ކޮރަޕްޝަން ކޮމިޝަން މަސައްކަތްކުރި އިރު ޙަޤީޤަތުގައި ހުރިހާ ފަރާތަކާ ގުޅޭ މައްސަލަތައް ހުށަހެޅިގެން ދޭ. ރައްޔިތުންގެ މަޖިލީހުގެ މެންބަރުންނާ އަދި އޭގެއިތުރުން ދައުލަތުގެ ވަރަށް އިސް ބޭފުޅުންގެ މައްސަލަވެސް ހުށަހެޅޭ. ދެން އެ މައްސަލަ އަޅުގަނޑު މި ކޮމިޝަނުން ބަލަން ނިންމާ އެ ބެލޭތީވެ ނުވަތަ ބަލަމުންދާތީވެ ބައެއް ބޭފުޅުން ގުޅުއްވާފައި އެބަ ހުރި އެ ބޭފުޅުންގެ އަބުރާބެހި ވަޑައިގަންނަވަނީ ކަމަށް ވެސް ވިދާޅުވެފައި. އަދި ދަޢުވާ ވެސް ކުރައްވާނެ ކަމަށް. ދެން އޭގައި ޖަވާބަކަށް އަޅުގަނޑު ހަމައެކަނި ދެންނެވޭނީ ތި ބޭފުޅުންނަށް އެ ޤާނޫނީ ހަމަތަކުގެ މަތިން ކުރިއަށް ގެންދަވާށޭ. ދެން އޭގައި އަޅުގަނޑު ކުރާނެ ކަމެއް ނެތޭ. އަޅުގަނޑުގެ ވާޖިބޭ. ދެން އޭގެ ސަބަބުން އެއްވެސް ވަރަކަށް ކޮމިޝަނުގެ މަސައްކަތް ލަސްކުރަން ނޫނީ އެފަދަ ގޮތަކަށް އެއްވެސް ބޭފުޅަކު ބުނި ހަނދާނެއް އަޅުގަނޑެއް ނުވޭ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

ވަރަށް ބޮޑަށް ޝުކުރިއްޔާ. އަޅުގަނޑު ސާފުކޮށްލަން ބޭނުންވަނީ ޢަލީ ރަޝީދު ޢުމަރު އެންޓި ކޮރަޕްޝަން ކޮމިޝަނުގެ ރައީސަކަށް ހުންނެވުމުގެ އިތުރުން ސީނިއަރ މެނޭޖްމަންޓު ލެވެލްގަ އާއި އަދި އޯގަނައިޒޭޝަންތަކުގެ ޕޮލިސީ ލެވަލްގައި ކިހާ ވަރަކަށް މަސައްކަތް ކުރައްވާފައި ވޭތޯ. މި ދެންނެވީ ސީނިއަރ މެނޭޖްމަންޓުގައި، މެނޭޖްމަންޓު ރޯލުތަކުގައި ނުވަތަ މި ކަންތައް ހެޑުކުރައްވާ ގޮތަށް ކުރައްވާފައި ހުރި މަސައްކަތްޕުޅު ތަކެއް ހުރިއްޔާ ވިދާޅުވެދެއްވަފާނަންތޯ. 
ޢަލީ ރަޝީދު ޢުމަރު ވާހަކަދެއްކެވުން:

އާދެ، އޭގައި ކުރިންވެސް އަޅުގަނޑު ދެންނެވި ގޮތަށް އަޅުގަނޑު މައިގަނޑު ގޮތެއްގައި މި އޮޕަރޭޝަން ސެކްޝަނާއި، ޕްރިވެންޝަން ސެކްޝަނާ މިއީ ޙަޤީޤަތުގައި މި ދެ ސެކްޝަނަށް ވެސް ހުށަހެޅިގެން އެކިއެކި މައްސަލަތަކާ ގުޅިގެން އެ އޮޑިޓިންގެ ހުރިހާ މަސައްކަތެއް ކުރެވެމުން ދާ ދެ ސެކްޝަން. މި ދެ ސެކްޝަނުގައި ވެސް އެންމެ އިސްކޮށް އެންމެ އިސް ދައުރެއް އަދާކޮށްފައި ވާނީ އަޅުގަނޑު. ދެން އޭގެއިތުރުން ކުރީގައި ވެސް އެންޓި ކޮރަޕްޝަން ކޮމިޝަން ބޯޑުގައި ވެސް ސީދާ އެ ކޮމިޝަނަރަށް އެހީތެރިވުމުގެ ގޮތުން އެންމެ އިސްކޮށް އަޅުގަނޑު އަދާކޮށްފައި ވާނީ. އިދާރީ ގޮތުން ވެސް އެކިއެކި އުސޫލުތަކާއި ގައިޑްލައިން އެއްޗެހި ތައްޔާރުކުރުމާއި އަދި މީގެއިތުރުން ދައުލަތުގެ ތަންތަން އޮޑިޓުކުރުމަށްފަހު އެ ގެންނަންޖެހޭ އިޞްލާޙުތަކަކީ ކޮބައިތޯ. މި ކަމުގެ ރިކަމަންޑޭޝަން ވެސް ސީދާ ކޮމިޝަނަރަށް އެރުވުމާއި އަދި އެ ތަނުގެ މެނޭޖްމަންޓުގައި ދިމާވާ އެކިއެކި މައްސަލަތައް ހައްލުކުރުމުގެ ގާތްގަނޑަކަށް އަޅުގަނޑަށް ދެންނެވޭނީ ހުރިހާ ކޮމިޓީތަކުގައި ވެސް ވަރަށް ބޮޑު އިސްދައުރެއް އަދާ ކުރިން އަޅުގަނޑު. އަދި ކުރީގަ ބޯޑު ދައުރުގައި ވެސް މައްސަލަތައް ނިންމުމުގައި އެ ކޮމިޓީގައި ސީދާ މައްސަލަ ބަލަށް ކަނޑައަޅާ ކޮމިޓީއާ އަދި މައްސަލަ ނިންމަން ވަކި ގޮތެއް ވަކި ގޮތަކަށް ނިންމަން ކޮމިޓީގައި ވެސް އެންމެ އިސްކޮށް ދައުރެއް އަދާކޮށްފައި ވާނެ އަޅުގަނޑު. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އޮޑިޓަރ ޖެނެރަލްގެ މަޤާމަށް ނޮމިނޭޓުވެފައި  އޮތް ނަމެއް ވީމަ އިނގޭތޯ. އެއްގޮތަކަށްވެސް މި ޕާސަނަލީ އަށް ނުނަންގަވާތި. އަޅުގަނޑު ދަންނަވާލަން ބޭނުންވަނީ ކުރީގެ އޮޑިޓަރ ޖެނެރަލާއި މަނިކުފާނާ ދޭތެރޭގައި ޕްރޮފިޝެނަލް ގުޅުމެއްތޯއޭ އޮތީ. އޭގެއިތުރު ޕާސަނަލް ގުޅުމެއް އެބަ އޮތްތޯއޭ. ފުރަތަމަ ސުވާލު. ދެން ދެވަނަ ސުވާލަކީ ފެމިލީ ބެކްގްރައުންޑަށް ބަލާކަމުގައި ވަންޏާ މި ސަރުކާރާއި މަނިކުފާނުގެ ފެމިލީއާ ވަރަށް ގާތޭ. އެހެންވީމާ، މަނިކުފާނު މި ކަމާ ކިހާވަރަކަށް މި ކަމުގައި ޕްރިޖުޑިސްވާނެތޯ އޭ. 

ޢަލީ ރަޝީދު ވާހަކަދެއްކެވުން:
އާދެ، ކުރީގެ އޮޑިޓަރ ޖެނެރަލާއި އަޅުގަނޑާ، އަޅުގަނޑު ދެންނެވޭނީ ހަމަ މުޅިން ވެސް ޕްރޮފެޝަނަލް ގުޅުމޭ ވާނީ. ދެން މި ގޮތުން އަޅުގަނޑު ވާނެ އޮޑިޓަރ ޖެނެރަލްގެ އޮފީހުން ނެއްރުއްވާފައި ވާ ރިޕޯޓާ ގުޅިގެން ވެސް އެ ބޭފުޅާއާ ބައްދަލުކޮށް އެކި އެކި ރިޕޯޓްތަކުގެ މަޢުލޫމާތު ހޯދުމާއި. އެ ރިޕޯޓުތައް ކޮމިޝަނަށް ގެނައުމާއި އެ ކަމާ ގުޅޭ ލިޔުންތައް ހޯދުމާ، މި ގޮތުން އަޅުގަނޑު ޕްރޮފެޝަނަލް ގޮތުން އެ ރިލޭޝަން ބޭއްވީ. މީގެއިތުރުން އަޅުގަނޑު ދަންނަވާނީ ޕާޝަނަލް އަނެއްހެން އެ ޕްރޮފެޝަނަލް ގޮތުން އޮންނަންޖެހޭ ޕާޝަނަލް ގުޅުމޭ އޮންނާނީ. ދެން ވަކިން އޭގެ އިތުރަކަށް އަޅުގަނޑުގެ ނޯންނާނެ އަނެންހެން ވަކި ގުޅުމެއް. ދެން އަޅުގަނޑު ދަންނަވާނީ އޮޑިޓަރ ޖެނެރަލްގެ އޮފީހުގައި އަޅުގަނޑު މަސައްކަތްކުރުމުގައި ޙަޤީޤަތުގައި ވަކިން އޭގައި އަޅުގަނޑު ޢާއިލާގެ ގުޅުމެއް ނޫނީ  އެ ގޮތަށް ބަލާފަ އެއް ނޫން އަޅުގަނޑު މަސައްކަތް ކުރިއަށް ގެންދަން އަޅުގަނޑު ގަސްތުކުރަނީ. އެ ގޮތަކަށް ނޫން އަޅުގަނޑު އެންޓި ކޮރަޕްޝަން ކޮމިޝަންގައި މަސައްކަތް ކުރީ ވެސް. ތި ބޭފުޅުންނަނަށް އެނގިލައްވާނެ ކަންނޭނގެ ހުށަހެޅޭ މައްސަލަތަކާ ގުޅިގެން އެ ކުރެވޭ މަސައްކަތްތަކާ. އެހެންވީމާ، އޭގައި އަޅުގަނޑުގެ އަމިއްލަ މަޞްލަޙަތެއް ހިމެނޭ އެއްވެސް ކަހަލަ ކަމެއް އަޅުގަނޑު ބައިވެރިވެފަ އެއް ނުވާނެ. އޭގެ ބަދަލުގައި ވާނީ ކޮމިޝަންގެ ނައިބު ރައީސް ބައިވެރިވެފަ. އެހެންވީމާ، ތި ބޭފުޅުން ކޮމިޝަންގައި ތިއްބަވާ މެންބަރުންނާ ވާހަކަދެއްކެވި ކަމުގައި ވިޔަސް ނައިބު ރައީސާ ވާހަކަދެއްކި ކަމުގައި ވިޔަސް އަޅުގަނޑު މަޞްލަޙަތު ހިމެނޭ ކަމެއް ވެއްޖިއްޔާ އަޅުގަނޑު ބައިވެރިވެފަ އެއް ނުވާނެ. އެހެންވީމާ، އޮޑިޓަރ ޖެނެރަލްގެ އޮފީހުގައި ވެސް އަޅުގަނޑު ގަސްތުކުރަނީ މި ދެބައި ހަމަ ވަކިން އަޅުގަނޑު މުސްތަޤިއްލުކަމާ އެކު މަސައްކަތް ކުރެވޭނެ ކަމަށް. 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ، އަޅުގަނޑުގެ ފުރަތަމަ ސުވާލަކީ މިނިވަން މުސްތަޤިއްލުވުމާއި މިނިވަން މުސްތަޤިއްލުކަން ރައްޔިތުންނަށް ޤަބޫލުކުރެވުމާ މިއީ ދެ ކަމެއް. އެހެންވީމާ، އެ ކަންތައް ޤާއިމުކުރެއްވުމަށްޓަކައި ކުރައްވާނީ ކޮންކަމެއްތޯ. ދެން ކުރިން ވިދާޅުވި ސަރުކާރުން ވެސް ނުފޫޒުތަކެއް އަޔޭ. އެ ފޯނުކޯލުކޮށްފައި ތްރެޓުން ފޯނުކޯލް އަންނަ ކަމަށް. އެހެންވީމާ، އެކަހަލަ ކަމެއް މި މަޤާމުގައި ހުރެގެން ދިމާވެއްޖިއްޔާ މަޖިލީހުގެ ކަމާ ބެހޭ ކޮމިޓީގައި ވިދާޅުވާނަންތޯ. ނުވަތަ ނޫންތޯ. 

ޢަލީ ރަޝީދު ޢުމަރު ވާހަކަދެއްކެވުން:

އާދެ، އަޅުގަނޑަށް ހީވަނީ މުސްތަޤިއްލުކަން އެ އިތުބާރު ރައްޔިތުންނަށް އެ އިތުބާރު ޙަޤީޤަތުގައި ދެވޭނީ އަދި މަޖިލީހަށް ވެސް ދެވޭނީ ޙަޤީޤަތުގައި މަސައްކަތްކުރުމުން މަސައްކަތުގެ ނަތީޖާގެ މައްޗަށް ބިނާކޮށްފަ ހެން އަޅުގަނޑަށް ހީވަނީ. އެ ގޮތުން އެހެންވީމާ، އަޅުގަނޑު މި ލަފާކުރަނީ ޙަޤީޤަތުގައި އެ ތަންތަން އޮޑިޓުކުރުމަށްފަހު އެ އޮޑިޓް ރިޕޯޓު އެއްޗެހި ބެއްލެވީމަ ތި ބޭފުޅުންނަށް އެނގިލައްވާނެ ޙަޤީޤަތުގައި ކިހާ މުސްތަޤިއްލުކަމާ އެއްކޮށްތޯ މި އޮޑިޓުކުރުމުގެ މަސައްކަތްކުރިއަށް ގެންދެވެނީ. އެހެންވީމާ، އެ ފުރިހަމަ ޔަޤީންކަން އަޅުގަނޑުދެކެނީ ޙަޤީޤަތުގައި އެ މަސައްކަތުން ދެވޭނެ ކަމަށް. އެހެންވީމާ، މަސައްކަތުން އެ ކަންތައް ނުފެންނަންޏާ ތި ބޭފުޅުންނަށް ވަރަށް ސާފުކޮށް އެނގިލައްވާނެ. އެހެންވީމާ، އޭގައި އަޅަންޖެހޭ ފިޔަވަޅުތައް އެއީ ތި ބޭފުޅުން ނިންމަވާ ކަންތައް. 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙަންމަދު ވާހަކަދެއްކެވުން:
ދެން އަޅުގަނޑު ދަންނަވާލީ ސަރުކާރުން ނުފޫޒެއް އައިސް، މިދެންނެވީ މިހާރު އަޅުގަނޑުމެންނަށް މި އެނގެނީ. އެކަހަލަ ކަމެއް އޮޑިޓަރ ޖެނެރަލްގެ މަޤާމުގައި ހުންނަ އިރު އައިއްސި ކަމުގައި ވަންޏާ. އިސްވެ އެ ކަމުގައި ރައްޔިތުންގެ މަޖިލީހުގެ ކަމާ ބެހޭ ކޮމިޓީ އަށް އަންގަވާނަންތޯ. ނޫނީ ވިއްޔާ އެކަން ސިއްރުކަމެއްގެ ގޮތުގައިތޯ އޮންނާނީ. 

ޢަލީ ރަޝީދު ޢުމަރު ވާހަކަދެއްކެވުން:
އަޅުގަނޑު މިދެންނެވީ، ދެން އެ ގޮތަށް ފޯނުން ގުޅުއްވާ ގުޅުއްވުމަކީ ދެން އަޅުގަނޑަކަށް ސާބިތުކުރެވޭނެ ކަންތައްތަކެއް ނޫން. އެހެންވީމާ، އަޅުގަނޑު އެކަހަލަ ސީދާ ފޯނެއް އަޔަސް އެފަދަ އިންޒާރެއް އަތުވެއްޖިއްޔާ އެކަންތައް ރިޕޯޓު ކުރުމަކީ ވެސް އެހާ ރަނގަޅުކަމަކަށް ނުވެދާނެ. އަޅުގަނޑު ބަލާނީ އަޅުގަނޑު އެ ކުރެވޭ އޮޑިޓު ވީހާވެސް ފުރިހަމަކޮށް އޮޑިޓުކުރެވޭތޯ. ދެން ސީދާ ހަމަ ކަނޑައެޅިގެން މިވެނި ބޭފުޅެއް މިވެނި ގޮތަކަށް ސީދާ ޑޮކިއުމަންޓު ލިބިގެން ހެކި ލިބިގެން އެކަހަލަ ކަމެއް އަތުވެއްޖިއްޔާ އަޅުގަނޑަށް އެކަންތައް އެއީ ރިޕޯޓުކުރެވޭނެ ކަންތައް. އެހެންނޫނިއްޔާ އަޅުގަނޑަށް ސާބިތުކުރެވޭ ކަމެއް ނޫން ވެއްޖިއްޔާ އަޅުގަނޑުގެ ޒިންމާ އެއް ޙަޤީޤަތުގައި އެ ކަންތައް އެ ބޭފުޅެއްގެ ވެސް އަބުރަށް ބައްލަވައިގެން އެ ބޭފުޅުން އެކަހަލަ ކަމެއް ނުކުރައްވާނެ ކަމަށް ވެސް ބައްލަވައިގެން އެ ކަންތައް ބެލުން. އެހެންވީމާ، ސީދާ ޤާނޫނީ ހަމަތަކުގެ ތެރެއިން އެކަން ރިޕޯޓުކުރަންޖެހޭ ކަމެއް ވެއްޖިއްޔާ އަޅުގަނޑު ރިޕޯޓުކުރާނަން. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އަޅުގަނޑުމެންނަށް ވަރަށް ހިތާމަވެރި ގޮތަކަށް ކުރީގެ އޮޑިޓަރ ޖެނެރަލް މަޤާމުން ވަކިވެގެން ދިޔައީ. އެހެން މިދެންނެވީ މި މުއައްސަސާގެ ވަރަށް ޅަފަތުގައި އެކަން ދިމާވެގެން ދިޔައިމަ އަޅުގަނޑުމެން ވަރަށް ކަންބޮޑުވޭ. ދެން މައިގަނޑު ގޮތެއްގައި މިހެން ދިމާވާންޖެހުނު ސަބަބު ކަމަށް އަޅުގަނޑުމެންގެ ވެސް ދިރާސާތަކުން މި ފެންނަނީ، އަދި ގިނަ ބަޔަކު އެ މަނިކުފާނަށް އިޝާރާތްކުރައްވާފައި މި ވިދާޅުވަނީ އެ މަނިކުފާނަކީ ޓީމް ޕްލެޔަރެއް ނޫން ވީމަ ދިމާވި މައްސަލަތަކެކޭ. އެހެންވީމާ، މަނިކުފާނު އޮޑިޓަރ ޖެނެރަލަކަށް ވަޑައިގަތީމަ މި މަޖިލީހުން ރުހުން ދެއްވައިފިއްޔާ އެކަން ކިހާ ވަރަކަށް ޓީމް ކިހާވަރަކަށް މަސައްކަތް ކުރައްވާނަންތޯ. 

ޢަލީ ރަޝީދު ޢުމަރު ވާހަކަދެއްކެވުން:
އާދެ، ތި ވިދާޅުވި ގޮތަށް ދެން ޙަޤީޤަތުގައި ގިނަ މިނިވަން މުއައްސަސާތައް ޙަޤީޤަތުގައި ވަރަށް ބޮޑަށް ވިސްނުންހުރޭ އަޅުގަނޑަށް ފާހަގަކުރެވުނު ގޮތުގައި އެ ބޭފުޅުންނަކީ ހުރިހާ ގޮތަކުން ވެސް މިނިވަން ބަޔެކޭ. ދެން މާލިއްޔަތު ގަވާއިދުން ވެސް މިނިވަންވާ ބައެކޭ. މިހެން މިދެންނެވީ ހުރިހާ ކޮމިޝަންތަކުގެ މެދުގައި ވެސް މި ކަމާ ބެހޭ ގޮތުން މަޝްވަރާކުރެވި އެ ބޭފުޅުން ނިންމަވާފައި އެބަ ހުރޭ އެ ބޭފުޅުން ކަނޑައަޅައި، މާލިއްޔަތު ގަވާއިދާ އެއްގޮތަށޭ އެ ބޭފުޅުން މަސައްކަތްކުރައްވާނީ.  މިކަހަލަ ވިސްނުންފުޅެއް މި ހުންނަނީ. އެކިއެކި މުއައްސަސާތަކުގަ. ދެން އެ ބޭފުޅުން އެ ގޮތަށް ޔައުމިއްޔާ ކުރެއްވީމަ، އަޅުގަނޑު އެ ޔައުމިއްޔާގައި ސޮއިކުރަން ވެސް އަޅުގަނޑު އިންކާރުކުރިން. ޙަޤީޤަތުގައި އެއީ އަޅުގަނޑު ދެކޭގޮތުގައި އެ މިނިވަން މުއައްސަސާއަކަށް ވިޔަސް ޙަޤީޤަތުގައި. އެ ދައުލަތުގެ މާލިއްޔަތުގެ ގަވާއިދުން އިސްތިސްނާ އެއް ނުވޭ. އެހެންވީމާ، އަޅުގަނޑު ވިސްނާނީ ހަމަ އެ ހުރިހާ މުއައްސަސާތައް ވެސް މި ޢަމަލުކުރަންޖެހޭނީ މާލިއްޔަތުގެ ގަވާއިދާ އެއް ގޮތަށް. މިނިވަންކަން މި ދެވެނީ ޙަޤީޤަތުގައި އެ ބޭފުޅުންނަށް މިދެވޭ ހަވާލުކުރެވިފައި ވާ މަސްއޫލިއްޔަތު އަދާކުރުމުގެ މިނިވަންކަން. އެ ނޫން ގޮތްގޮތުން އެ ބޭފުޅުން ޢަމަލުކުރަންޖެހޭނީ ޙަޤީޤަތުގައި ދައުލަތުން ކަނޑައަޅާފައިވާ ޤާނޫނާއި ގަވާއިދާ އެއްގޮތަށް. ދެން މީގައި އަޅުގަނޑު ދެކޭ ގޮތް ކުރީގައި ވެސް އަޅުގަނޑު ފާހަގަކުރިން ޙަޤީޤަތުގައި ބައެއް މުއައްސަސާތައް މިހާރު ދިމާވާ މައްސަލަ އެއް މިސާލަކަށް ދަންނަވަންޏާ އެންޓި ކޮރަޕްޝަން މައްސަލަތައް ތަޙުޤީޤުކުރުމަށް ދިމާވާ މައްސަލައެއް އެބަހުރޭ އޮޑިޓަރ ޖެނެރަލްގެ އޮފީހުން ނެރުއްވާ ރިޕޯޓުތައް ސީދާ ތަޙުޤީޤުގެ މަރުޙަލާ އަށް ނުދެވޭ ބައެއް ކަހަލަ ކަންތައްތައް. މި ގޮތަށް މި ދަންނަވަނީ އެ ފުރިހަމަވާންޖެހޭ ޑޮކިއުމެންޓޭޝަނާ މިކަހަލަ ކަންތައް. އެހެންވީމާ، މިކަހަލަ ކަންތައް އަޅުގަނޑު ބަލާނީ ވީހާވެސް އެ ބޭފުޅުންނާ ވެސް މަޝްވަރާކުރެވިގެން ގެންދެވޭ ކަހަލަ ގޮތަކަށް. އެހެންވީމާ، މިސާލަކަށް އަޅުގަނޑު ދަންނަވާނީ ފުރޯޑުގެ އެހެން މިސާލަކަށް ފާހަގަކުރެވެންޏާ ކުރީ ބައިގައި އަޅުގަނޑުވާނެ ކޮމިޝަނަށް އެ ކަމުގެ އިޝާރާތެއް ކުރެވިފަ. އެ ބޭފުޅުންނާ ވެސް މަޝްވަރާކުރެވިގެން، އެ ބޭފުޅުންނަށް އެ މައްސަލަ ދެވޭ ހިސާބުން އެ ތަޙުޤީޤު ވީހާވެސް އަވަހަކަށް ފެށެންޖެހޭނެ. އެހެންވީމާ، އެ ގޮތަށް ވިސްނައިގެން އަޅުގަނޑު ބަލާނީ ހުރިހާ މުއައްސަސާތައް ވެސް މަސައްކަތްކުރަން. ދެން ފައިސާގެ މައްސަލަތައް ޙަޤީޤަތުގައި ބޮޑަށް މަސައްކަތްކުރައްވާނީ އެންޓިކޮރަޕްޝަން ކޮމިޝަނުން. ދެން ޕޮލިހުން ވެސް ކޮރަޕްޝަން މައްސަލަތައް ތަހުޤީޤުކުރިޔަސް ބޮޑަށް އެ ބޭފުޅުން ސީދާ ފައިނޭންޝިއަލް އޮޑިޓު އެހާ ބޮޑަކަށް ނުކުރައްވާނެ. އެހެންވީމާ، މީގައި ބޮޑު ދައުރެއް އަޅުގަނޑު މަސައްކަތްކުރާނީ ޙަޤީޤަތުގައި އެންޓި ކޮރަޕްޝަން ކޮމިޝަނާ އަދި ޕްރޮސިކިއުޓަރ ޖެނެރަލްގެ އޮފީހާ ގުޅިގެން މަސައްކަތްކުރަން.

ރިޔާސަތުން ވާހަކަދެއްކެވުން:

ފްލޯއަޕް ސުވާލެއް ނަޝީދަށް. ދެން ޢަބްދުﷲ ޢަބްދުއްރަޙީމަށް ދެން އެއަށްފަހުގައި އަޅުގަނޑު ކޮށްލަން ބޭނުންވާ ބައެއް ސުވާލު އެބަހުރި. ކްލިއަރކޮށްލަން ބޭނުންވާ ބައެއް ކަންތަކާ ބެހޭ ގޮތުން. އެހެންވީމާ، އަޅުގަނޑުމެން އެ ގޮތަށް ކުރިއަށް ގެންދާނީ. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:
އެނގިވަޑައިގަންނަވާނެ މާލިއްޔަތު ކޮމިޓީ މި ވަގުތު މަނިކުފާނުގެ ދާއިރާ އޭ.ޖީ އަކަށް ވެވަޑައިގަތީމަ އަދާކުރައްވާ ދާއިރާގެ ތެރެއަށް ވަރަށް ބޮޑަށް ގުޅޭނެ. ދެންމެ ވިދާޅުވި ވާހަކަފުޅުތަކުގެ ތެރެއިން މާލިއްޔަތު ކޮމިޓީއާ ކިހާވަރެއްގެ ގުޅުމެއްކަން ބާއްވާނީ ވިދާޅެއް ނުވޭ. 

ޢަލީ ރަޝީދު ޢުމަރު ވާހަކަދެއްކެވުން:
ދެން އޭގަ އަޅުގަނޑު ޚިޔާލުކުރަނީ ވީހާވެސް މަޖިލީހާ ގުޅިގެން މަސައްކަތްކުރަން. ޙަޤީޤަތުގައި އަޅުގަނޑު ކުރިން ވެސް މި ދެންނެވިހެން އޮޑިޓަރ ޖެނެރަލްގެ އޮފީހަކީ ސަރުކާރަށް އެކަންޏެއް ނޫން މީގައި ޚިދުމަތްތައް ދޭންޖެހެނީކީ. އޭގެއިތުރުން މަޖިލީހަށް ވެސް މަޖިލީހުގެ ބޭނުންވާ އޮޑިޓުތަކާއި އަދި ބޭނުންވާ އެހެނިހެން މަސައްކަތްތައް ބޭނުންވާނެ. އެހެންވީމާ، އޭގައި ދެވެން އޮތް އެހީ އެއް ދޭން އަޅުގަނޑު ގަސްތުކުރަން މަޖިލީހަށް ވެސް ދޭން. މި ގޮތުން ތި ބޭފުޅުން މިސާލަކަށް އެ ޚާއްޞަ އޮޑިޓަކަށް އެދިއްޖިއްޔާ އެ ކަންތައް އަޅުގަނޑު ބަލާނީ ވީހާވެސް ކުރު މުއްދަތެއްގެ ތެރޭގައި އެކަންތައް އެޑިޓުކޮށްފައި އެކަމުގެ ރިޕޯޓު ތި ބޭފުޅުންނަށް ވެސް އެރުވުމަށް. އެހެންވީމާ، ހަމަ ވަރަށް ގާތްކޮށް މަސައްކަތްކުރަން އަޅުގަނޑު ޚިޔާލުކޮށްފައި އޮތީ. އެއީ މިހާރު ދައުލަތުގެ ތަންތަން އޮޑިޓުކުރަމުން ދާއިރު ޙަޤީޤަތުގައި ދިމާވޭ ބައެއް ފަހަރު އޮޑިޓުކުރުމުގައި ވެސް ދިމާވާ މައްސަލަތައް ހުންނާނެ. މި ކަމާ ގުޅިގެން ސަރުކާރާ އެއްކޮށް ވެސް މަޝްވަރާކުރެވޭނެ. އަދި އެއާއެއްކޮށް މަޖިލީހާ ވެސް މަޝްވަރާކުރެވިފައި، އެފަދަ ގުޅުމެއް އޮތިއްޔާ އެ ކުރެވޭ މަސައްކަތް ޙަޤީޤަތުގައި ވަރަށް ބޮޑަށް ލުއިފަސޭހަވެގެން ދާނެ ކަމަށް އަޅުގަނޑު ދެކެނީ. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

އަޅުގަނޑު ހަމަ ޢަލީ ރަޝީދާ ސުވާލުކޮށްލަން ބޭނުންވަނީ ޢަލީ ރަޝީދަށް ތްރެޓުނިން ފޯނުކޯލުތަކެއް އައިސް ކަންތައްތަކެއް ދިމާވި އިރުގައި އެއީ ސީރިއަސް މައްސަލައެއްގެ ގޮތުގައި ނޫނީ. ސީރިއަސް މައްސަލައެއްގެ ގޮތުގައި ސާބިތުނުވާނެކަމަށް ޤަބޫލުކޮށްގެން ސާބިތުކޮށްގެން، އެވަރުގެ ސީރިއަސް ކަމެއް ކީއްވެތޯއޭ އެންމެ ކުޑަމިނުން ސަމާލުކަމަށް ނުގެނައީ. ބެލެނިވެރި މުއައްސަސާތައް އެބަހުރި ދިވެހިރާއްޖޭގައި. އެހެންވީމާ، އެ މުއައްސަސާތަކުގެ ސަމާލުކަމަށް އެވަރުގެ މައްސަލަތަކެއް ނުގެނެސް އެ ކަންތައްތައް ހިންދަވާލެއްވި ގޮތެއް ނޫނީ އަމިއްލަ އަށް އެ ކަމާ ޑީލްކުރި ގޮތެއް ކުރިން ވިދާޅުވެދެއްވައިފި. ދެން އެއީ އަޅުގަނޑުގެ އެއް ސުވާލު. ދެން އަނެއް ސުވާލަކީ އެންޓި ކޮރަޕްޝަން ކޮމިޝަންގައި ހުންނެވި ދުވަސްވަރުގައި އަޅުގަނޑަށް ބޮޑަށް ލަފާކުރެވެނީ މިއީ 2009 ވަނަ އަހަރުގެ ކުރީ ކޮޅުގައި ދިމާވި ހަދިސާއެއް ހެން. އެންޓި ކޮރަޕްޝަން ކޮމިޝަން ފަޅާލައިގެން ކުރީގެ އޮޑިޓަރ ޖެނެރަލާ ބެހޭ ގޮތުން ޢަލީ ރަޝީދު ޢުމަރު، އޮޑިޓަރ ޖެނެރަލްގެ އޮފީހަށް ވަޑައިގެން ހޯއްދަވާފައިވާ މަޢުލޫމާތެއް ނުވަތަ އެ މަޢުލޫމާތާ ގުޅުންހުރި ރިސިޓެއް އެންޓި ކޮރަޕްޝަން ކޮމިޝަންގައި ވަނިކޮށް، އެ އެންޓި ކޮރަޕްޝަން ކޮމިޝަން ފަޅާލައިގެން ގެންދެވި ކަމަށް ރިޕޯޓުތަކެއް ޚަބަރުތަކެއްގެ ގޮތުގައި ފެތުރިފަ ވޭ. އެ މައްސަލަ ހިނގާ ދިޔަ ގޮތް ނޫނިއްޔާ އެ މައްސަލައާ ކޮމިޝަންގައި އޭރުގައި ތިއްބެވި މެންބަރުންނާ އެއްވެސް ހިސާބަކުން ގުޅުމެއް ވޭތޯއޭ. ނޫނިއްޔާ އެ ކަމާ ގުޅިގެން ކުރެވިފައިވާ ތަޙުޤީގެއް، އެ ތަޙުޤީޤުގެ ތެރޭގައި ކޮމިޝަންގެ މުވައްޒަފަކަށް ނޫނިއްޔާ އެހެނިހެންވެސް އެއްވެސް ފަރާތަކަށް، ނޫނިއްޔާ ޕޮލިހަށް ހުށަހަޅައިގެން ކުރެވިފައި ހުރި ތަހުޤީޤު ކުރިއަށް ގެންދިއުމަށްޓަކައި ކިހާވަރެއްގެ އެއްބާރުލެއްވުމެއް ދެއްވިންތޯ. 

ޢަލީ ރަޝީދު ޢުމަރު ވާހަކަދެއްކެވުން:
އާދެ ފުރަތަމަ ސުވާލަކީ ދެން ފޯންކޯލް. އެއީ އަޅުގަނޑަށް ދެން އެ ގޮތަށް އަޅުގަނޑު ބޮޑަށް ބަލަނީ ޙަޤީޤަތުގައި އެ ހުށަހެޅޭ މައްސަލަތައް ތަޙުޤީޤުކުރަން. ދެން އޭގައި ބައެއް ބޭފުޅުން ހިތްހަމަނުޖެހިގެން ފޯނު ކުރިޔަސް އެ ފޯނުކޯލަކީ އެއީ ސާބިތުކުރެވޭނެ އެއްޗެއް ނޫން. އެ ރިކޯޑުކުރުމާ އަދި އެހެން ބޭފުޅުންގެ ނަންބަރުން ގުޅުމާ މިކަހަލަ ކަންތައްތައް ހުންނާނެ. އެހެންވީމާ، އަޅުގަނޑު އެއަކަށް ސަމާލުކަން އެހާވަރަކަށް ޙަޤީޤަތުގައި ނުދެން. އަޅުގަނޑު ބަލަނީ އެ ހުށަހެޅޭ މައްސަލަތައް އެ ޤާނޫނާއި ގަވާއިދާ އެއްގޮތަށް އެ ތަޙުޤީޤުކޮށްފައި އެ ޕްރޮސިކިއުޓަރ ޖެނެރަލްގެ އޮފީހަށް ފޮނުވަންޖެހޭ މައްސަލަ އެއް ވެއްޖިއްޔާ ފޮނުވަން. އެހެންވީމާ، އެހާ ހިސާބުން އެ މައްސަލަ އަޅުގަނޑު ބަލަނީ ހައްލު ވީ ކަމަށް. ދެން ދެވަނަ ކަމަކީ 2009 ވަނަ އަހަރު އެ ހާދިސާ ހިނގީ އަޅުގަނޑު ހަނދާން ވާ ގޮތުން މެއި، ޖޫން ހިސާބުގައި. ދެން މި މައްސަލަ ޙަޤީޤަތުގައި ވާނެ ފުލުހުންނަށް ކޮމިޝަނުން ފޮނުވާފަ. ދެން މިކަން ހިނގާފައި ވާ ގޮތަކީ އަސްލު ވަރަށް ހިތާމަވެރިކަމެއް. ހަޤީޤަތުގައި މިއީ ދުވަހަކު ވެސް ދިމާވެފައި އޮތް ކަމެއް ނޫން. އަޅުގަނޑު ދެކޭގޮތުގައި މިކަން ދިމާވެފައި މި އޮންނަނީ ހަމަ ޕޮލިހުން ވެސް މިކަން ތަޙުޤީޤުން ވެސް ފާހަގަކުރެވުނު. މި ތަނަން ވައިން މީހާ ވެސް ހައްޔަރުކުރެވުނު. ދެން މީގެ ފަހަތުގައި ކޮމިޝަންގެ ސީނިއަރ ބޭފުޅުން، ބޭފުޅެއް ނުވަތަ ބޭފުޅުން އުޅުއްވާ ކަމަށް ޕޮލިހުން ވެސް ތަހުޤީޤުން ފާހަގަކުރެވުނީ، މިހެން މިދެންނެވީ ކެމެރާގެ ސަރވިލެންސާ އެހެނިހެން ގޮތްގޮތުން އެނގުނީ ވަން ފަރާތުން އެ ކުޑަ ވަގުތުކޮޅުގައި ވެސް އެ މަސައްކަތްކުރެއްވި ގޮތާއި އެ ބޭފުޅުން އެ ޓާރގެޓުކުރެއްވި ދިމަދިމާލުން އެނގޭ އެ ވަކި ލިޔުންތަކެއް ހާސިލުކުރުމަށްކަން މަސައްކަތްކުރީ. އެހެންނަމަވެސް ކޮމިޝަނުގައި ލިޔެކިޔުންތައް ހުންނާނީ ވަރަށް ރައްކާކުރުމުގައި ވަރަށް ހަރުދަނާ ފިޔަވަޅުތަކެއް އެޅިފައި. އެހެންވީމާ، އެ މަގުސަދު ހާސިލެއް ނުވި. އެހެންނަމަވެސް އެ މަގުސަދުގެ ފަހަތުގައި ބަޔަކު އެ ތަނުގެ ސީނިއަރ ބޭފުޅުން އުޅުއްވާ ކަމަށް ފާހަގަކުރެވުނީ. ދެން އަޅުގަނޑު ވަރަށް ބޮޑަށް ޗެކުކުރިން، ހަމަ އެކަން އެނގުމާ އެއްކޮށް އެ ހުރިހާ މުވައްޒަފުން ކޮންމެ މުވައްޒިފެއްގެ ހަވާލުގައި ހުރި ލިޔެކިޔުންތަކާއި އަދި އޭގެއިތުރުން އެކި ގޮތްގޮތުން ރައްކާކުރެވިފައި ވާ ލިޔުންތައް އެއްވެސް ލިޔުމެއް މަދުވެފައި އޮތްތޯ ޗެކުކުރިން. އަދި ކޮންމެ މުވައްޒިފެއް ހަވާލުގައި އެއްވެސް އެއްޗެއް މަދުނުވާ ކަމަށް ވިޔަސް އެ މަދުވަންޏާ އެ މަދުވަނީ ކޯއްޗެއް ކަމާ އެ ގޮތަށް ބަލާއިރު އެއްވެސް މުވައްޒިފެއްގެ ހަވާލުގައި އެއްޗެއް މަދުނުވާ ކަމަށް ވަނީ. ދެން އޭގެއިތުރުން ރައްކާކުރެވިފައި ހުރި އެހެން ތަންތަން ވެސް ބަލާފައި އެއްވެސް ލިޔުމެއް މަދެއް ނުވޭ. ދެން އެހެންނަމަވެސް އޭގައި ހިތާމަވެރި ކަމަކީ މިއީ ދުވަހަކު ވެސް ވެފައި އޮތް ކަމެއް ނޫން. އެހެންނަމަވެސް ސިޔާސީ ގޮތުން ވަރަށް ބައެއް ބޭފުޅުންގެ މައްސަލަތައް ބެލެވެމުންދާއިރު އެ ބޭފުޅުންނަށް ބޮޑަށް ޓާގެޓުކުރެވިފައި ކުރެވުނު ކަމަކަށް މި ބެލެވެނީ. ދެން މީގައި ފުރިހަމަ އެއްބާރުލުން ކޮމިޝަނުން އަދި އަޅުގަނޑު އަދި އެހެން މެންބަރުންނާ އަދި މުވައްޒަފުން ވެސް ދީފައި ވާނެ. 

ރިޔާސަތުން ވާހަކަދެއްކެވުން:

ފަހު ފުރުޞަތު ޙަމްޒާ އަށް އަރުވާނަން.

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، ރާއްޖޭގައި އޮޑިޓު އޮފީސް ހުރޭ. އެހެންނަމަވެސް މުޅި ސަރުކާރުގެ ހިސާބުތައް ވެސް ހެދި އޮޑިޓުކުރެވެމުން ކުރިއަކަށް ނުދޭ. ދެން ފަހުން މި ކަންތަކާ. ދެން އަޅުގަނޑު މި ސުވާލުކޮށްލާއިރު އަޅުގަނޑު ވިސްނާއިރު ޢަލީ ރަޝީދަށް ކޮންމެވެސް ވަރަކަށް އެނގިވަޑައިގަންނަވާނެ ކަމަށް ބަޖެޓު، އޮޑިޓަރ ޖެނެރަލް އޮފީހުގެ. އަޅުގަނޑުގެ ފުރަތަމަ ސުވާލަކީ ޢަލީ ރަޝީދަށް ފެނިވަޑައިގަންނަވާ ގޮތުގައި ރާއްޖޭގައި ސަރުކާރުގެ އެއް ބިލިއަން ޑޮލަރު ބަޖެޓުގެ ގޮތުގަ މި އޮންނަނީ 12 މިލިއަން ރުފިޔާ. އޮޑިޓުކުރުމަށްޓަކައި އޮޑިޓު އޮފީހަށް ދީފައިވާ ބަޖެޓުގެ އަލީގައި އެކަށޭނެ އޮޑިޓެއް ކުރެވިދާނެ ކަމަށް ފެނިވަޑައިގަންނަވާތޯއޭ؟ ދެން ދެ ވަނަ ސުވާލަކީ ޢަލީ ރަޝީދަށް ދެކެވަޑައިގަންނަވާ ގޮތަށް ޢަލީ ރަޝީދަށް މި މަޤާމު ލިބިވަޑައިގެންފި ނަމަ މިހާރު އެ އޮފީސް ނޫނީ އޮޑިޓަރ ޖެނެރަލްގެ މަޤާމާ އެ އޮފީސް އޮތް ހައިސިއްޔަތުން އެދިވަޑައިގަންނަވާ ވަރަށް ބަޖެޓު ލިބިއްޖެ ކަމަށް ވާ ނަމަ އެ މަޤާމުގެ ދައުރު ނިމޭއިރުގައި ކިހާހިސާބަކަށް ގެންދެވިދާނެ ކަމަށް ނުވަތަ ވިސްނުންފުޅު އެ އޮފީހާ ދޭތެރޭގައި ކިހާވަރަކަށް ތަރައްޤީކުރެވިދާނެ ކަމަށް ވިސްނުންފުޅު އެބަހުރިތޯއޭ. މި ކަމާ ބެހޭ ގޮތުން އެއްޗެއް ވިދާޅުވެދެއްވަން އެބަ އޮތްތޯއޭ؟ 

ޢަލީ ރަޝީދު ޢުމަރު ވާހަކަދެއްކެވުން:

އާދެ، ދައުލަތުގެ ބަޖެޓު މި ވަގުތު 12 ބިލިއަން އޮތް ކަމުގައި ވިޔަސް ޙަޤީޤަތުގައި މި ޚަރަދުކުރެވެމުން މި ގެންދަނީ ރަނގަޅަކަށް ނޫން ޙަޤީޤަތުގައި. ކުރިން ވެސް ދެންނެވިހެން އެ މާލިއްޔަތު ގަވާއިދު މި އޮތް ގޮތުން ވެއްޖިއްޔާ އެއްވެސް މާނައެއް ނެތް މިހާރު ކުރެވޭ އޮޑިޓުގަ އެއް. އެއީ މިދެންނެވި ގޮތަށް އެއްވެސް ހަރުދަނާ ގޮތަކަށް މި ގަވާއިދެއް ނެތިއްޔާ އެއާ އެއްގޮތަށް އެ ޚަރަދުކުރެވިފައި ވަނީ ނަމަ އެއީ ގަވާއިދާ އެއްގޮތަށް ކަމުގައި ވިޔަސް އެއީ އެއްވެސް މާނައެއް އޮތް އެއްޗެއް ގޮތުގައެއް އަޅުގަނޑު ނުދެކެން. އެހެންވީމާ، ފުރަތަމަ ކަމަކީ މި 12 ބިލިއަން ޚަރަދު ކުރެވެމުން ދާ ގަވާއިދު އެބަޖެހޭ ވަރަށް ބޮޑަށް އިޞްލާޙުތަކެއް ގެންނަން. އެ އިޞްލާޙުތައް ގެނެވުނީމާ އަޅުގަނޑު ދެކެނީ އެ ގޮތުން އެއާ ޚިލާފު ވާ ފަރާތައް ފިޔަވަޅު ވެސް އެޅޭނެ. އެހެންވީމާ، އެހާ ހިސާބުން ޙަޤީޤަތުގައި އެ ޒިންމާކުރެވެނީ. ދެން އަޅުގަނޑަށް ދެންނެވޭނީ މިހާރު އޮޑިޓަރ ޖެނެރަލް އޮފީހުގައި ޙަޤީޤަތުގައި ކޮންމެ ބަޖެޓެއް އޭގެ މައިގަނޑު ގޮތެއްގައި އަސްލު މުހިއްމީ އެ ތަނުގެ މުވައްޒަފުން. މުވައްޒަފުންގެ މަސައްކަތްކުރައްވާ މުވައްޒަފުންނަކީ ކޮބައިކަމާ އެ އަދަދާ އެބޭފުޅުންގެ ޤާބިލުކަން އަޅުގަނޑު ވަރަށް ބޮޑަށް އެނގޭ. އެހެންވީމާ، އަޅުގަނޑަށް ދެންނެވޭނީ އެ މުވައްޒަފުންނާ އެއްކޮށް އަޅުގަނޑަށް މަސައްކަތްކުރެވޭނޭ. އަދި ކަނޑައެޅިފައިވާ މަސްއޫލިއްޔަތު ވެސް އަދާކުރެވޭނެ. ދެން މީގައި އެންމެ ބޮޑު ގޮންޖެހުމަކަށް ވާނީ އަޅުގަނޑު މިދެންނެވި ގޮތަށް ޕަރފޮމަންސް އޮޑިޓުކުރުން. މި ކަމަކީ ޙަޤީޤަތުގައި އަލަށް ތަޢާރުފުކުރެވޭ ކަމެއް. އަދި ކޮންމެ ދަޢުލަތުގެ ކޮންމެ ތަނަކަށް އަޅުގަނޑުމެން އެބަ ކަނޑައަޅަންޖެހޭ އެ ލަނޑުދަނޑި އަކީ ކޮބައިކަމާ އަދި ހާސިލުކުރެވޭ މިންވަރު އެ ކަނޑައަޅާނެ ދެނެގަންނާނެ ގޮތެއް. އެހެންވީމާ، މި ކަމަކީ ވަރަށް ބޮޑަށް އަޅުގަނޑުމެންޖެހޭ މި ކަމަށް އަޅުގަނޑަށް ލަފާކުރެވޭ ގޮތުގައި އަޅުގަނޑު މިދެންނެވި ގޮތަށް ގާތްގަނޑަކަށް 18 މަސްވަރު ނަގާނެ. މީގައި އަޅުގަނޑުމެން ހަމައެކަނި ބަލަންޖެހޭނީ ހަމައެކަނި ވަކިވަކިން އެ މުއައްސަސާތަކަކަށް ނޫން. ވަކިވަކިން ދައުލަތުގެ ތަންތަނަކަށް ނޫން. އަޅުގަނޑުމެން އަޅާބަލަން އެބަޖެހޭ އެ ބައިނަލްއަޤުވާމީ ފެންވަރުގައި އެ ޚިދުމަތްތަކާ އެ ލަނޑުދަނޑިތައް ހާސިލުވަނީ ކިހާ މިންވަރަކަށްތޯ. އެއީ ޙަޤީޤަތުގައި އޭގައި މާނަ އެއް ނިކުންނާނެ ހިސާބަކީ. އަދި އެހާ ހިސާބުން އަޅުގަނޑަށް ދެންނެވޭނީ ދައުލަތުން ވެސް ސަރުކާރުން ވެސް އެ ހިސާބުން އެނގިލައްވާނީ އެ ކުރެވޭ ޚަރަދުގެ ޙަޤީޤަތުގެ މާނަ. އަދި އެއީ ތަކުރާރުކޮށް ކުރަންޖެހޭ ޚަރަދުތަކެއްތޯ. އެހެންވީމާ، އެހާ ހިސާބުން އަޅުގަނޑަށް ދެންނެވޭނީ އެ ޒިންމާދާރު ކުރެވެނީ ކަމަށް.

ރިޔާސަތުން ވާހަކަދެއްކެވުން:

އާދެ، ދެން އަޅުގަނޑު ކޮށްލާނަން 4 ސުވާލެއް އިނގޭތޯ. އެއީ އަޅުގަނޑު މި ކުރާ 4 ސުވާލަކީ މި ސުވާލުތައް ނުކޮށް މަޖިލީހުގެ ފްލޯ އަށް އަޅުގަނޑު މި މައްސަލަ ގެންގޮސްފިއްޔާ މި ސުވާލުތައް ނުކުރެއްވީ ކީއްވެތޯ ވެސް ހަމަ އަޅުގަނޑާ ސުވާލުކުރެވިދާނެ. އަޅުގަނޑު ހީކުރިން އަޅުގަނޑު އެރުވި ފުރުޞަތުގައި ކޮމިޓީގެ މެންބަރުން އެ ސުވާލުތައް ކުރައްވާނެ ކަމަށް. އެހެންނަމަވެސް ނުކުރައްވާ. ޢަލީ ރަޝީދުގެ ނަން ހުށަހެޅުމާ އެއްކޮށް އަޅުގަނޑުމެން ހުރިހާ މުއައްސަސާތަކަށް ލިޔުނިން ޢަލީ ރަޝީދުގެ ކުލިޔަރެންސް ހޯދަންވެގެން. ދެން އެންޓި-ކޮރަޕްޝަން ކޮމިޝަނުން ވިދާޅުވީ ޢަލީ ރަޝީދާ ދެކޮޅަށް މައްސަލަ އެއް ހުށަހެޅިފައި ވާ ވާހަކަ. އެ މައްސަލައަކީ އޮޑިޓަރ ޖެނެރަލް އިބްރާހީމް ނައީމް އެ މަޤާމުގައި ހުންނެވިއިރު ހުށަހެޅުނު މައްސަލަ އެއް ލަސްކުރައްވަން މަސައްކަތްކުރެއްވި ކަމަށް ތުހުމަތުކުރައްވާފައި ހުށަހެޅިފައި އޮތް މައްސަލަ އެއް. އެހެންވީމާ، އަޅުގަނޑު ހަމަ ބޭނުންވޭ އެ ސުވާލުކޮށްލަން. އޭރުން ދެން އަޅުގަނޑުމެންގެ ރިކޯޑުގައި ވެސް ޢަލީ ރަޝީދު ދެއްވާ ޖަވާބު އޮންނާނެ. އޭގަ ޢަލީ ރަޝީދު އޮޑިޓަރ ޖެނެރަލް އެންޓި-ކޮރަޕްޝަން ކޮމިޝަނުން ގެންނެވުމުގެ ބަދަލުގައި ޢަލީ ރަޝީދު ޢުމަރު އޮޑިޓަރ ޖެނެރަލް އެންޓި-ކޮރަޕްޝަން ކޮމިޝަނު ބައެއް މުވައްޒިފުންނާ އެއްކޮށް ވަޑައިގެން ބައްދަލުކުރެއްވި ކަމަށް އިބްރާހީމް ނަޢީމާ. ދެން އެކަހަލަ ގޮތަކަށް އަޅުގަނޑުމެންނަށް މަޢުލޫމާތު ލިބިފައި އޮތީ. އެހެންވީމާ، މި ކަމާ ބެހޭ ގޮތުން އެކަން ލަސްކުރައްވަން އެއްވެސް މަސައްކަތެއް ކުރެއްވި ކަމަށް މި ހުށަހެޅިފައި އޮތީ. އެހެންވީމާ، މި ކޭސް އަދި ނުއެއް ނިމޭ. އެހެންނަމަވެސް އަޅުގަނޑު އެކަން ސާފުކޮށްލަން ބޭނުންވާތީ.

ޢަލީ ރަޝީދު ޢުމަރު ވާހަކަދެއްކެވުން:

އާދެ، ޙަޤީޤަތުގައި އެންޓި-ކޮރަޕްޝަން ކޮމިޝަނުގެ މަސައްކަތް ރޭވިފައި އޮންނަ ގޮތުން ވެސް މި ކަމަކީ ރައީސަށް ވިޔަސް އަދި އެހެން މެންބަރަކަށް ވިޔަކަސް ޙަޤީޤަތުގައި އެއްވެސް ވަރަކަށް އެ މައްސަލަތަކެއް ލަސްކުރުން ނޫނިއްޔާ އެ ތަޙުޤީޤަށް ހުރަސްއެޅެން އެއްވެސް ވަރަކަށް ކުރެވޭނެ ކަހަލަ ގޮތަކަށް ނޫން މަސައްކަތް ރޭވިފައި އޮންނާނީ. މީގައި މިހެން މިދަންނަވާލީ އެ މައްސަލަ މިސާލަކަށް އެ ކަމާ ބެހޭ ރިޕޯޓެއް ނޫނިއްޔާ އެ ކަމާ ބެހޭ މަޢުލޫމާތެއް ލިބިގެން އަޅުގަނޑުމެން އެ މަޢުލޫމާތުތައް ސާފުކުރަން. ސާފުކުރުމަށްފަހު މި ކަންތައް މި ހަވާލު މި ކުރެވެނީ މިސާލަކަށް އެ ޙަޤީޤަތުގައި ކަނޑައެޅިފައިވާ އޮޑިޓަރުންނާ. އެ ބޭފުޅުންނަކީ އެ ބޭފުޅުން އެއްވެސް ވަރަކަށް މެންބަރުން ބެހިވަޑައިނުގަންނަވާނެ އެ ބޭފުޅުން ކުރައްވާ މަސައްކަތަކަށް. އެ ބޭފުޅުން ނަންގަވާ ވަގުތެއް ނަންގަވާފައި އެ ބޭފުޅުން ހިތްހަމަޖެހޭ ވަރަށް އެ އޮޑިޓުކުރައްވާފައި އެ ބޭފުޅުން ތައްޔާރުކުރައްވާނެ މިނިވަން އޮޑިޓު ރިޕޯޓެއް. މި ރިޕޯޓު ތައްޔާރުކުރެވުނީމަ އެ ރިޕޯޓުގައި އެއްވެސް ވަރަކަށް މެންބަރެއްގެ ޚިޔާލެއް ނޫނީ އެއްވެސް ކަހަލަ ފިކުރެއް އެ ރިޕޯޓަކަށް ނުވަންނާނެ. އެ ރިޕޯޓު ނިންމެވުމުން އެ ހިސާބުން މެންބަރުންގެ ކޮމިޓީ އަށް އެ ރިޕޯޓު ދާނީ. އެހާ ހިސާބުން މެންބަރުން ކަނޑައަޅުއްވާނެ މިސާލަކަށް މިއީ ކޮރަޕްޝަން އެކުލެވިގެންވޭތޯ ނޫނިއްޔާ ތަޙުޤީޤުކުރަންޖެހޭ މައްސަލަތަކެއްތޯ މީގައި ހިމެނޭތޯ. އެ ހިސާބުން މި މައްސަލައިގައި ވެސް އެ ކޮމިޓީން ނިންމެވީ ކުރިއަށް ގެންދަން. އޭގައި ސުވާލު އުފެދޭ ކަހަލަ ކަންތައްތަކެއް ހުރި ކަމަށް. ދެން މިހާ ހިސާބުން މި ފައިނޭންޝަލް އޮޑިޓް ރިޕޯޓު ދެން ހަވާލުކުރެވޭނީ ކޮމިޝަނުގައި ކަނޑައެޅިފައިވާނެ ގާތްގަނޑަކަށް 10 ވަރަކަށް މައްސަލަ ބައްލަވާ ބޭފުޅުން. 

ރިޔާސަތުން ވާހަކަދެއްކެވުން:

އަޅުގަނޑުގެ ސުވާލަކީ ހަމަ ވަރަށް ކުރު ޖަވާބެއް ބޭނުން ވަނީ. ޢަލީ ރަޝީދު އެކަން ކުރެއްވިންތޯ ނުވަތަ ނޫންތޯ؟

ޢަލީ ރަޝީދު ޢުމަރު ވާހަކަދެއްކެވުން:

ނޫން އަޅުގަނޑު އެފަދަ އެއްވެސް ކަމެއް ކޮށްފައެއް ނުވާނެ. 

ރިޔާސަތުން ވާހަކަދެއްކެވުން:

2 ވަނަ ސުވާލަކީ ޢަލީ ރަޝީދު ޢުމަރުގެ ހަމަ މި މައްސަލައާ ގުޅޭ ގޮތުން ޙަސަން ލުތުފީ އެންޓި-ކޮރަޕްޝަން ކޮމިޝަނުގެ މައްޗަށް ކުރައްވާ ދަޢުވާ އެއް މަދަނީ ކޯޓުގައި އެބަ އޮތް. ދެން މި ދަޢުވާއާ ގުޅިގެން އެންޓި-ކޮރަޕްޝަން ކޮމިޝަނުން ދެއްވާފައި އޮތް ބަޔާނެއް އެބަ އޮތް. އެ ބަޔާނުގައި މި އޮންނަނީ ޙަސަން ލުތުފީގެ އަބުރާ ބެހުމުގެ ގޮތުން އަބުރާ ބެހުނު ކަމަށް އެ ބުނާ ބަޔާނަކީ އެންޓި-ކޮރަޕްޝަން ކޮމިޝަން ޒިންމާވާންޖެހޭ ބަޔާނެއް ނޫނޭ. އެ ބަޔާނަކީ އެންޓި-ކޮރަޕްޝަން  ކޮމިޝަން ޒިންމާވާންޖެހޭ ބަޔާނަކަށް ނުވަނީ އެންޓި-ކޮރަޕްޝަން ކޮމިޝަނުގެ ފަރާތުން ނެރުނު ބަޔާނެއް ކަމަށް ވާ ނަމަ އެ ބަޔާނުގައި 3 ކޮމިޝަނުން ސޮއިކުރައްވާފައި އޮންނާނޭ. 3 ކޮމިޝަނުން ސޮއިކުރައްވާފައި ނެތި ޢަލީ ރަޝީދު ޢުމަރު އަމިއްލަ އަށް ސޮއިކުރައްވާފައި ނެރުއްވާފައި އޮތީމަކާ ތިމަންނަމެން ނުބަލަމޭ އެ ކޮމިޝަނުގެ ފަރާތުން ޒިންމާވާންޖެހޭ ކަމެއް ކަމަކަށް. އެހެންވީމާ، ހަމަ ދެންމެ ޢަލީ ރަޝީދު ޢުމަރު ކުރީގައި ސްޓޭޓްމަންޓެއްގައި ވިދާޅުވެއްޖެ ކޮމިޝަނުގެ އަޣުލަބިއްޔަތުންނޭ އެ ކަންކަން ޢަލީ ރަޝީދު ޢުމަރު ވިދާޅުވެއްޖެ ކޮމިޝަނުގެ އަޣުލަބިއްޔަތުންނޭ ކަންކަން ނިންމަވާ ހަދަނީ. އެހެންވީމާ، އެކަން ނިމިފައި އެ އޮތީ ކޮންގޮތަކަށްތޯ؟ 

ޢަލީ ރަޝީދު ޢުމަރު ވާހަކަދެއްކެވުން:

އާދެ، ތީގައި ދެން އަޅުގަނޑު ދަންނަވާނީ ފާހަގަކޮށްލަންޖެހޭ ބައެއް ކަންތައްތައް އެބަހުރި. ދެން މިގޮތުން މީގައި ޙަޤީޤަތުގައި އެންމެ ބޮޑު މައްސަލައަކީ އިނގޭތޯ ކޮމިޝަނަށް ހުށަހެޅޭ އިނގޭތޯ މި މައްސަލަތައް، އެ މައްސަލަ ހުށަހެޅުނީމަ ޙަޤީޤަތުގައި ވަރަށް ބޮޑަށް އެބަ ޒިންމާވާންޖެހޭ އެ ކޮމިޝަން...

ރިޔާސަތުން ވާހަކަދެއްކެވުން:

ނޫން. މިއީ ކޮމިޝަނަށް ހުށަހެޅުނު މައްސަލަ އެއް ނޫން. މިއީ ޙަސަން ލުތުފީ ރައްޔިތުންގެ މަޖިލީހަށް މި މައްސަލަ ފޮނުއްވުމާ ގުޅިގެން އެންޓި-ކޮރަޕްޝަނުން ނެރުއްވި ބަޔާނެއް. މި ބަޔާނާ...

ޢަލީ ރަޝީދު ޢުމަރު ވާހަކަދެއްކެވުން:

މިހާރު އަޅުގަނޑާ ދެކޮޅަށް ލުތުފީ މަދަނީ ކޯޓުގައި ވެސް އަޅުގަނޑަށް އެނގިފައިވާ މަޢުލޫމާތުން އެނގިފައި ވާ ގޮތުން ވެއްޖިއްޔާ ހުށަހެޅި. ދެން އެ މައްސަލަ ވަނީ ޝަރީޢަތުގެ މަޖިލީހުން ބޭރުކޮށްފައި. ދެން މިހާރު ލުތުފީ އަޅުގަނޑަށް އެނގިފައި ވާ ގޮތުން ކޮމިޝަން މިހާރު ދެކޮޅަށް ދަޢުވާކުރައްވަނީ. ދެން އޭގައި ވެސް އެ ވިދާޅުވަނީ އަޅުގަނޑަށް އެނގިފައި ވާ ގޮތުން ވެއްޖިއްޔާ އެއީ އަޅުގަނޑު އެކަންޏޭ އެކަންކޮށްފައި ވަނީ. ދެން އެހެންނަމަވެސް އޭގައި އަޅުގަނޑަށް ހީވަނީ ތިޔަ ބޭފުޅުންނަށް މީގެ ޙަޤީޤަތް އެނގިލައްވާނެ އެ މެންބަރުންނާ ވެސް ވާހަކަދެއްކެވީމަ އެނގިލައްވާނެ ޙަޤީޤަތުގައި ކޮމިޝަނުގެ ލިޔުންތަކެއް ވަގަށް ނެގުމުން މި ކަމާ ވަރަށް ބޮޑަށް އަޅުގަނޑު އެކަންޏެއް ނޫން ދެން ތިބި މެންބަރުން ވެސް ވަރަށް ބޮޑަށް ހިތްހަމަނުޖެހުނު. މިއީ ހަމަ އަޣުލަބިއްޔަތުން މެންބަރުން އިއްތިފާޤުން އިނގޭތޯ. އިއްތިފާޤު ވި މެންބަރުން. މި މައްސަލައަކީ ޙަޤީޤަތުގައި މި ކޮމިޝަނަށް ވަރަށް ބޮޑަށް ނުރައްކަލެއް ޙަޤީޤަތުގައި މި ތަނުގެ ލިޔުންތަކެއް ވަގަން ނެގީމަ ހަމައެކަނި މި މައްސަލަތަކާ ބެހޭ ގޮތުން އެ ރައްދުވާ ފަރާތަކަށް ނޫން މި ކަމާ ބެހޭ މަޢުލޫމާތުތައް މި ދަނީކީ. އެހެންވީމާ، ވާ ގޮތަކީ ޢާއްމުންނަށް އެކަންޏެއް ނޫން. ހަމަ ރައްދުވާ ފަރާތަށް ވެސް އެބަދޭ މި މައްސަލައާ ބެހޭ ލިޔުން. ލިޔުންތަކާއި އޭގައި ހުރި މަޢުލޫމާތުތަކާ އަޅުގަނޑުމެންނަށް މަޢުލޫމާތު ހޯދަނީ ކޮން ފަރާތްތަކެއްތޯ...

ރިޔާސަތުން ވާހަކަދެއްކެވުން:

ނޫން އަޅުގަނޑު ހަމަ ސްޕެސިފިކް ސުވާލެއް އަޅުގަނޑު ކުރީ އިނގޭތޯ. އަޅުގަނޑުގެ ސުވާލަކީ މިހާރު އެންޓި-ކޮރަޕްޝަން ކޮމިޝަނުން ކޯޓަށް ދެއްވާފައިވާ ބަޔާނުގައި އެބަ ވިދާޅުވޭ ކޮމިޝަނުން ކުރެއްވި ކަމެއް ނަމަ އޮންނާނީ 3 ބޭފުޅުންގެ ސޮއި އޮންނާނޭ. ޢަލީ ރަޝީދު ޢުމަރުގެ ސޮއި އެކަންޏޭ އޮތީ. ދެން އެހެންވީމާ، ދެން ދެންމެ ތި ވިދާޅުވީ ކޮމިޝަނުގެ ހުރިހާ ބޭފުޅުން ވެސް އެކަމާ ނުރުހުން ފާޅުކުރެއްވިއޭ. އެކަމަކު އެ ބަޔާން ނެރެން އެ ބޭފުޅުން ނުގަބޫލުވެގެންތޯ ޢަލީ ރަޝީދު އަމިއްލައަށް ސޮއިކުރައްވާފައި ބަޔާން ނެރުއްވީ. ނޫނީ އަސްލު ކޮބައިތޯއޭ މީގެ ޙަޤީޤަތަކީ. 

ޢަލީ ރަޝީދު ޢުމަރު ވާހަކަދެއްކެވުން:

އެ ބަޔާންތައް އަޅުގަނޑަށް ހީވަނީ ދެން އިދާރީ ގޮތުން ބެއްލެވީމަ ކަންނޭނގެ އިނގޭނީ. އިދާރީ ގޮތުން އެ ފުރިހަމަވެފަތޯ. ދެން އަޅުގަނޑަށް އެނގޭ އެއްޗަކީ މި މައްސަލައާ ގުޅިގެން މިއީ އެންމެ މައިގަނޑު އެންމެ މުހިއްމު މައްސަލައަކަށް އަޅުގަނޑަށް ހީވަނީ ތިޔަ ބޭފުޅުން ތި ވިދާޅުވަނީ މި މައްސަލައާ ގުޅިގެން މިސާލަކަށް ފުލުހުން ފޮނުވުމާ މިއީ ކަންނޭނގެ ޙަޤީޤަތުގައި އެންމެ މައިގަނޑު މައްސަލައަކީ. މިފަދަ މައްސަލައެއް މީގައި އަޅުގަނޑަށް ދެންނެވޭނީ ހަމަ ހުރިހާ މެންބަރުން ވެސް ހަމަ އިއްތިފާޤުވެ ވަޑައިގެންނެވީމާ ވަރަށް ބޮޑު ނުރައްކަލެއް ކަމާ މި މައްސަލަ ހަމަ ލުތުފީ އެ ޢަމަލުކުރެއްވީ އެންމެ ޤާނޫނާ ޚިލާފަށް ކަމަށް. ޙަޤީޤަތުގައި އަޅުގަނޑު ވަރަށް އުފާވީސް ޙަޤީޤަތުގައި އަޅުގަނޑު ކަމެއް ޚިލާފަށް ނޫނީ އެ ޤާނޫނާ ޚިލާފަށް ޢަމަލުކުރަންޏާ ނޫނީ މައްސަލަ ނަޢީމުގެ މައްސަލަ އަޅުގަނޑު ތަޙުޤީޤަށް ހުރަސް އަޅަނީ ނަމަ އަޅުގަނޑު ރައީސްކަމުން ވަކިކުރުން އިނގޭތޯ. އެއީ އަޅުގަނޑު ޙަޤީޤަތުގައި ވަރަށް އުފާވާނެ ކަމެއް. ދެން ޙަޤީޤަތުގައި ލުތުފީ އެ ގޮތަށް މަސައްކަތް ނުކުރެއްވީ އެ ލުތުފީ އަށް ވެސް އެނގިވަޑައިގަންނަވާނެ މި ކަމުގައި ޙަޤީޤަތުގައި ކޮމިޝަނުގައި އަޅުގަނޑު ނޫނިއްޔާ ޤާނޫނާ ޚިލާފަށް ޢަމަލުކޮށްގެން ނޫންކަން. އެހެން މެންބަރުންގެ ވެސް ތާއީދު ލިބިވަޑައިނުގަންނަވާނެކަން އެނގޭތީވެ އަމިއްލަފުޅަށް އެކަން ކުރެއްވީ. ޙަޤީޤަތުގައި އަޅުގަނޑު ކަމެއް ޤާނޫނާ ޚިލާފަށް ކުރައްވަންޏާ އެންޓި-ކޮރަޕްޝަން ކޮމިޝަނުގެ ޤާނޫނުގައި ވަރަށް ސާފުކޮށް ބަޔާންކޮށްފައި އޮވޭ އަޅުގަނޑު މި މަޤާމުން ވަކިކުރެވޭނޭ އިނގޭތޯ. އެހެންވީމާ، މި ކަމަކީ މެންބަރުން އަޅުގަނޑު ދެކޭގޮތުގައި ދެންތިބި ހުރިހާ މެންބަރުން ވެސް ހަމަ އަޅުގަނޑަށް ތާއީދުކުރައްވާ އަޅުގަނޑު މަސައްކަތަށް އަދި އެ މަސައްކަތް ކުރިއަށް ގެންދެވި ގޮތް. އެނގިވަޑައިގަންނަވާނެ ނަޢީމުގެ މައްސަލައިގައި ވެސް ވޭތުވެދިޔަ އަޅުގަނޑު ހުރިއިރު ގާތްގަނޑަކަށް 8 ވަރަކަށް މަސްތެރޭގައި މިކަމުގެ މަސައްކަތް ކުރެވުނު މި މުއްދަތުގެ ތެރޭގައި. މި ކަމާ ގުޅިގެން ކުރެވުނު އޮޑިޓު މަސައްކަތާއި ބަޔާންތަކާއި ކުރެވުނު ރިޕޯޓުތަކާ މީގެ މައްޗަށް ބެއްލެވީމަ ވެސް އެނގިވަޑައިގަންނަވާނެ ކިހާވަރަކަށްތޯ މަސައްކަތް ކޮށްފައި ހުރީ. މި މަސައްކަތް އަޅުގަނޑު ވަކިވުމަށްފަހު މީގެ 6 މަސް ވަރަކަށް 5، 6 މަސް ވަރަކަށް ފަހުން މި މައްސަލަ ޕުރޮސެކިއުޓަރ ޖެނެރަލް އޮފީހަށް ވެސް ދިޔައީ. އެހެންވީމާ، ތި ބޭފުޅުން ބައްލަވާލައްވާ އަޅުގަނޑު ވަކިވުމަށްފަހު ކުރެވުނު މަސައްކަތާއި އަޅުގަނޑު ހުރިއިރު އެތާ ކުރެވުނު މަސައްކަތް. އަޅުގަނޑަށް ހަމަ ޔަޤީން އަޅުގަނޑު ހުރި އިރު މާ ބޮޑަށް މަސައްކަތް ކުރެވިފައި ވާނެ. އެހެންވީމާ، ލުތިފީ އަށް ވެސް ވަރަށް ބޮޑަށް އެނގިވަޑައިގަންނަވާނެ، އެ ޝަކުވާކުރައްވާއިރު ވެސް އެއީ އެއްވެސް ކަހަލަ ޙަޤީޤަތެއް ނެތް ވާހަކަތަކެއްކަން. އަދި މީގެކުރިން ވެސް މަޖިލީހަށް ފޮނުވާފައި އޮތް ސިޓީގައި ވެސް އޮންނާނެ ލުތުފީ ވިދާޅުވެފައި އަޅުގަނޑު އެ ކަމާ މި މައްސަލައާ ގުޅޭ ބައެއް އޮޑިޓު ރިޕޯޓުގެ ބައެއް ލިޔުންތައް ނައްތާލާފައި ވެސް ވާ ކަމަށް. ޝެޑުކޮށްފައި ވެސް ވާ ކަމަށް. މި ކަމަކީ ވެސް ހަމަ ކަނޑައެޅިގެން ހަމަ ދޮގެއްކަން އަޅުގަނޑު ވާނީ ސާބިތު ކޮށްދީފައި މަޖިލީހަށް ވެސް އޭގަ ސީދާ ލިޔުމުން އަޅުގަނޑު ވާނެ މީގެ ޖަވާބު ދީފައި. ނައްތާލާ ކަމަށް ވެސް އެ ކުރާ ތުހުމަތަކީ ހަމަ ކަނޑައެޅިގެން ދޮގުކަން. އެ ލިޔުންތަކަކީ މިހާރު ވެސް ކޮމިޝަނުގައި  ވާނެ ލިޔުންތަކެއް. ދެން އޭގެއިތުރުން އަދި މި މައްސަލައާ ގުޅިގެން އަޅުގަނޑު ވާނެ ބައެއް ކަހަލަ ލިޔުންތައް ދެންހުރި މެންބަރުންނަށް ފޮރުވާފައި. މިއީ ވެސް ކުރެވުނު ތުހުމަތެއް. އެކަމަކު މި ތުހުމަތުގައި ވެސް އަޅުގަނޑު ދަންނަވާނީ ހަވާލާ ދޭ ލިޔުންތަކަކީ ސީދާ ހަމަ މެންބަރުން ހުރިހާ މެންބަރުންނަށް އަޅުގަނޑު އޭގެ ކޮޕީ ދީ، އެ ކަމާ ބެހޭ ގޮތުން ބައްދަލުވުންތައް ބާއްވާ އޭގެ ޔައުމިއްޔާ ވެސް ކުރެވިފައި ވާ ކަންތައް. އެހެންވީމާ، ލުތުފީ ޙަޤީޤަތުގައި މި ކުރެއްވި މަސައްކަތުން އަޅުގަނޑަށް ދެންނެވޭނީ ނުސީދާ ގޮތަކަށް އެ މަޢުލޫމާތެއް އެބަ ދެވޭ ނަޢީމަށް އިނގޭތޯ. އެ ޢާއްމުކުރެވޭ މަޢުލޫމާތަކީ އެ ފަރާތް ރައްދުވާ ފަރާތަށް ވެސް އެނގިލައްވާނެ މަޢުލޫމާތުތަކެއް. އެހެންވީމާ، ވާ ގޮތަކީ ނުސީދާ ގޮތަކަށް...

ރިޔަސަތުން ވާހަކަދެއްކެވުން:

އަޅުގަނޑު އޭގެ ޑީޓޭލަކަށް ދާކަށް ނޫން.

ޢަލީ ރަޝީދު ޢުމަރު ވާހަކަދެއްކެވުން:

އާދެ، މައްސަލަ އެއް ނެތް.

ރިޔާސަތުން ވާހަކަދެއްކެވުން:

އާދެ، ދެން އަނެއް ކަމަކީ މިހާރު ޢަލީ ރަޝީދު ޢުމަރާ ޢާއިލީ ގޮތުން ގާތް ބޭފުޅެއް އެސް.ޓީ.އޯގެ ޗެއަރމަނަކަށް ހުންނެވީ، އޭރުވެސް އަދި މިހާރު ވެސް. ދެން އިންތިޤާލީ މަރުޙަލާގައި އެސް.ޓި.އޯއާ ބެހޭ ގޮތުން ހުށަހެޅުނު މައްސަލައެއްގައި ޢަލީ ރަޝީދު ޢުމަރު ދެންމެ ވިދާޅުވި ގޮތަށް ޢަލީ ރަޝީދު ޢުމަރު ރިޔާސަތުން އެކަހެރިވިކަން އަޅުގަނޑުމެންނަށް އެނގިފައި އެބަ އޮތް. ދެން އެހެންނަމަވެސް، އެ އެކަހެރިވުމަށްފަހު އެ ކޮމިޝަންގެ ފަރާތުން ވެސް ހަމަ ކުރިއަށް ގެންދިއުމަށް ނިންމެވި ނިންމެވުމާ ދޭތެރޭގައި ޢަމަލީ ފިޔަވަޅެއް ޢަލީ ރަޝީދު ޢުމަރު ދިޔައިރު ވެސް ނެތް ކަމަށް. ދެން އަދި އެ ނިންމެވުން ކޮމިޝަނުން ނިންނެވީމާ އެ ކަމާ ޢަލީ ރަޝީދު ބަސްފުޅު ވިދާޅުވި ކަމަށް މި އަޅުގަނޑުމެންނަށް މަޢުލޫމާތު ލިބިފައި އޮތީ. އަޅުގަނޑު ހަމަ ބޭނުން ވަނީ އަޅުގަނޑުމެންނާ ހިސާބަށް އިވިފައި ހުރި ހުރިހާ މަޢުލޫމާތުތަކާ ދޭތެރޭގައި ޢަލީ ރަޝީދަށް ބަހެއް ބުނުމުގެ ފުރުޞަތު ދޭން. އަޅުގަނޑުމެން މި ތަނުގައި ނުދައްކާ ވާހަކައެއް ނުބާއްވަން. އެހެންވީމާ، އަޅުގަނޑު މި ސުވާލު މި ކުރަނީ. އެހެންވީމާ، އެ ކަމާ ދޭތެރޭ ކީކޭތޯ ވިދާޅުވަނީ. 

ޢަލީ ރަޝީދު ޢުމަރު ވާހަކަދެއްކެވުން:

ވަރަށް ބޮޑަށް ޝުކުރިއްޔާ އިނގޭތޯ. ތި ސުވާލު ވެސް ކުރައްވަން ވެސް ޖެހޭނެ. ދެން އެހެންވީމާ، އޭގައި އަޅުގަނޑު ދަންނަވާނީ އެ މައްސަލައާ ގުޅިގެން އަޅުގަނޑު ޙަޤީޤަތުގައި އެ ބައްދަލުވުން ވެސް ވަކިވެވަޑައިގެން ނައިބު ރައީސް އެ ރިޔާސަތު ވެސް ބެއްލެވީ. ދެން އަޅުގަނޑު ޚިޔާލުކުރީ ޙަޤީޤަތުގައި އެ މައްސަލައާ ގުޅޭ ގޮތުން އެއްވެސް ވަރަކަށް ނުބެހެން. އެއީ އަޅުގަނޑު ދެން އޭގެ މަސައްކަތެއް ކުރެވިފައި ނެތިއްޔާ އެ ޙަޤީޤަތުގައި އެކަން ވެފައި އޮތް ގޮތެއް އެ ސާފުކޮށްދެވޭނީ ވެސް ޙަޤީޤަތުގައި ނައިބު ރައީސަށް. އެހެންވީމާ، އަޅުގަނޑު އެ މައްސަލަ ކިހިނެއްތޯ ދަނީ ވެސް އެހާވަރަށް ވެސް  އަޅުގަނޑު ސުވާލެއް ކޮށްފަ އެއް ނޫނިއްޔާ އެންމެ ބަހެއް ނޫނީ އަކުރެއްވެސް އެ މައްސަލައާ ބެހޭ ގޮތުން އަޅުގަނޑު ބުނެފައެއް ނުވާނެ. އޭގައި އެ މައްސަލައާ ގުޅިގެން ފައިލެއް ހެދުނުތޯ އެ މައްސަލަ ހަވާލުވީ ކޮން ބޭފުޅެއްތޯ މިކަހަލަ އެއްވެސް ސުވާލެއް އަޅުގަނޑު ކޮށްފައެއް ނުވާނެ. މިކަން އަޅުގަނޑު އެ ގޮތަށް ނުކުރީ ވެސް އެންމެ ބަހެއް ބުނެޖިއްޔާ އޭގެ އިތުރު ބަސްތަކެއް އިތުރު ކުރެވިގެން ވާހަކަތަކެއް އުފެދިގެންދާނެތީވެ. އެހެންވީމާ، އަޅުގަނޑު އެ ކަހަލަ އެއްވެސް ކަމެއް ކޮށްފައެއް ނުވާނެ.
ރިޔާސަތުން ވާހަކަދެއްކެވުން:

އާދެ، ދެން އަޅުގަނޑު އެންމެފަހު ސުވާލެއް ގޮތުގައި ކުރާނީ އަޅުގަނޑުމެން މި ފަހުން ހުރި  އޮޑިޓަރ ޖެނެރަލް ވަކި ކުރަންޖެހުނީ ތި ވިދާޅުވި މައްސަލައާ ގުޅިގެން. ދެން އޭގެއިތުރަށް ކުރީގެ އޮޑިޓަރ ޖެނެރަލް ނެރުއްވާފައި ހުރި ބައެއް ރިޕޯޓުތަކަކީ ސިޔާސީ މަޤްޞަދުތަކެއް އެކުލެވިގެންވާ ސިޔާސީ ގޮތުން ޓައިމްކުރެވިފައި ހުރި ބައެއް ރިޕޯޓްތަކެއް ކަމަށް ތުހުމަތުކުރެވެމެން ދިޔަ. އެހެންވީމާ، ދެން މި ހަމަ ޢާއްމު ފަރުދެއްގެ ހައސިއްޔަތުން ވިޔަސް އަދި  ޕްރޮފެޝަނަލް އޮޑިޓަރެއްގެ ހައިސިއްޔަތުން ވިޔަސް މި ކުރިމަގުގައި ހަވާލުވެވަޑައިގަންނަވާ ބޭފުޅެއްގެ ހައިސިއްޔަތުން އެ ކަމުގެ އޮޕީނިއަން އަކީ ކޮބައިތޯއޭ.

ޢަލީ ރަޝީދު ޢުމަރު ވާހަކަދެއްކެވުން:

އާދެ، ދައުލަތުގެ ތަންތަން އަޅުގަނޑުމެން ގުނާލާއިރު ޙަޤީޤަތުގައި އެބަ އަރާ ފުދޭވަރަކަށް ގިނަ އަދަދަކަށް އެހެންވީމާ، މި ތަންތަނަކީ ގަވާއިދުން އޮޑިޓުކުރެވެމުން ދަނީ ނަމަ ޙަޤީޤަތުގައި ދެ ދުވަހުން އެއް ދުވަހު ތަނެއް އޮޑިޓުކުރެވި އޭގެ ރިޕޯޓް ނެރެވެންވާނެ. އެހެންވީމާ، ދެ ދުވަހުން އެއްދުވަހު ކޮންމެވެސް އެއް ރިޕޯޓެއް ނިކުމެމުން ނިކުމެމުން ގޮސްފައި އެ އަހަރު ހަމަވާއިރު އެ ހުރިހާ ތަނެއް ފުރިހަމަ ވާންޖެހޭނެ ކަމަށް އަޅުގަނޑު މި ދެކެނީ. އެހެންވީމާ، އޭގެ ވަކި ޓައިމިންގެ މައްސަލަ އެއް ނޯންނާނެ. އެހެންވީމާ، އެ ގަވާއިދުން އެ އޮޑިޓް ނިމެމުން ދާ ވަރަކަށް އެ ތަރުތީބު ނިކުމެމުން އަދި  އެ ކަމާ ބެހޭ ރިޕޯޓް ރައީސް އޮފީހަށާއި އަދި މަޖިލީހަށް ވެސް ލިބެމުންދާނެ ކަމަށް އަޅުގަނޑު ދެކެނީ.

ރިޔާސަތުން ވާހަކަދެއްކެވުން:

އާދެ، އެހެންވީމާ، މިހާ ހިސާބުން އަޅުގަނޑު ޢަލީ ރަޝީދު ޢުމަރާ އިންޓަރވިއުކުރުމުގެ ބައި ނިންމާލާނަން. ވަޑައިގެން މަޢުލޫމާތު ދެއްވީތީ ވަރަށް ބޮޑަށް ޝުކުރިއްޔާ. ޙަމްޒާ އިތުރު ސުވާލެއް.

ބިލަތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

މިއަދު އަޅުގަނޑުމެން ޢަލީ ރަޝީދު ޢުމަރު، އެންޓި ކަރަޕްޝަން ކޮމިޝަނަށް ޢަލީ ރަޝީދު ޢުމަރާ ގުޅޭ ގޮތުން (ރެކޯޑިންގައި ވިދާޅުވާ އެއްޗެއް ސާފެއް ނުވޭ) ޢަލީ ރަޝީދުގެ ޢަމަލުތައް ކުރެއްވުމުގައި އެއްވެސް ނުބައި ނިޔަތެއް ވޭތޯ. ދެން އެހެންވީމާ، އަޅުގަނޑަށް މަޖިލީހުގެ ރެކޯޑުތަކުން ޙިލްމީގެ ވާހަކަތަކުންނާ އެއްޗެހިން އަޅުގަނޑަށް ދޭހަވީ ބައެއް މެންބަރުން ސުވާލުކުރެއްވުމުން ވިދާޅުވި ނިޔަތެއް އެހެނެއް ނޭގެޔޭ. އެހެންނަމަވެސް، ޢަމަލުކުރެއްވީ މި ގޮަތަށޭ. އެހެންވީމާ، އެ ކަމާ ބެހޭ ގޮތުން ސާފުކޮށްދެއްވަފާނަންތޯ.

ޢަލީ ރަޝީދު ޢުމަރު ވާހަކަދެއްކެވުން:
އާދެ، އެ މައްސަލައާ ގުޅިގެން އަޅުގަނޑު ކުރިން ދެންނެވިހެން ހަމަ ޔައުމިއްޔާ ވެސް ހަމަ ވަކި ޔައުމިއްޔާ އެއް ގޮތުގައި އަޅުގަނޑަށް އެނގިފައި ވާ ގޮތުން ކުރެވިފައި ވަނީ. އެހެންވީމާ، އެއީކީ އަޅުގަނޑާ ހިސާބަށް އަންނާނެ ޔައުމިއްޔާ އެއް ވެސް ނޫން. އޭގައި ސޮއި ވެސް ކުރައްވަނީ ހަމަ ނައިބު ރައީސްއާ ދެން އެ ބައިވެރިވެވަޑައިގެންނެވި އެހެން މެންބަރުން. އެހެންވީމާ، ކުރިން ވެސް ދެންނެވިހެން އެ ގޮތަށް އެ މައްސަލައާ ބެހޭ ގޮތުން އަޅުގަނޑު ނޯންނާނެ އެއްވެސް ބޭފުޅަކާ ދެން އަޅުގަނޑަކަށް ނޭނގެ ކޮން ބޭފުޅަކާ ކަމެއް އެ އަޅުގަނޑު ނުރުހުން ފާޅުކޮށް އަޅުގަނޑު ހިތްހަމަނުޖެހިގެން ވާހަކަދެއްކީކީ ވެސް. އަޅުގަނޑަކަށް ނޭނގެ. ދެން މީގައި އެންމެ އިސްކޮށް ދައުރެއް އަދާކޮށްފައި ވާނީ ނައިބު ރައީސް ވީމަ އެކަން އެންމެ މަޢުލޫމާތު އެންމެ ބޮޑަށް ސާފުވެވަޑައިގަންނަވާނީ ހަމަ ނައިބު ރައީސް އަށް. އެބޭފުޅާ އެ މައްސަލައާ ގުޅިގެން ކުރައްވަންޖެހޭ ހުރިހާ ކަމެއްވެސް ކޮށްފައި ވާނީ. 

ރިޔާސަތުން ވާހަކަދެއްކެވުން:

އާދެ، އެހެންވީމާ، އަޅުގަނޑު މިހާ ހިސާބުން ޢަލީ ޢުމަރުގެ އިންޓަރވިއުގެ ބައި ނިންމާލާނީ. ވަރަށް ބޮޑަށް ޝުކުރުދަންނަވަން ވަޑައިގެން މަޢުލޫމާތު ދެއްވީތީ.

ޢަލީ ރަޝީދު ޢުމަރު ވާހަކަދެއްކެވުން:
އާދެ، އަޅުގަނޑަށް ފުރުޞަތު ދެއްވީތީ ވަރަށް ބޮޑަށް ޝުކުރު ދަންނަވަން. 

